
NATIONAL ASSEMBLY OF 
SEYCHELLES 

 
Wednesday 28th September, 

2022 
 

The Assembly met at 9am 
 

National Anthem 
 

Moment of Reflection 
 

Mr Speaker in the Chair 
 
MR SPEAKER 
Bonzour tou Manm Onorab. 
Bonzour nou staff ki pe swiv 
nou e piblik ki a lekout. Avan 
nou al lo nou Biznes regilye pou 
ozordi, zis permet mwan lo 
lapar Lasanble e osi lo lapar 
Onorab Monthy  MNA pou 
Cascade e mon konnen 
konsernen osi Onorab Vidot, 
akoz i pre avek, les mwan 
eksprim nou konsern ansanm 
avek popilasyon Sesel pou lefe 
ki sa dife lo landfill pe 
anmennen pou nou popilasyon.   

E les mwan felisit bann 
travayer dirzans ki pe deal avek 
sa sityasyon, e nou donn zot 
nou sipor dan zot latas difisil 
ki’n demann bokou lo zot. 
Mersi.  

LGB pou fer en lanons. 
LGB? 
 
HON BERNARD GEORGES 

Mersi. Bonzour Mr Speaker. 
Bonzour tou bann Manm 
Onorab – mon bann koleg.  
Bonzour tou bann dimoun  ki 
pe swiv nou dan lakour. Mr 
Speaker annefe efektivman wi – 
mon ti pe mazinen nou travay 
bomaten, e avek nou Caucus 
nou ti pe vwar ki mannyer nou 
pou kapab ariv  a lafen nou 
lazournen ozordi avek travay ki 
annan pou fer. 
 Nou bezwen konplet sa 
Mosyon ki devan nou, e nou 
bezwen pran at least sa 2 Bills 
ki time sensitive ozordi e mon 
war ki nou annan osi Bills 
SeyCCAT ki lo nou azanda 
travay pou nou konplete. 
 Avek nonm ki’n lev 
lanmen pou koze lo Mosyon, 
mon realize si nou fer en senp 
kalkil, avek tou sa bann Manm 
e 15minit sakenn, nou pa pou 
arive konplet sa progranm 
travay ki nou bezwen fer avan 
nou fini lazournen ozordi. 
 Avek sa antet Mr Speaker, 
nou pe propoze lo nou kote 
latab – nou konnen ki i annan 
lo lot kote ki’n demann laparol 
lo Mosyon, e lo nou kote i annan 
bokou plis, nou pe propoze 
redwir lakantite Manm ki koze 
lo nou kote e fer li vin 6 selman, 
pou fer ki i ava annan 10 Manm 
ki pou koze lo sa Mosyon, e nou 
kapab donk termin li e les letan 

pou nou fini nou  progranm 
travay.  

Alor avek ou permisyon 
Mr Speaker, mon ti ava demann 
ou redwir lakantite Manm ki 
pou koze lo nou kote ki lo ou 
lalis, e mon kapab anonse ki 
Manm ki reste i ava Onorab 
John Hoareau, Onorab 
Desheila Bastienne, Onorab 
Naddy Zialor e Onorab Adelaide 
ti’n fini lev zot lanmen depi avan 
– zot lo lalis - Onorab Flory 
Larue e mwan menm  ki ava 
wrap-up Mosyon. Donk i ava 
nou 6 ki pou koze lo nou kote 
latab. 

Mon pe met sa 
propozisyon devan ou Mr 
Speaker in the interest of time. 
Mersi. 

 
MR SPEAKER 
Wi mersi pou anons Lasanble lo 
la e nou’n diskit sa e mon krwar 
i en bon propozisyon. Manm ki 
pe propoze pou koze lo kote 
LDS, lev lanmen silvouple?  

Onorab Hoareau,  
Onorab Adelaide,  
Onorab Larue, 
Onorab Bastienne ek  
Onorab Zialor apard ki 

LGB. Mersi. 
Lo kote US mon ti annan, 

Onorab Ernesta,  
Onorab Uranie ki ti’n deza 

lev lanmen. 

Wi - Onorab Lemiel wi, 
mon pe ti dir dan sa soz. Les 
mwan a dir ki bann Manm ki’n 
lev lanmen lo dernyen parey 
mon ti anonse yer, mon pou 
donn zot 10 minit pou zot 
ladres. Leres Manm – Onorab 
Lemiel ki ti’n lev son lanmen 
avan, li i a ganny son 15minit, 
me selman si i kapab koupe li 
osi, mon ava tre kontan. 

Onorab Pillay ou annan 
keksoz pou dir lo la? 
 
HON SEBASTIEN PILLAY 
Wi Mr Speaker, lo la apre lo en 
lot size. Mon ti’n fini lev mon 
lanmen mwan osi depi yer mon 
krwar. 
 
MR SPEAKER 
Ou ti’n lev lanmen yer?  
 
HON SEBASTIEN PILLAY 
Yes.  
 
MR SPEAKER 
Byensir ou lo la.  Mon pe plan 
ki 2 Leaders i a koz dernyen e 
zot mon a demann zot pou fer 
zot diskour osi kourt ki posib, 
me selman mon pa pou met 
limit lo zot. Mon a zis sinyal zot 
ler zot in ariv 20minit si zot pe 
sote. Mersi. 
 
HON SEBASTIEN PILLAY 
Ok Mr Speaker mon lot pti size 
ki mon ti le met devan lo petet 

si mon kapab ganny en gidans 
avek ou? 
 
MR SPEAKER 
Wi. 
 
HON SEBASTIEN PILLAY 
Mersi Mr Speaker.  Mon’n 
ganny met okouran par Onorab 
Vidot ki in anvoy en notis pou 
en Kestyon Dirzans e en notis 
pou Mosyon pou sispann 
Standing Orders. Mon vwar ki 
ou pa’n tret li la bomaten. Eski 
mon kapab ganny en gidans 
avek ou si ou pou pran sa size 
avan lafen lazournen silvouple? 
 
MR SPEAKER 
Mon’n ganny sa notis en pe tar 
e mon’n en pe okipe. Mon pou 
adres sa, e mon a donn ou en 
larepons sirman avan nou 
prosen sesyon. Mersi. Bon nou 
a komans avek deba mon a 
pran bann Manm en pe lo kote 
isi – Onorab Bastienne ou a 
komanse. 
 
HON DESHEILA BASTIENNE 
Mersi Mr Speaker. Bonzour Mr 
Speaker. Bonzour tou Manm 
Onorab e bonzour tou dimoun a 
lekout espesyalman tou zabitan 
Ile Perseverance.  

Mr Speaker sa Bidze 
siplemanter ki devan nou i pa 
premyer Bidze siplemanter ki 
en Gouvernman i prezante isi 

dan sa Lasanble.  Nenport 
Gouvernman responsab, i vwar 
li neseser pou rekomann larzan 
adisyonnel ki pou ed li finaliz 
serten proze pli esansyel, ki pou 
dan lentere pei e an menm tan 
kot tou son pep pou benefisye i 
pou napa swa me i ou bezwen 
fer li. 

Mr Speaker, byensir letan 
ki Minister Finans i vin avek en 
tel rekomandasyon, e sa Bidze 
siplemanter i vin avek 
evalyasyon performans 
Gouvernman du jour, kwa ki in 
akonpli e ki i reste pou 
kontinyen fer. 

Tou Seselwa ki pe swiv 
travay nou Gouvernman de pre, 
i konpran tre byen kote nou’n 
sorti, ki nou’n erite;- ki nou’n 
erit en pei ki ti’n ariv lo son 
zenou, lo semen fait, ki nou’n 
pas ladan – ki mannyer nou‘n 
sirviv sa tanpet e kote nou’n 
arive ozordi.  

Mr Speaker wi, Seselwa in 
pasyante e ankor pe pasyante, 
akoz zot konnen ki 
Gouvernman LDS i lo bon 
semen. I a pe kontinyen travay 
pou nou byennet, kot nou tou 
nou pou benefisye.  

Tou sa bann leksitasyon 
ki Lopozisyon pe sey kree, e tou 
sa bann lardon negativ ki zot pe 
senmen, pep Seselwa in fini 
matir e lizye in ouver, alor mon 
dir pa pou marse. E se pour sela 

ki nou la lo sa kote latab, nou 
pou vot sa Bidze siplemanter 
akoz i neseser pou nou les nou 
Gouvernman kontinyen sa bon 
travay ki in konmanse, dan 
byennet pep Seselwa an antye.  

Ozordi nou pe aksepte e 
nou konpran akoz ki i annan 
bokou koupe dan Bidze lo 
serten proze kapital, parey mon 
koleg Onorab Cosgrow ti fer 
sorti yer.  Set akoz Gouvernman 
in swazir pou pran sa desizyon, 
pour ki nou pei i kontinyen 
fonksyonnen; annan ase prodwi 
e komodite pli esansyel ki pei i 
pli bezwen, pour le moman. 
 Mr Speaker, en 
Gouvernman avek en bon 
vizyon – parey Gouvernman 
LDS - i swazir kwa ki pli bon 
pou son pei, e ki pli bon pou son 
pep. Si ozordi Gouvernman pa 
ti efficient, ti pou napa 
azisteman R500 lo saler par 
anba R9000.  E bokou dimoun 
pa ti a pe benefisye sa 
rediksyon R300 lo zot bil 
kouran.   
 Ozordi pansyoner, carer, 
bann dimoun otreman kapab e 
bann ki pe resevwar lasistans 
envalidite, pe benefisye avek en 
lasistans finansyel menm 
tanporerman pou ed zot 
redrese. Zanfan pe ganny zot 
goute e dezennen kot lekol, e sa 
pe tir presyon lo zot paran pou 
leve granmaten pou rode ki pou 

prepare pou met dan bwat. 
Tousala pe montre nou ki 
efficiency nou Gouvernman. I 
met lentere ek vant lepep 
Seselwa an premye. 
 Mr Speaker, Departman 
Lapolis, i a ganny R10milyon 
pou ede ranforsi sa lalit kont 
drog ki pe detri nou zanfan. 
Eski sa nou apel inefficient?  
Ouswa nou pe montre nou 
determinasyon pou nou 
anmenn plis efikasite dan nou 
lafors Lapolis, pou deal avek sa 
problenm drog ki nou 
Gouvernman in erite, e ki depi 
avan zot pa’n vwar li  - zot pa’n 
pran sa koman en problenm.  

Mr Speaker, eski akoz 
atraver rezilta bann sikse tel ki 
logmantasyon dan lakantite 
touris ki vin Sesel, atraver 
logmantasyon dan koleksyon 
peyman tax, ek lezot peyman 
finansyer ki pe rantre dan kof, 
sa i vedir ki Gouvernman in 
pare pou donn bal par komans 
donn bann gro saler, allowance, 
ogmant welfare, eksetera? 

Nou Gouvernman pe fer 
nou konpran ki i annan demen, 
e ki nou bezwen met nou pei 
stab finansyerman. Nou pou 
kapab fer fas kont nenport ki 
evantyalite, ki kapab frap nou 
pei parey COVID in fer. Se sa ki 
nou apel en Gouvernman 
efficient, responsab, ler i get pli 

lwen ki son bout nennen e I 
prepare son pep byen a lavans. 

Mr Speaker, mon pou 
anvoy sa mesaz deor kot mon 
bann frer ek ser Seselwa, pou 
senpleman dir zot pa tonm dan 
sa bann latrap. Pa les sa bann 
mesaz negativ fer okenn lefe lo 
zot. Pa les zot moral tonbe.  Mon 
bann frer ek ser la deor akoz 
mon pa anvi war personn 
debout ankor kot Lorloz avek en 
plakar ekri lo la, ‘’Mon lafen.’’  

Pa les sa bann dimoun fer 
zot krwar lizour pou aswar. Sa i 
zot azanda pou fer zot perdi 
konfyans dan Gouvernman du 
jour akoz zot bi se repran pei. Sa 
Bidze siplemanter Mr Speaker, i 
en re alokasyon ki ti’n deza vote 
par LDS, kot US pa ti vote. E 
ozordi sa menm Bidze ki zot pa 
ti vote, zot pe lager lebra kase, 
pou nou donn trezyenm mwan 
saler ladan. Pep Seselwa la 
deor, eski zot pe dekouver lekel 
ki ipokrit la anndan? 

Mr Speaker mon oule dir 
avek Seselwa, ki sa Bidze 
siplemanter ki devan nou, se 
pou Gouvernman kontinyen fer 
marse nou pei; aste nouvo 
masin MRI ek lezot lekipman ki 
nou bezwen pou swen lasante 
kot Lopital Sesel. Aste dekwa 
latizann, pey Dokter ek Ners 
avek lezot travayer dan 
Departman Lasante – dyaliz. 

Tousala nou bezwen Bidze pou 
kit li marse. 

Ranforsi nou sistenm 
ledikasyon, siport nou bann 
fermye ek peser; met bis lo 
larout piblik pou bann sitwayen 
ki pe depan lo servis bis piblik; 
konstri ankor en pe plis lakaz, 
pou nou soulaz nou bann frer 
ek ser ki ankor pe esper en 
lakaz. 

Lekel ki pa ti vot Bidze pou 
met manze dan zot vant ek zot 
zanfan? Lekel ki pa ti vot Bidze, 
pou ki zot gran paran I 
kontinyen ganny son sekirite ek 
son pansyon? Pa’n vot Bidze 
pou met fuel dan zot transpor 
pou zot al debourye? Lekel ki pa 
ti vot Bidze pou Minister 
Lasante, annan sa dekwa pou 
aste latizann ek lekipman pou 
pasyan dyaliz, kanser ek lezot 
maladi? Lekel ki pa ti vot Bidze?  
Zot! 

Nou lo sa kote latab, nou 
ti vote pou zot kontinyen ganny 
zot saler e siport zot fanmir.  
Nou, nou ti fer li pou zot. Nou 
pa ti mazin zis nou lekor. Nou ti 
fer li pou tou zanfan Sesel.  

Ler nou pe tann nonm IMF 
in rantre donn larzan, me dan 
letan Prezidan Albert Rene, Mr 
Speaker, IMF ti sipoze en mons 
ki ti pe vin detri Sesel! 2008 se 
IMP menm ki ti antre, ki ti 
enterfer pou ede redres 

lekonomi pei letan Sesel ti pe 
pran fon.  

Vwala mon bann frer ek 
ser, akoz nou Gouvernman pe 
vin avek en Bidze siplemanter, 
senpleman pou nou  kontinyen 
lo sa semen progre, pou 
lanmour nou pei ek tou zanfan 
Sesel. 

Mr Speaker, mwan mon 
pare pou mwan vot lo sa Bidze. 
Mersi. 

 
MR SPEAKER 
Mersi Onorab.  Mon a donn 
laparol Onorab Zialor. 
 
HON NADDY ZIALOR 
Mersi Mr Speaker. Bonzour tou 
dimoun. Bonzour lepep 
Seselwa. Mr Speaker mon pa 
pou long dan mon deliberasyon. 
Koman en Manm Lasanble, 
mon le senpleman anvi aport 
mon sipor pou sa Bidze 
siplemanter pou lannen fiskal 
ki nou ladan.  

Me mon krwar i osi 
enportan pou nou fer en pti 
tourdorizon – en ti tourdorizon 
lo ankor enn fwa lafason ki - e 
la mon pa  anvi ofans personn – 
ouswa mon pa anvi atak 
personn, me lafason ki  
Lopozisyon i  kontinyelman 
pandan sa bann dernyen 
lannen e  bann dernyen mwan,  
kontinyen krwar ki zot ankor 

kapab, e zot krwar zot pou 
kontinyen anbet lepep Seselwa. 
    I annan diferan koze – 
mon’n tann koze depi yer.  
Mon’n tann,  

‘‘Kabri dan sak’’, mon’n 
tann  

‘‘En Gouvernman ki pa 
efektiv,’’  -  

‘‘Kabri dan pannyen,’’  
‘‘Salad in fini ganny 

manze,’’ 
Me mon anvi dir en keksoz 

bomaten, an Oktob letan mwan 
avek 54poursan Seselwa ti 
desann, nou ti konnen ki swa 
nou’n fer e nou ti konnen pou ki 
nou pe al vote. Personn pa’n 
fors nou; personn pa’n pey nou; 
personn pa’n aste nou,   nou’n 
fer li avek en leker kler pou 
Sesel e pou lepep Seselwa. 

 
(APPLAUSE) 

 
HON NADDY ZIALOR 
Enn fwa pou tou,  zot bezwen 
konpran en keksoz; enn fwa 
pou tou zot bezwen konpran en 
keksoz, se ki Seselwa si vreman 
zot ti anvi kit United Seychelles 
o pouvwar, zot pa ti pou asiz 
laba lot kote  kot zot ete. Alor si 
nou koz kabri dan sak, mon 
krwar - e kabri dan pannyen – 
mwan mon krwar kabri dan sak 
i pou  bann ki ti parey mwan, ki 
ti debout dan en laplenn 
Freedom Square, me apre nou 

dekouver  poudir 50 bout later 
pa ti pou zanmen pou Seselwa, 
me ti al pou en parti politik. Sa 
en kabri dan sak Mr Speaker! 
 Letan zot koz en 
Gouvernman ki pa efektiv, mon 
ti a kontan nou fer en 
refleksyon – refleksyon se ki o 
kontrer se la kot nou pe dir avek 
bann public servants annou 
travay pou en pei me non pa 
pou en parti. 
 De lot kote, zot, zot 
kontinyen dir ek Seselwa, 
annou kontinyen fer politik dan 
public service! Sa ki fer en 
Gouvernman ki pa efektiv Mr 
Speaker. 
 Alors, enn fwa pou nou 
mon anvi dir avek zot konpran 
– konpran ki Seselwa in fer en 
swa e sa swa i pou 2025 e 2025 
nou pa pou tire, nou pou kit li 
lanmenm Mr Speaker! 
 I sagrinan letan serten 
Dirizan i vin dan sa  Lasanble – 
byensir zot pe fer zot rol koman 
– mon mazinen koman 
Lopozisyon – en Lopozisyon 
minoriter – letan zot vin devan 
Gouvernman, e zot kestyon 
Gouvernman, kestyon Minister 
Lasante, i mank lekipman, i 
mank efikasite, i mank 
travayer, i mank sipor, sa 
menm Gouvernman i donn en 
Bidze siplemanter Minister 
Lasante, pou li kapab vin pli 

efektiv, pa bon menm pou zot 
Mr Speaker! 
 I kler sa ki zot, zot anvi, se 
ki LDS i fail!  E de zour an zour 
nou realize ki mon kapab 
konpran letan deor Seselwa i 
fristre. Enn ler mon demann 
mon lekor si pa zot ki pe enstig 
sa fristrasyon dan lepep 
Seselwa!  Me nou konnen nou – 
nou konnen tou zot taktik, ek 
tou zot bann diferan mannev, 
pou ki sa Gouvernman i fail, 
senpleman akoz zot bi se pa 
pou defann pei, ouswa repran 
pei, zot bi se reganny pouvwar e 
kontinyen  defann zot parti! 
 Mr Speaker ankor enn 
fwa, mon koz dan sa fason 
bomaten, senpleman akoz mon 
anvi koz avek ou ki laba deor – 
sirtou ou ki dan public – letan 
en Dirizan i dir avek ou, 
Gouvernman pa efektiv, 
konnen ki ou osi ou  form parti 
sa Gouvernman. Konnen ki ou 
osi – i ou Gouvernman.  

So letan i dir ou 
Gouvernman pa efektif savedir i 
pe dir avek ou, ou pa efektiv. 
Akoz silvouple si ou lizye pa 
ankor ouver, ouver li.  Met en 
linet. Si ou bezwen en tors pou 
nou ed ou pou klere, nou ava ed 
ou pou klere.  Me sa ki enportan 
se ki konnen poudir sa Bidze - 
sa Bidze pe garanti ou saler.  

Sa trezyenm mwan saler 
ki nou’n tann kot souvan lo la, 



Verbatim Report  NAS Sitting  Wednesday 28th September, 2022 
 

ki dayer ki sak fwa letan LDS i 
byen fer, se zot ki reklanmen ki 
dir zot ki’n fer, me ler nou, nou 
dir zot kote zot mal fer zot refize 
aksepte e zot dir avek nou, nou 
annou korize.  
 Me alors be donn nou sa ki 
nou due, ou konpran? Si zot ki 
ti kapab fer, zot ti ava la pou fer 
li. Rezon akoz zot laba se ki zot 
pa’n kapab fer e ozordi LDS pe 
fer. 
 Mr Speaker, lepep 
Seselwa, 2an pase nou ti 
komans en larout – en larout 
pou nou redres Sesel, en larout 
pou nou fer Sesel ki zis- en 
Sesel ki drwat - en Sesel kot 
napa faver – en Sesel ki nou pa 
zis dir i annan viktimizasyon, 
parski i annan nou kanmarad 
ki’n pas dan viktimizasyon!  

En Sesel kot nou pe drese 
– en Sesel kot si ozordi nou pou 
dir ou kote ki mal, i pa akoz nou 
pa kontan ou, i pa akoz nou pe 
get ou kouler politik, me akoz 
nou pe met Sesel premye – non 
pa en parti Mr Speaker! 
 Alors osi lontan ki ler en 
Bidze adisyonnel i vin isi dan sa 
Lasanble ki pou benefisye 
Sesel, ki pou aranz nou sistenm 
Lapolis, ki pou aranz nou 
sistenm servis piblik, ki pou 
aranz nou sistenm 
transportasyon piblik pou 
lemeyer, mwan Naddy Zialor 

mon pou donn mon sipor. Mersi 
bokou Mr Speaker. 
 
MR SPEAKER 
Mersi Onorab. Mon aprezan 
apel Onorab Uranie. 
 
HON ROCKY URANIE 
Mersi Mr Speaker. Bonzour tou 
koleg Onorab e byensir tou 
zabitan Zil Pros ki a lekout. Mr 
Speaker, 3 mwan pou lannen 
terminen, mon dezapwent war 
en Bidze siplemanter vin devan 
Lasanble, kot preski tou bann 
Minister pa’n fer recruitment ki 
neseser pou anploy travayer 
malgre larzan ti’n fini ganny 
vote e mete pou Seselwa ganny 
en lanplwa. I annan zenn la 
deor ki pe monte desann pou 
ganny en lanplwa. 
 Preski tou le semenn, nou 
vwar vacancy ki ganny anvoye 
par Departman Lanplwa, pou 
dir dimoun ki i annan travay. 
Me i regretab ki Departman 
Lanplwa li menm, pa’n fer 
recruitment pou anploy dimoun 
pou dir presyon lo travayer. 
 Pli fer lapenn Mr Speaker, 
ler mon war R20milyon ki 
minister Ledikasyon ti’n 
gannyen pou fer recruitment 
teachers ek lezot bann support 
staff, pou ede avek ledikasyon 
nou zanfan ki pa’n ganny fer, e 
teacher i anmas fardo. 

 Mr Speaker eske zot le 
vreman fer nou krwar ki napa 
dimoun kalifye pou sa bann 
travay? Oubyen zot le fer nou 
krwar ki dimoun pa pe rod 
travay? Eski zot pe dir nou ki i 
annan dimoun ki vreman 
underqualified pou serten 
travay, e menm zwenn en bann 
dimoun dir zot, zot 
overqualified, malgre sa bann 
dimoun i vin rod travay e zot 
napa! Annou aret zwe avek 
dimoun.  
 I annan manman, papa, 
garson, zenn fiy ki ti ava kontan 
travay pou ede avek depans kot 
lakour, ede kontribye pou zot 
zanfan, zot pti frer, zot pti ser 
ganny en goute permanan dan 
plas enn tanporer. En 500 san 
tanporer kot en bann I ganny 
zis R50. 
 Mr Speaker, eski nou pou  
vwar boner lannen prosenn 
renouvelman goute tanporer ek 
R50 tanporer lo serten saler 
dimoun ankor? Mr Speaker, 
dimoun i anvi ganny loan – 
larzan tanporer labank pa 
aksepte pou donn loan, so nou 
bezwen en logmantasyon saler 
pou bann dimoun. 
 Dimoun pe dir gran mersi 
United Seychelles lager for – 
lager for pou Gouvernman – 
lager for pou sa pep la deor – 
lager for pou fer sa 
Gouvernman sey santi en pe 

soufrans malere la deor. E gran 
mersi United Seychelles, sey 
fors zot vin avek goute pou 
zanfan lekol. Gran mersi United 
Seychelles bann paran la deor 
pe dir.  
 Me Mr Speaker, IMF ti vini 
parey mon kanmarad Loze ti dir 
– IMF ti vini ti donnen larzan 
pou siport tou dimoun. I pa ti 
dir met tou larzan dan Social 
Welfare, me solman i ti dir mete 
pou ede soulaz soufrans sa pep. 
Me zot pa pe vreman fer li. 
 Mr Speaker goute i tir 
presyon lo paran, me i met 
bokou presyon lo staff kot lekol. 
En logmantasyon saler ki nou 
dimoun i bezwen, ki nou paran 
i bezwen, pou li prepar son prop 
goute pou son zanfan. Mon pa 
pe envante, me teachers zot 
menm i santi – zot vwar zot 
bezwen vini byen tre granmaten 
pou vin donn goute. So alors ti 
a pli bon nou get dan welfare 
nou bann dimoun. 
 Mr Speaker tro bokou 
recruitment pa’n ganny fer, ki 
vedir Gouvernman pa’n 
proaktiv e pirman manm 
lenkonpetans pou pa servi byen 
larzan ki nou’n met a zot 
depozisyon pou donn sa pep! 
 
 (APPLAUSE) 
 
HON ROCKY URANIE 

I klerman montre ki sa 
Gouvernman pa’n met Seselwa 
dan sant devlopman – pa’n fer 
resours imen vin son priyorite. 
Mr Speaker nouvo 
administrasyon i enkapab, e i 
annan en gro problenm, e alor 
zot fer tou larzan retourn dan 
kof pou kapab dir zot in fer 
profi. Napa profi!   
 Mr Speaker nou’n vwar 
larzan ki’n ganny mete 
50milyon pou MRI. I enportan 
pou annan en nouvo MRI, akoz 
nou Gouvernman avan ti’n deza 
mete e annan MRI. E avek 
nouvo devlopman dan teknolozi 
i enportan pou anmenn MRI pli 
modern. Sa i normal e i evidan 
akoz sa enn in deservi son 
letan. Nou apresye e sa nou 
siporte.  
 

(Off-Mic) 
 
HON ROCKY URANIE 
 (Ou’n koze ou)! 
 Mr Speaker, i annan 
bokou koze lo petisyon Lopital 
La Digue … 
 
MR SPEAKER 
Aret en pti kou. Bann Manm 
silvouple arete fer bann 
komanter off-mic. Si mon tann 
zot savedir i tro for. Savedir zot 
pe enteronp Lasanble e sa i 
aplik osi pou Onorab Pillay akoz 
ou … wi … 

 
(Interruption) 

 
MR SPEAKER 
I annan plizyer – i annan 
plizyer…   
 
HON SEBASTIEN PILLAY 
(Off-Mic) 
 
MR SPEAKER 
Onorab Pillay aret reponn 
mwan. Mersi.  E Onorab Uranie 
silvouple kontinyen. 
 
HON ROCKY URANIE 
Mersi Mr Speaker. Bokou 
dimoun pe ganny mislead par 
bann MNA LDS – pe fer krwar 
dimoun La Digue ki zot pa le 
Lopital, pe fer petisyon kont 
Lopital! Dimoun La Digue in fer 
petisyon kont lokasyon – pa 
Lopital. Aret vin anbet dimoun! 
Tou sa letan zot pe anbet Digwa 
– Digwa pe ekout zot. 2025 
Digwa pe esper zot pou zet zot 
anba ankor!  

 
(Off-Mic) 
Ankor! 

 
 
HON ROCKY URANIE 
Pa Lopital ki pou fer zot ganny 
vot – Lopital I pou tou dimoun - 
ok? Me nou pe rode – deza 
Minister Lasante pe ganny 
bokou problenm ek latizann. 

Nou annan en Lopital – La 
Digue ki understaffed la, napa 
Lopital. Nou pe ganny nou enn 
pli gran parey nou dir, eski zot 
pou vreman met staff ek 
latizann ladan? Servis ki nou 
bezwen Mr Speaker, pa zis gro 
building. 
 

(APPLAUSE) 
 
HON ROCKY URANIE 
Mr Speaker ankor mwan 

dimoun La Digue, zot petisyon 

in ganny vwar. I malere Onorab 

Mondon pa la, li son bann 

dimoun Takamaka ti fer 

petisyon Minis Transpor I dir 

zanmen in war! Zot petisyon zot 

pa enterese avek! 

 
(APPLAUSE) 

 
HON ROCKY URANIE 
Me zot pa efikas ki zot in fer ek 

petisyon sa boug ek son distrik, 

zet dan bin? 

HON NORBERT LOIZEAU 
(Off-Mic) 

 
MR SPEAKER 
Onorab Loizeau!  
 
HON ROCKY URANIE 
Taler ou a koze Onorab Loizeau. 
 
MR SPEAKER 

Ou’n tann mwan? Mersi, 
dernyen fwa. Onorab Uranie. 
 
HON ROCKY URANIE 
Mr Speaker, bann dimoun 
Takamaka laba ler sa Onorab ti 
fer son petisyon, ti pe rod bis. Ki 
sa Gouvernman i fer li, i fer 
redundancy plis travayer i ale. 
Me oli drayver? Me sa boug son 
petisyon pou annan rezon al 
dan bin.   
 

(laughter) 
 
HON ROCKY URANIE 
Zot 10milyon pou Lapolis - tre 
byen i enportan akoz lo mon zil 
nou bezwen sekirite -  i normal.  
Nou tou nou an faver dan 
Lapolis e mon ti a kontan petet 
sa Gouvernman ki vreman 
inefikas ti a enn fwa pou tou dir 
ek Digwa kote sa Kordgard pou 
fer. 
  

(laughter) 
 
HON ROCKY URANIE 
Ti pou pran STC wholesale 
dernyen-r-er mon pa konnen – 
tro tann mwan – pa konnen ki 
pou fer.  Pou tourn menm plas 
pa pou tourn menm plas?  So 
dir ek Digwa kote sa Kordgard 
pou fer. 
 Mr Speaker, petet si Digwa 
i deside fer en petisyon, nou a 
ganny Kordgard pli vit  

Akoz ler nou fer petisyon keksoz 
i mars pli vit. Nou gannyen. 
Petet la Onorab Adelaide 
atraver ou Mr Speaker, sey dir 
ou bann dimoun fer enn, 
kekfwa ou ti’n ganny ou klinik! 

 
(laughter) 

 
HON ROCKY URANIE 
Ou konnen akoz? Mwan Mr 
Speaker mon pou akont ou zis  
en pti keksoz, akoz sa 
Gouvernman ou a krwar i mars 
ler i servi reverse psychology ek 
li. Fer mwan mazin en paran – 
en papa ki ti anvi son piti 
aprann zwe gitar pandan 
vakans. I ti dir ek son piti mon 
piti la gitar sey zwe – piti I fer 
sek. Akoz? Son papa ki’n dir li 
fer.  
 Me ler son papa i sanz 
stratezi i pran sa gitar i met 
anler i dir, ‘’mon pe dir ou mon 
pe al travay mon pa le ou tous 
sa gitar, en?’’ 
 Lanmenm ler piti akoz in 
dir li pa touse, lanmenm ler i al 
touse i aprann zwe gitar! Sa 
Gouvernman i fer parey ek 
Lopital La Digue akoz in vwar 
petisyon, i dir i a depese i a 
montre nou i a fer. Me nou 
kontan ou fer! Nou kontan. 
 
MR SPEAKER 
Onorab 10minit. Mon ti a 
kontan tande ki gitar i annan 

pou fer avek sa Bidze 
siplemanter? 

 
(laughter) 

 
HON ROCKY URANIE 
Mr Speaker, sa ti zis … 
 
MR SPEAKER 
Konklir silvouple, ou annan 1 
minit. 
 
HON ROCKY URANIE 
So Mr Speaker, mon ti a kontan 
petet ou osi ou pe tro, tro 
enteronp mwan ler mon pe fer 
mon lentervansyon! 
 

(APPLAUSE) 
 
MR SPEAKER 
Onorab retract – retract 
silvouple. Mon annan la – mon 
annan drwa enteronp ou e mon 
pou enteronp ou. Retract. 
 
HON ROCKY URANIE 
Me wi Mr Speaker, akoz parfwa 
–  
 
MR SPEAKER 
Onorab …?  
 
HON ROCKY URANIE 
Wi mon retract – mon retract Mr 
Speaker. 
 
MR SPEAKER 
Ok, terminen. 

HON ROCKY URANIE 
So pou terminen Mr Speaker m 
on ensiste ki sa Gouvernman i 
vin fran, ek en plan realistik 
pou tou Seselwa e aret fer nou 
fye  lo Grant. Akoz nou tou nou 
vwar ki arive ler nou fye dizef 
dan vant poul. Mersi Mr 
Speaker. 
 

(APPLAUSE) 
 
MR SPEAKER 
Mersi. Bon mon ava apel 
Onorab Flory Larue. Ki arive 
Onorab Andre? 
 
HON CLIFFORD ANDRE 
Zis en point of order Mr 
Speaker. Mr Speaker mon 
konnen Onorab Uranie i MNA 
La Digue, me selman nou ti 
entame en vizit kot nou ti envit 
li koman Komite Ladefans … 
 

(Interruption) 
(Disruption) 

 
MR SPEAKER 
Order! Onorab Andre mon pa 
krwar i annan sifizaman 
lenportans. Mersi. 
 
HON CLIFFORD ANDRE 

… kot Lapolis. 
 
(Interruption) 

 

MR SPEAKER 
Mersi. Nou a kontinyen Onorab 
Larue ou ladres. 
 
HON FLORY LARUE 
Bonzour Mr Speaker. Mersi Mr 
Speaker. Bonzour tou dimoun 
dan lakour. Mr Speaker, 
Mosyon lo sa Bidze siplemanter 
I enkorpor plizyer sif.  Nou vwar 
73milyon pou Sekter Lagrikiltir 
pou sibvansyonn fermye pou 
asir prodiksyon dan pei. 

112milyon pou Air 
Seychelles 

118milyon pou Lasante 
63milyon pou  Komisyon 

Anti-Koripsyon, ki fer en total 
preske R360milyon dan sa ki 
devan nou. 

Larestan 100 ekek milyon 
I pou Lapolis, bann 
souskripsyon avek 
lorganizasyon enternasyonal ki 
pa’n ganny peye dan lepase; 
larzan adisyonnel ki’n ganny 
azoute pou lasistans finansyel 
tanporer lo bann saler pli ba. 

Pou Industrial Estate, pou 
lenfrastriktir semen lo zone 6, 
19 e 20 pou deblok bann later e 
promot devlopman, larzan 
adisyonnel pou crash barrier lo 
semen pou sekirite piblik, 
Zidisyer pou  transfer 2 staff 
sorti FTC, rekritman dan 
Departman Lentelizans pei e 
pou DICT pou biometric 
passport pou 9milyon.  

Annou pa bliye ki nou ti 
vwar R16.5milyon ganny mete 
dan Bidze 2019, pou lans sa 
proze. Mon ti a kontan demann 
Vidot atraver ou Mr Speaker, si 
sa lalis ki mon’n mansyonnen i 
en lalis wish list? 

Mon le retourn lo sa 110 
milyon lo sa Health Care 
Agency, Lasante. Yer atraver ou 
Mr Speaker, en Onorab in 
denigre servis Minister Lasante. 
Mon konpran li akoz Onorab 
Pillay ti’n donn li legzanp son 
bomaten menm, ler i ti fer 
malelve avek Minis Vidot. 

 
(Interruption) 

 
MR SPEAKER 
Onorab …!  
 

(Interruption) 
 
MR SPEAKER 
Wait a minute! Onorab ou pa la 
pou ziz konportman lezot 
Manm e pou ou servi term 
‘malelve.’ Silvouple retract. 
 
HON FLORY LARUE 
Mr Speaker mon a retract. 
 
MR SPEAKER 
Mersi e kontinyen. 
 
HON FLORY LARUE 
Mank respe pou Minis Vidot. Mr 
Speaker atraver ou mon oule 

dir Onorab Aglae ou  a lir 
Speech Leta Lanasyon 2016 par 
Msye James Michel kot i ti 
idantifye  servis dan Minister 
Lasante anver piblik, koman 
enn  bann pli gran defayans sa 
Minister. Mr Speaker mon 
bezwen site; 
 ‘‘Meyer lekipman pa vo 
pratikman nanryen si Dokter, 
Ners, ek leres profesyonnel 
medikal napa sa pasyon, sa 
konpasyon, sa volonte pou ofer 
en meyer servis zot pasyan, e 
pasyan li i perdi konfyans dan 
nou sistenm lasante. 
 Laplipar Dokter ek 
profesyonnel medikal pe donn 
en bon servis, souvan dan bann 
sityasyon e kondisyon difisil. 
Me i annan defayans serye dan 
nou sistenm lasante, sirtou lo 
nivo latitid, konportman ki pa 
ditou profesyonnel, larogans, 
mank konpasyon, mank 
responsabilite, mank 
planifikasyon, gaspiyaz 
resours.  

Eski i akseptab ki en 
dimoun i esper plizyer semenn 
oubyen mwan, pou ganny en 
lapwentman avek en spesyalis? 

Eski i akseptab ki en stok 
lekipman dyaliz, ek en stok 
medikaman ki’n kout plizyer 
milyon Roupi, zis i gate san ki 
zot in ganny zanmen servi e 
personn pa pos kestyon lo la? 
Oli planifikasyon? 

Eski i annan angi anba ros 
la? E ler serten medikaman i 
manke an  rezilta move 
management ek move 
planifikasyon, nou bezwen fer 
zot vini par avyon an irzans e 
zot kout nou plizyer fwa pli ser. 

Lekel ki bezwen peye pou 
sa? Se lepep, se nou. Eski nou 
kapab toler sa? ’’Fen sitasyon 
Mr Speaker. 

Mr Speaker olye Onorab 
aksepte ki defayans i annan 
apre COVID e konsekans lager 
Lerop, e olye ralye pou promot 
fason fer ki Minis ti propoze an 
atraver training pou customer 
service pou son Minister, zot 
deside denigre tou sa bann 
dimoun, olye  rod en solisyon 
pou travers sa problenm pou 
byennet popilasyon. E pa bliye 
Mr Speaker, degenn Lopital kot 
nou’n ganny dir pou pran nou 
R2.5bilyon pou met sa Lopital 
dan son letan ki i devret ete. 

Mr Speaker olye promot 
tou Seselwa dan sekter piblik, 
pou kit zot politik dan lakour, e 
delivre dan zot pozisyon anver 
pep Seselwa, zot vin zwe sa 
kart! 

Mr Speaker, atraver ou 
mon bezwen dir Onorab Uranie 
i dir nou ki Gouvernman pa’n 
met dimoun o sant devlopman, 
me si i annan en distrik Mr 
Speaker ki’n pli benefisye dan 
sa Bidze, se pa lot ki La Digue. 

Sa Lopital ki’n fer petisyon ki 
dir zot kont son lokasyon, se 
son Gouvernman ki ti deside ki 
sa Lopital pou al dan sa 
lokasyon Mr Speaker e nou 
nou’n fer nou par – nou’n 
delivre lo sa Lopital. 

 
(APPLAUSE)  
 

HON FLORY LARUE 
Nou pe fouy por pou fer li pli fon 
pou permet pli gro bato pou 
antre.  Santral Sewage System 
e Minister Tourizm in deside 
met zot zil o sant Lasemenn 
Tourizm. Mr Speaker nou 
konsernen avek La Digue. Nou, 
nou ankouraze pou devlop zot e 
non pa vol zot later Mr Speaker! 

  
(APPLAUSE) 

 
HON FLORY LARUE 

Dan Gouvernman i annan 
dimoun tou krwayans politik, 
me zot in swazir en louvraz dan 
sekter piblik, pou zot delivre 
pou zot pei. Se li ki vin premye 
Mr Speaker. Se Sesel ki an 
priyorite. Sel keksoz ki 
Lopozisyon i rode Mr Speaker, 
dan Bidze, se konbyen ti koute 
pou al New York, e konbyen ti 
koute pou al lanterman Larenn! 
Sa I en rol Prezidan e nou 
Prezidan pe fer son louvraz! 

An 2010, 2013, 2016, 
2018, Zen 2019 e Septanm 

2019, Mr Faure ti al New York 
koman Vis-Prezidan e osi 
koman Prezidan. Mr Michel ti al 
New York koman Prezidan an 
2014, an 2015, e 2017. Mr 
Michel ti al vizit sa menm 
Larenn Elizabeth II an 2012. 
Sorti Sesel ti al Langleter pou 
fer sa Mr Speaker. Larenn pa ti 
vin isi. 

E lanterman Mr Mandela 
an 2013. Mr Speaker avek tou 
respe, mon bezwen dir zot, come 
on, annou montre en pe respe 
pou nou pei lo lasenn 
enternasyonal. Sa se nou pei ki 
Prezidan pe reprezante! 

Atraver ou Mr Speaker, 
Onorab Aglae in dir nou, nou’n 
imedyatman trouv larzan pou 
donn ACCS R63milyon, me i pa 
edik pep Seselwa ek sa bann 
zenn ki zot pe ralye, akoz sa 
sonm i dan sa Bidze. ACCS pe 
rod larzan ki’n disparet Mr 
Speaker, dan en sel zournen I 
antre i sorti nou pa konnen kote 
in ale. 

Nou’n ganny dir par en 
Onorab ki Minis Finans pa’n 
koz lo sa loan IMF ki vo 
107milyon Dolar. Mr Speaker, 
sa demars ti ganny dir avek 
piblik atraver konferans de pres 
an Zilyet 2021, e in ganny 
pibliye lo sit Seychelles  News 
Agency anba Tit ‘IMF agrees to 
help Seychelles with a 

107million Dollars in Economic 
Reform Plan.’’ 

Mr Speaker sa donasyon 
Dolar la, sa 50milyon Dolar, pa 
ti zanmen ganny anonse avek 
pep Seselwa sa!  Ni dan zournal, 
ni papye – napa sa Mr Speaker! 

Dir mwan – mon oule 
demann zot laba lot kote latab 
atraver ou, pa ti en gross 
deficiency dan gouvernans pei, 
avek tou zot ta leksperyans ki 
zot ti annan Mr Speaker? 
 Mr Speaker, sa larzan loan 
IMF, nou, nou konnen   kot sak 
Dolar pe ale akoz nou bezwen 
rann kont, nou responsab e 
nou oule ki sa sipor, i tir nou 
dan sa sityasyon e non pa 
bankrupt pei parey ti arive anba 
zot Gouvernman Parti 
Lepep/US an 2008! 
 Nou’n anmenn en 
progranm donn breakfast 
zanfan, zot, zot ti pran larzan 
pou aste manze pou pep 
Seselwa atraver SMB, apre zot ti 
dir ek popilasyon ser sang! Se 
Msye Faure koman Vis-
Prezidan dan kanpanny 
Eleksyon  Desanm 2015, ki ti 
vin konfirmen ki sa 50milyon 
Dolar ti’n antre dan kont SMB. 
Se li ki ti vin dir nou Mr 
Speaker.   
 Sa larzan ti an don - en 
kado ki nou pa ti bezwen rann, 
ki ti ganny donnen avek lepep 
Seselwa an 2002 atraver SMB, 

pou soutenir pep Sesel letan pei 
ti dan en difikilte avek deviz 
etranzer. Pa ti reflekte dan 
okenn Bidze sa - dan Bidze pei 
sa Mr Speaker. 
 50milyon Dolar ki ozordi I 
vo R750milyon, ki probableman 
vin bokou plis  se sa ki ACCS pe 
rode.   E ler nou pe tir sa 
R63milyon ladan, pou reste nou 
ankor R690milyon ki pou 
retourn dan pos Seselwa. E i vo 
lapenn envesti dan sa travay. 
Apre Mr Speaker, nou pa ti pou 
bezwen met R63milyon dan sa 
Bidze, pou al rod sa larzan si zot 
pa ti toler vole e koripsyon dan 
zot Gouvernman! 
 Si zot ti vey nou larzan, si 
zot pa ti toler sa bann fason fer, 
nou ti pou dan en pli bon 
sityasyon. Se zot Mr Speaker, 
ki’n met nou dan sa sityasyon. 
I annan Manm ki’n repete 
milyon fwar Mr Speaker, ‘’gross 
inefficiency’’ dan nou fason 
gouvernans, apre zis 2an. Me 
zot in al gete ki savedir sa mo 
dan en diksyonner Mr Speaker? 
 Vol 50milyon Dolar ki en 
pep in ganny donnen koman en 
kado, se sa ‘’gross efficiency!’’ 
Kasyet sa pou 13an anba 
‘koripsyon i en persepsyon’ se 
sa ‘’gross inefficiency’’ apre 
43an. Bidze Sesel ti pas dan zis 
detrwa zour, apre zot ti al tir 
petar Moris, se pa ‘’gross 
inefficiency’’ Mr Speaker? 

 
MR SPEAKER 
10minit Onorab. 
 
HON FLORY LARUE 
Wi Mr Speaker. Mr Speaker nou 
annan en rapor o kontrer ki 
Chairman FPAC pou sa 40 later 
US pa ankor rode sa osi I ‘’gross 
inefficiency’’ Mr Speaker! 
 Mr Speaker nou annan 
nou koman LDS, nou’n montre 
Seselwa ki savedir depouy 
Bidze. Nou’n montre bann zenn 
kote nou larzan I ale. Sa pratik 
depouy Bidze Mr Speaker, 
sanmenm sa ki‘n fer nou war 
‘Larzan Forgo’ sa. Eski se sa 
bann kalite lalang ki zot ti koz 
ek sa pep, pou sey bat zot latet, 
pou zot toultan pey tiket antre 
State House avek sa bann 
mansonz? 
 Nou’n ganny dir nou bann 
novis, be sa bann leksperyans 
fer disparet later, disparet 
larzan, disparet fanmir dimoun, 
mannyer I apele sa? Nou an tou 
le ka Mr Speaker… 
 
MR SPEAKER 
Konklir silvouple.  
 
HON FLORY LARUE 
… nou pou kontinyen avek tou 
sa defi ki sa lemonn pe travayer, 
e nou pei pe sibir konsekans 
pou met nou pei premye, par fer 
bann depans responsab avek 

bann konsekans lonterm, pou 
benefisye Sesel avek tou son 
zanfan pe enport son kouler 
politik. 
 Mr Speaker mon pou 
anmenn mon sipor pou sa 
Bidze siplemanter ki devan 
nou. Mersi. 
 

(APPLAUSE) 
 
MR SPEAKER 
Mersi. Mon krwar mon’n mank 
en non kote isi apard Onorab 
Hoareau lekel ki ti pou koze 
kote isi? Onorab Adelaide mon 
donn ou laparol. 
 
HON FRANCOIS ADELAIDE 
Mersi Mr Speaker. Bonzour Mr 
Speaker. Bonzour tou Manm 
Onorab e tou dimoun ki a 
lekout. 
 Mr Speaker, sa Bidze 
siplemanter ki Minis in 
anmennen, mon krwar I enn ki 
an konformite avek Lalwa Sesel 
e mon krwar nou devret parey 
nou pe fer, pe debat li.  E apre 
nou pran en desizyon pou nou 
aprouv li. Bon mon le dir ki dan 
sa Lasanble, i en landrwa kot 
mon krwar nou devret ase 
onnet. 
 Bokou dimoun i get nou - 
bokou dimoun atraver Sesel 
menm aletranze zot get nou e in 
vin petet en fason pou zot ganny 
bokou lenformasyon, e ki ed zot 

konpran ki mannyer pei i bouze 
e pou zot osi kapab partisipe. 
 Mr Speaker, mon 
dezapwente e par ler mon santi 
mwan onte, lo ki mannyer 
Lopozisyon pe anmenn sa 
Lasanble. Zot bann parol ki zot 
pe dir e  fason dir, mon krwar 
zot pe vreman anmenn 
Lasanble dan en  - mon kapab 
dir  dan en rigol. E nou, nou 
vreman fer sir ki nou ki annan 
en mazorite dan LDS, nou 
bezwen regle sa Lasanble e fer 
sir ki nou donn sa lenstitisyon 
son valer ki i devret gannyen. 
 Mr Speaker mon dakor ki 
nou annan laliberte koze isi dan 
sa Lasanble, me solman nou pa 
kapab profit nou privilez pou 
nou dir nenport kwa, zis pou 
nou blanm dimoun, akoz zis 
pou nou ganny bann gen 
politik. 
 Mr Speaker sa i pa 
normal, e sa nou lo sa kote 
latab, nou denonse. Mr 
Speaker, mon vreman 
enkonfortab osi ler mon vwar 
nou koman bann dimoun ki’n 
ganny mete pou reprezant 
piblik Seselwa, pe estir dan nou 
pou nou fer sa bon keksoz, akoz 
nou ganny peye pou nou enstri 
nou pep.  Me i malere ki nou 
servi sa privilez, e nou pran sa 
letan pou nou fer nou pep pli 
mal enformen lo bann 
lenformasyon ki nou devret 

donn li. E sa Mr Speaker, sa i 
mal.  
 Nou’n tann dir ki IMF in 
donn larzan – in donn larzan 
pou donn bal. Mr Speaker sa osi 
sa i pa bon. IMF vre in donn 
larzan, me kote i benefisye? 
 Peser, fermye, ledikasyon, 
lasante, eksetera Mr Speaker, 
eski sa pa vedir ki sa larzan pe 
ganny servi dan en bon fason? 
E deplis i pa zis en larzan prete, 
i en loan ki pei i bezwen rann.  
E nou bezwen depans li avek 
tout responsabilite Mr Speaker. 
 Nou koman bann 
reprezantan lepep, ozordi dan 
sa Lasanble nou’n ganny dir yer 
par bann Onorab ki sa 
Gouvernman ki la, i inefikas.  E 
sa zot in fer li byen sorti dan tou 
zot bann statement ki zot in fer 
pou montre vreman ki sa 
Gouvernman i inefikas. 
 Mr Speaker mwan mon pa 
dakor avek sa. Akoz ki ozordi 
nou ankor dan sa sityasyon Mr 
Speaker? Se akoz nou’n dir 
Sesel I pou tou son zanfan. E 
nou bezwen fer sir ki nou reste 
by nou prensip nou koman 
bann Dirizan LDS. 
 I annan sa sistenm ki nou 
pe met an plas ki apel RBM, so 
sa i pou en baromet ki nou pou 
servi, pou nou kapab evalye 
nou bann dimoun – be it ou 
CEO, eskan sa travayer ki pli 
ba. 

 Mr Speaker, la nou pou 
annan tou rezon e Lopozisyon 
pa pou zanmen kapab vin isi 
dan Lasanble, pou zot dir 
poudir ki nou’n maltret zot 
travayer akoz i siport zot. Non 
Mr Speaker nou anvi met en 
fondasyon kot keksoz i ganny 
fer byen. E kot ti ava annan 
rezon – i ava annan en barenm, 
kot nou a kapab dir poudir sa 
bann perform alaoter se pou sa 
rezon i pe ganny met deor. 
 Sa pou vini by Zanvye 
esperon ki nou Gouvernman i 
met sa an mars e la nou a 
trouve lekel ki travay lekel ki pa 
travay.  
 Mr Speaker i annan MNA 
ki’n dir ki Takamaka dimoun 
pa’n tann zot petisyon. Ankor 
zot le blanm sa lo linefikasite 
Gouvernman.  

Mr Speaker, si nou annan 
en petisyon ki kapab ariv dan 
en biro e son met i agree pou dir 
in trouve, akoz li i pa’n forward 
sa anler kot Minis,  eski se 
Minis ki inefikas? Si nou reakte 
ki zot pou dir, nou pe viktimiz 
zot prop dimoun, e sa fodre zot 
konpran mon bann zanmi, 
letan pou arive, letan pou arive 
kot sa ki pa pe delivre pou 
bezwen sorti …  

 
(APPLAUSE) 
 

HON FRANCOIS ADELAIDE 

… pou ki nou Gouvernman  i 
kapab bouze. E silvouple ankor 
mon pe dir zot pou pa dir nou 
pe viktimiz dimoun.  
 Mr Speaker i annan MNA 
ki’n koz lo distrik Baie Lazare – 
mon krwar i ganny bokou 
lenformasyon sorti Baie Lazare 
– petet mon krwar i pou vin 
ranplas mwan dan Baie Lazare 
prosen Eleksyon. 
 Onorab mon welcome  ou 
dan Baie Lazare si ou’n ganny 
en gazon ki mou, mou laba, vin 
dan Baie Lazare ou a konnen ki 
savedir kanpanny Eleksyon. E 
mon krwar ou pa pou le 
retournen. 
 Mr Speaker, mwan Baie 
Lazare mon vreman konpran 
sityasyon. Vre in annan larzan 
ki’n mete e dimoun Baie Lazare 
i demann mwan lenformasyon, 
mon konnen. Sanmenm sa ou 
vwar mon anmenn kestyon dan 
Lasanble, amwen ki bann 
kestyon pertinan.  Klinik Baie 
Lazare mon konnen ki pe arive.  
Tou dimoun ler  i demann 
mwan, mon konnen ki pe arive. 
Ozordi mon a dir sa Lasanble e 
petet zot ava ed mwan.  
 Mr Speaker, Baie Lazare 
nou sipoze ganny nou en Sant 
Lasante tre modern avek bokou 
bann posibilite fer bokou plis 
keksoz. Nou landrwa pou le 
moman i tro pti, e nou pe pouse 
la pou nou ganny sa bout later 

Parti Lepep ki ankor anba zot 
lanmen. E esperon – e esperon 
ki sa investigation i a fini.  
 Mr Speaker pa bliye 
ankor, nou still annan nou 
zouti, ki nou pou acquire en 
bout later pou public interest. 
Pa dir ankor poudir nou pe fer 
zot malis, akoz si i annan en 
keksoz – si i annan en bout 
later, ki Baie Lazare pou 
bezwen pou met en klinik, e la 
mon pe dir tou mon bann 
zabitan sa landrwa ki zot ti 
donn etranze – Sidafriken pou 
plant fler. Nou pe mazin la osi 
pou nou fer nou gran sant 
lasante.  

So vwala ki bann 

konstrent ki nou gannyen e ki 
mon krwar si zot kapab koz ek 
zot parti i ava ed nou, Baie 
Lazare ava kapab finalman 
ganny en lokasyon pou li fer son 
klinik. 

Mr Speaker, mon bezwen 
adres sa kestyon ki mon koleg 
Onorab Andre in  demande pou 
li koz lo la. Onorab Uranie ti 
ganny envite avek Komite 
Ladefans.  Mr Speaker dan tout 
senserite e tout konfidansyalite, 
pou nou diskite ki mannyer nou 
pou bouze avek sa proze 
Kordgard. 

Amwen si ou ti anvi 
konnen ki pe pase, ou ti still 
kapab reapros nou ankor, e nou 
ti ava donn ou detay Onorab. 

Nou pa pou envit ou ankor akoz 
ou pa ase konfidan e ou devwal 
tou lenformasyon zis pou ganny 
gen politik e nou pa pou fer li 
ankor. 

Ler tou keksoz ava fini 
aranze, la prezan nou anonse.  

 
(Interruption) 

 
MR SPEAKER 
Onorab ekskiz mwan, evite – 
evite adres lezot Manm 
Lasanble. Adres ou komanter 
pou Speaker. Ou kapab fer 
referans avek sa ki lot Manm in 
dir, me solman mon pa oule en 
lesanz ant bann Manm atraver 
lasal. Mersi Onorab. 
 
HON FRANCOIS ADELAIDE 
Ok Mr Speaker mon konpran ou 
mon ava pran ou gidans pou 
mwan pa koz avek bann Manm. 
Be solman bann keksoz par ler 
i fors ou dir akoz nou isi pou 
nou edik sa pep nou, nou sipoze 
donn sa pep lenformasyon ki 
korek.  

E mon pa pou aksepte 
non-pli pou ki nou vin la dan 
Lasanble e nou zis fer 
propagann, zis pou nou kapab 
ganny bann gen politik e pou fer 
nou vin enportan. E i pa pou fer 
nou al pli lwen, me kontrer i 
pou fer nou regrese Mr Speaker. 
 Mr Speaker, parey mon’n 
dir, mon pa pou long lo sa deba, 

me solman I enportan ki nou 
met keksoz dan son vre 
konteks. I enportan pou tou 
dimoun konnen akoz parey 
mon  dir, Lasanble set en 
landrwa ki dimoun i bezwen 
ganny edike.  

E si nou anvi dimoun pou 
ranplas demen, nou bezwen fer 
sir nou fer en platform pou 
donn li son lenportans, pou ki 
Seselwa i a kapab ganny 
konfyans dan sa lenstitisyon e 
byensir partisipe, pou ki nou 
pei i bouz devan. 
 Finalman Mr Speaker, 
mon anvi dir avek pep Seselwa 
en sel keksoz; pa krwar sa parti 
Lopozisyon a okenn moman i 
anvi ed LDS  e nou Gouvernman 
pou nou bouz devan. Sa bliye. 
 Mr Speaker, ou menm ou 
ou’n trouve. Sak fwa ou vwar 
Lopozisyon i ankoler, i irite i dir 
bann parol nenport ki konnen 
Mr Speaker, LDS I lo bon 
semen. 
 Mr Speaker, pran par 
egzanp ler nou ti annan en pti 
dezagreman antre nou Caucus 
LDS lo en Bill, Mr Speaker 
Lopozisyon ti riy ek nou! Zot ti 
anmenn zot lanmen, zot ti anvi 
dir nou zot pe ed nou, menm 
segonn nou Mosyon! 
 Mr Speaker, ler sa i arive 
konnen poudir LDS nou dan 
mal. E mon pe dir zot vote, pa 
vote, Seselwa in donn nou 

mazorite e sa Bidze siplemanter 
pou pase e tou sekter pou 
ganny en lot larzan. E mwan 
mon pou dir avek lepep Seselwa 
kontinyen sivre. Kontinyen 
sivre nou – nou LDS nou 
konnen lekel ki bon pou Sesel 
parey zot in dir nou – parey nou 
komitman anver zot, nou pou 
fer sir ki nou donn zot le meyer. 
 Mr Speaker, avek sa mon 
terminen e asire Onorab 
Georges ou pou ganny mon 
sipor pou sa Bidze siplemanter. 
Mersi bokou. 
 

(APPLAUSE) 
 
MR SPEAKER 
Mersi Onorab. Wi Onorab Vidot 
ou’n lev lanmen pou kwa? 
 
HON AUDREY VIDOT 
Mr Speaker, avek ou permisyon 
mon le lev en point of order anba 
49, zis pou met a ou latansyon 
koman en Manm Komite 
Defans, sa ki Onorab Adelaide 
atraver ou in dir konsernan 
Onorab Uranie in dir keksoz 
ki’n – konfidansyel, i pa korek! 
Mersi. 
 
MR SPEAKER 
Bon mon’n not ou point of order. 
Se tou ki mon kapab fer pou le 
moman. Nou a kontinyen avek 
Onorab Ernesta. 
 

HON SEBASTIEN PILLAY 
(Off-Mic) 

 
MR SPEAKER 
Onorab Pillay ou pe met retar 
Lasanble. 
 
HON SEBASTIEN PILLAY 
Mon pa pe met retar Lasanble 
,mon pe raise en matter of 
privilege. 
 
MR SPEAKER 
Ale ki ou matter of privilege? 
Silvouple state. 
 
HON SEBASTIEN PILLAY 
Mon pe demann ou pou asim 
responsabilite  koman Speaker. 
Sak Manm ki form par en 
Komite, i annan en privilez 
Lasanble ki asosye avek form 
par en Komite. E nou pe vwar li 
tro souvan  e toultan i menm 
Komite ki vin lo floor Lasanble – 
si en Manm in fer son 
lentervansyon pou li vin 
enterfer dan lentervansyon sa 
Manm in fer – si sa Manm in vin 
en meeting, si sa Manm pa’n vin 
en meeting. E sa i pa normal sa.  

E koman Speaker, mon 
krwar mwan mon remarke 
poudir sak fwa i konsern en 
Manm US, ou les deba ale, ou 
les sa komanter ganny fer e 
target souvandfwa i Onorab 
Uranie.  

So mon pe met devan ou 
dir … 

 
MR SPEAKER 
Onorab… 
 
HON SEBASTIEN PILLAY 
Non Mr Speaker mon pa pe 
retard Lasanble. I mon matter of 
privilege … 
 
MR SPEAKER 
Mersi. Mon’n tande ou privilez 
… 
 
HON SEBASTIEN PILLAY 
… mon ti a kontan ou rule lo la. 
Onorab Uranie i annan en 
privilez koman en Manm 
Lasanble li! 
 
MR SPEAKER 
Mon’n tande ou privilez. Mon 
ava etidye li. 
 
HON SEBASTIEN PILLAY 
Pa konsern ou Onorab Georges 
– mwan ki pe lev mon matter of 
privilege. 
 
MR SPEAKER 
Mon‘n tande ou privilez. Mon 
ava etidye li e mon a donn ou en 
repons. Mersi. Onorab Ernesta 
ou ladres. 
 
HON PAUL ERNESTA 
Mersi Mr Speaker. Mr Speaker, 
Manm koleg Onorab e tou 

dimoun a lekout, bonzour. Mr 
Speaker depi yer mon’n ekout lo 
lot kote latab dan zot 
lentervansyon e menm ziska la 
bomaten, letan ou ekout zot, zot 
koze;- mannyer zot koze, 
konmsi ou pou donn zot 
lakominyon san konfesyon.  
 Zot donn lenpresyon ki 
tou keksoz i ok. Me letan nou lo 
sa kote latab, nou get 
premyerman nou get sa Mid-
term Review ki size nou 
konversasyon, depi yer, i kler – 
pou mwan i kler ki sa 
ladministrasyon napa 
konpetans. 
 Premyerman letan mon 
dir napa konpetans kote i 
komanse? Nou konnen 
tradisyonnelman, Mid-term 
Review e sa i en kondisyon – i 
en komitman ki tou Minister. 
Annefe mon rapel depi dan 
sizyenm Lasanble ki sa i ganny 
fer an juin.  
 Savedir mid-term son non 
i spesifik - milye lannen, kot ou 
fer sa appraisal pou gete si ou 
on track  e kote ou annan pou 
aranze, e pou bouze si i annan 
bann siplemanter ki ganny 
mete, pou kapab bouse. 
 Me ozordi i fer nou  
9mwan – 3 mwan avan lannen 
fini, prezan ki zot vin avek en 
Mid-term Review.  Eski sa i en 
siny konpetans? Eski sa i en 
siny kapab? Me pour mwan i 

kler ki pa li ditou. Zot aksyon i 
fer mwan mazin sa pti baba ki 
pe mars, marse dan en soulye 
en granmoun;- ki zot pe seye, 
zot tonbe. 
 Mr Speaker, sa ki fer 
mwan dir sa? Akoz ozordi sa 
Gouvernman depi ler in antre, e 
menm dan zot kanpanny pou 
zot antre dan ladministrasyon – 
dan Legzekitiv, tou sa ki zot in 
dir, zot in fer lekontrer! 
 Yer sa ki pa ti bon pou zot, 
ozordi i bon. Ozordi zot pe pran 
letan pou koup riban tou travay 
ki ladministrasyon avan in fer.  
 

(APPLAUSE) 
 
HON PAUL ERNESTA 
La Mr Speaker, malerezman 
mon pa vwar sekreter - Onorab  
Sekreter Zeneral la, les mon a 
remind li; yer i ti dir zot in anvoy  
150 - menm bann sif ki’n anvoy 
etidyan aletranze, menm bann 
sif ki zot in anvoy etidyan 
Liniversite Sesel, me son 
lipokrizi i pa dir ki sa bann 
travay ladministrasyon avan ti 
pe fer. 
 

(APPLAUSE) 
 
HON PAUL ERNESTA 

Sa Liniversite Sesel ki i pe 
koz lo la se sa ladministrasyon 
avan ki’n kree ki zot, zot, pa ti 
le.  

 
(APPLAUSE) 

 
HON PAUL ERNESTA 
Sa i montre klerman Mr 
Speaker ipokrit tro dan kler. 
Annou al dan en lot kote, larme 
– yer zot pa ti oule larme, ozordi 
letan nou get dan sa Bidze, plis 
ki R5milyon in ganny demande 
pou kouver - parmi ladan - pou 
kouver fuel, ki Sef in ale in al 
vizite lo zil. Zis marse. E zot, zot 
pa ti’n prevwar sa. 

Me dayer Sef li i ti dir i pou 
mont anler lo pye i pou sekwe 
brans pou anba gannyen. Me ki 
i fer? I mont anler lo pye i donn 
bal dan son ta milyon, nou 
anba nou pa ganny nanryen! 
Tou zot bann promes in anvole 
dan divan Mr Speaker. 

Be sa kalite latitid la, i fer 
mwan mazin en senp pti 
zannimo – kanmaron. I fer 
mwan - mon ganny lenpresyon 
ki sa ladministrasyon i en 
ladministrasyon kanmaron! 
Tou zot zafer zot mars an aryer 
Mr Speaker. Mon pa vwar 
direksyon kot zot pe ale dan sa 
direksyon. 

Tou keksoz ki nou dir zot, 
zot retourn 43an. Me 43an in 
fer keksoz! Be la prezan it’s the 
time for you guys konmdi zot 
menm - the time is now pou zot 
fer en keksoz  Annou aret koz 
43an Mr Speaker!  

Nou’n koz proze, 
R322milyon pe ganny tire pou 
Grant, ki dayer sanmenm sa 
Grant ki nou lo sa kote latab, 
nou ti warn zot pou zot pa mete 
dan Bidze. Akoz nou konnen ki 
par nou leksperyans 43an ki ti 
dizef la, ou pa konte dan vant 
poul. Esper ou dizef  ponn apre 
ou a konte Mr Speaker. Me sa 
bann latitid, in ler pou zot arete 
akoz nou klervwayan, nou’n 
eksperyanse,  nou konnen. 

Apre parey i dir zot in fer 
proze – zot in fer savings. Be Mr 
Speaker, la ozordi par zot 
lantetman – par zot 
lenkonpetans ozordi tax payers, 
ki pe bezwen pey le konsekans. 
Zot pou bezwen al trouv larzan 
sepa ki bor, pou kapab kouver 
sa bann proze ki zot, zot in mete 
dan Bidze, ki pa’n kapab 
materyalize. 

E en keksoz ki zot fer 
ozordi, Seselwa – Seselwa pa 
ganny gete avek zot.  Seselwa 
pa ganny gete Mr Speaker.  
Ozordi proze i ganny priyorite lo 
sor Seselwa, avek sa 
Gouvernman! Letan nou, nou 
dir zot tenir en kou la pep pe 
soufer, nou konnen tou sa bann 
problenm – ki zot tou lazournen 
zot koz lo la – lager Ukraine, 
COVID,  la i reste zis lanmor 
Larenn pou zot blanm lo la. 
Tousala Mr Speaker nou nou 
dir zot tenir en kou – annou 

arete – annou get en pe nou 
Seselwa. Aret abandonn sa pep. 

Letan nou koz abandonn 
sa pep, sak fwa nou koz sor sa 
malere lo sa kote latab, zot 
gognard nou. Taler pli boner 
mon koleg lo sa kote latab, in 
koz lo la. Par egzanp  trezyenm 
mwan saler ki letan nou ti pe 
lager - nou kote latab ti pe lager 
pou donn Seselwa trezyenm 
mwan saler, zot ti riye. 

Zot ti demande kote pou 
gannyen? I annan menm zot ti 
vot kont – ti koz kont dan Bidze 
pou trezyenm mwan saler. Me 
ozordi nou fyer ki omwen – 
omwen dan tou sa mal zot in 
kapab ekout nou, kantmenm 
lanmwatye Seselwa pe 
benefisye avek sa  trezyenm 
mwan saler Mr Speaker.  Sa set 
akoz lafors, pouse, persevere ki 
United Seychelles in persevere 
pou zot kapab benefisye, Mr 
Speaker. 

 
(APPLAUSE) 
 

HON PAUL ERNESTA 
Letan nou al get lo wages and 
salaries dan laliny Bidze, koleg 
in koze plis ki R63.6milyon zot 
pe koupe. Apre yer mon ti tann 
en koleg ki dir lo lot kote latab, 
tou le semenn nou ganny 
vacancies. Wi Mr Speaker, nou 
gannyen lalis vacancy, me ki zot 

pe fer lo kote recruitment?  Zot 

fer li difisil pou sa prop travayer 
ganny recruit – pou recruit sa 
prop travayer Seselwa Mr 
Speaker. 
 Mr Speaker, annou gete 
konbyen nou bann frer ki’n ale 
ki’n rod louvraz, ki zot dir sa 
bann frer pa kalifye? Sa se 
pirman lipokrizi nou bann lot 
kote latab. 
 Mr Speaker atraver ou, ler 
mon a dir wi Onorab William, 
pa zis remersi lafors travayer, 
annou koz pou zot tou. Akoz ou 
konnen ou. Petet mon mazinen 
- petet ou pa’n le koz lo la yer – 
ou pa’n le dir sa, ki Seselwa pe 
rode louvraz, sa bann Sef zot fer 
li difisil, e zot fer rod toudsort 
fason pou zot dekouraz nou 
bann travayer, pou Seselwa 
kapab ganny en louvraz!  
 Annou get Port Authority 
ki’n arive avek nou Harbour 
Master? Ti annan en Seselwa la 
ki ti pe fer sa louvraz, ki zot fer 
zot ranplas li par en etranze – ki 
la mon krwar i en Sri Lankan 
mon krwar, e sa etranze, son 
package son saler i plis ki pou 
sa Seselwa, ki i ti pe gannyen. 
 Akoz nou pa ti donn sa  
nou pti frer? Akoz nou pa ti 
donn sa, sa pti Seselwa? Larzan 
pa ale ek nou Seselwa?  I bann 
keksoz ki nou bezwen onnet Mr 
Speaker.  
 Yer ankor – 
 

MR SPEAKER 
10minit Onorab. 
 
HON PAUL ERNESTA 
Yes Mr Speaker. Yer ankor 
Onorab Sekreter Zeneral ti 
envit Onorab Gill pou vin zwenn 
zot. Me apre Onorab Gill i dir 
mwan – ou konnen ki i dir 
mwan? Onorab me depi 
sizyenm Lasanble komans avek 
son Sef li menm, bann la pe rod 
li. I dir li dan sa pirog nanm i pa 
pou anbarke Mr Speaker! 
 

(APPLAUSE) 
 

HON PAUL ERNESTA 
I pa pou vin anbaras son lekor. 
I pa pou vin sa lyon – i pa pou 
vin sa lyon ki pou perdi ledan 
parey sa Onorab William i pe 
pas atraver ozordi Mr Speaker. 
I dir li wrong number – 
 
MR SPEAKER 
Konklir. 
 
HON PAUL ERNESTA 
Wi Mr Speaker mon pou 
konklir, taler en koleg in dir zot 
pe donn R500 tanporer – 
tanporer nou bann travayer. Wi 
Mr Speaker me pa tou dimoun 
ki pe benefisye ek sa R500 me 
kan zot, zot donn plis ki 40mil 
zot lekor pou allowances, palto, 
ledan, lanmizman tousala Mr 
Speaker!  

 Eski sa i fer sans? Eski sa 
i lozik pou nou bann dimoun Mr 
Speaker? Eski sa travayer li i pa 
bezwen sa? I sa bann keksoz – 
sa bann lipokrizi ki nou bezwen 
arete. 
 Pou konklir Mr Speaker, 
sa Bidze mon vwar ki sa 
Gouvernman - mon analiz pou 
mwan – zot pa konnen kot zot 
pe ale. En kote zot larou in fini 
dan rigol e zot pe dray dan rigol. 
I danzere.  
 E Seselwa ozordi pe ganny 
konstipasyon avek sa lagrenn 
ki ti vann zot 2025. I dir zot - I 
mean 2020 sorry – e 2025 i pou 
met zot  - 2025 i pou met zot 
dan shredder pou shred zot Mr 
Speaker e dir zot fer li koman i 
ankor boner pran zot retret, ale 
sorti dan sa soulye granmoun!  
Mersi Mr Speaker. 
 
 (APPLAUSE) 
 
MR SPEAKER 
Mersi Onorab. Onorab John 
Hoareau.  
 
HON JOHN HOAREAU  
Mersi Mr Speaker.  Bonzour tou 
dimoun ki a lekout. Mr Speaker 
anba Lartik 54(6) nou 
Konstitisyon, i donn pouvwar 
Gouvernman pou anmenn en 
Bidze siplemanter devan 
Lasanble, si Gouvernman i 
santi ki larzan ki’n ganny 

apropriye pou en lannen 
finansyel pa pou ase, oubyen sa 
provizyon I osi ganny serve 
preski tou-le-z-an pou kapab 
adres bann mankman oubyen 
bann keksoz enprevi ki arive 
pandan lannen. 
 Mr Speaker i fer mwan 
lapenn pou vwar ki Lopozisyon 
in swazir pou fer politik 
bonmarse, pou sey enfliyans 
lopinyon piblik lo sa size.  
 Mr Speaker atraver ou, ler 
mon ekout lentervansyon 
serten bann Manm Onorab 
sirtou Onorab Loze, ki in kler ki 
i pa konpran ki mannyer en 
Bidze i ganny fonksyonnen. I 
kler ki zot napa en devan, ni en 
deryer! I kler ki zot napa okenn 
propozisyon lo lafason pou fer 
pei mars pli byen me 
senpleman zot pe zis balbise!  

Oubyen si zot konpran en 
pti pe, zot sitan negativ ki zot in 
pri dan en politik dan rigol, 
avek larogans zis pou vin 
maltret nou isi. En politik ki 
Seselwa ti rezete le 22 Oktob 
2020! 

Mr Speaker, annefe se sa 
ki fer diferans ant nivo ki nou, 
nou pe operate avek en 
konparezon avek zot. Ler nou 
Gouvernman i pran en desizyon 
pou anmenm soutyen pou 
travayer, par en logmantasyon 
R500 pou tou dimoun avek en 
saler pli ba, irespektiv si ou 

sorti dan sekter prive ou 
Gouvernman, Onorab Loze i sot 
anler atraver ou Mr Speaker 
ankor, sot anler lo son sez, e dir 
ki US se sel parti ki dan kote 
travayer, kan zot konnen tre 
byen, ki  zot Prezidan byeneme 
ki ti dir avek tou Seselwa  ek 
bann perd fanmir ki ‘’bato i 
pase, avyon i pase, foulkan ale 
si zot pa kontan son sistenm!’’ 

Zot ti kre en sistenm ‘’Ek 
nou pa ek nou’’ zis pou viktimiz 
sanmenm sa travayer ki ozordi 
zot pe dir zot kontan. Kalite 
ipokrizi sa? Pa krwar ki 
travayer in obliy zot Mr 
Speaker. Ler nou Gouvernman 
i donn tou fanmir vilnerab R300 
Mr Speaker rediksyon dan zot 
bill elektrisite. Plis benefis pou 
home carers, plis benefis 
envalidite e dezabilite. Zot lo lot 
kote latab, zot pas letan sant 
leloz lo depans ki en Sef Deta i 
vin fer dan en kad vizit ofisyel. 

Ler nou Gouvernman i 
donn breakfast nou zanfan dan 
laklas primer ek segonder, pou 
bann ki anvi, en keksoz ki zot 
parti ti promet, me zanmen zot 
in kapab delivre lo la! 

Ler nou Gouvernman I 
travay nwit o zour pou negosye 
e redwi det Air Seychelles, e fer 
sir ki personn pa perdi zot 
louvraz, zot, zot met lenz 
Teletubbies e vin bwar Jameson 

obor Lorloz, pou fer per touris e 
fer krwar ki pei i pa stab. 

Mr Speaker, se sa diferans 
ant nou avek zot lot kote. Ler 
nou, nou kaz latet pe rod 
solisyon pou elev sa pep, zot,  
zot vin kot lo inefficiency, 
konmsi zot fek dekouver sa mo 
yer! Konmsi toudswit zot in 
dekouver ki I annan en fason 
pou run pei avek plis lefikasite. 
Be pandan sa 43an ki zot ti pe 
fer? 

Ki zot ti pe fer ler pei ti faid 
an 2008, eski sa pa ti en rezilta 
inefficiency lo zot kote? 

 
(APPLAUSE) 
 

HON JOHN HOAREAU 
Mr Speaker, sa kales ki zot ti 
ladan, ti napa ni menm en larou 
pou roule, me ti zis lo en bann 
blok anba son aksil. 
 Seselwa pa sitan bet pou 
krwar ki zot in dekouver baton 
mazik, sa detrwa zour ki zot in 
dan Lopozisyon. Kekfwa zot 
annan pou esper ankor 40an.  
 

Mr Speaker, larzan pou 
pey det Air Seychelles, larzan 
pou pey breakfast, larzan pou 
pey logmantasyon dan benefis 
sosyal pou nou bann dimoun 
vilnerab; larzan pou mentenir 
en lalis kont drog e lezot ankor, 
se sa ki’n fer ki nou bezwen 
anmenm en Bidze siplemanter. 

Mr Speaker atraver ou 
ankor, Onorab Loze ti koz lo sa 
400milyon sirplis bidzeter ki’n 
ganny forecast pou sa lannen, e 
dir ki nou met larzan dan Bidze, 
ki nou pa touse. I kler  ankor ki 
sa onorab ankor ki i bezwen 
relir e sivre byen alokasyon 
Bidze. 

Premyerman ler en 
Minister i bezwen en serten 
manm profesyonnel, pou 
demann son Minister, i bezwen 
fer en demann avek Minister 
Finans e sa i vin atraver Bidze 
pou wages and salary. 

Si recruitment pa’n fer, sa 
larzan I reste la. Sa larzan pa 
kapab ganny servi pou al met 
dan breakfast. Sa larzan pa 
kapab ganny servi pou pey det 
Air Seychelles, ki diran lannen 
nou’n kapab negosye, akor nou 
bezwen vin avek en Bidze 
siplemanter. Akoz si nou fer 
virement i kont Lalwa – I pou 
kont Lalwa, parski sa larzan 
pa’n ganny appropriate for that 
purpose.  

Me nou Gouvernman i en 
Gouvernman ki ekoute, ki 
evalye. In get sityasyon 
nasyonal e enternasyonal ki pe 
annan lenpak lo nou standar 
lavi, e in deside atraver son Mid-
year Review, pou fer sir ki ler in 
ganny en pti lespas fiskal pou 
sey met sa ki nou apel en koud 
pous lo travayer. Pou bann ki 

pli ba lapey, donn zot en R500 
logmantasyon. Breakfast pou 
bann zanfan  e eksetera, 
eksetera. Kote ki mal? Kote ki 
mal Mr Speaker? 
 Mr Speaker, en ler ou 
krwar poudir sa Lopozisyon zot 
pa edik zot lekor lo ki fason en 
Bidze i ganny prepare. En Bidze 
ki ler ou pran larzan sirtou kot 
bann lorganizasyon avek IMF, 
ou bezwen annan en disiplin 
fiskal osi. Akoz parey nenport ki 
labank ler ou pret larzan, ou 
bezwen rann, alor ou bezwen 
montre li poudir ou kapab koup 
serten depans osi pou prodwi sa 
sif bidzeter.  
 E sa sirplis bidzeter, se 
sanmenm sa larzan ki nou 
gannyen, pou nou ranbours 
nou bann loan.  Mr Speaker, 
mwan mon pou donn mon sipor 
total pou sa Bidze siplemanter, 
akoz mon krwar e mon 
konvenki ki se sa ki nou bezwen 
pou nou kontinyen devlop nou 
pei. Mersi. 
 
MR SPEAKER 
Mersi.  Bon mon pa pe pran 
okenn point of order Onorab!  
 
  (Off-Mic) 
 
MR SPEAKER 
Mon pa pe enteronp Lasanble. 
 

(Off-Mic) 

MR SPEAKER 
Onorab mon pe demann ou 
swiv mon lord. Mersi.  Mon a 
pran Onorab Lemiel pou son 
ladres. 
 
HON SYLVANNE LEMIEL 
Mersi Mr Speaker.  Bonzour tou 
mon bann koleg Onorab e tou 
dimoun ki a lekout. Mr 
Speaker, pou okenn 
Gouvernman kapab akonpli 
bann diferan proze, e progranm 
zot bezwen en Bidze. E a mon 
avi, sa Bidze ki zot prezante 
devan Lasanble, i bezwen en 
Bidze ki reel e ki’n ganny byen 
planifye. 
 Nou pe war ozordi ki 
Gouvernman pe koup en sonm 
R800.1milyon, ki pa’n ganny 
depanse par bann diferan 
Minister e Departman, e 
Lazans. Dan sa menm sonm, 
Gouvernman pe demann sa 
Lasanble pou aprouve ki i 
ganny en Bidze siplemanter, 
R472.8milyon  pou ki i kapab 
kontinyen avek son progranm 
ziska Desanm 2022. 
 Ler nou analiz sa bann 
koupir dan Bidze 2022, pli gro 
konponan, i R736.6milyon 
anba proze kapital e 
R63.6milyon anba wages and 
salaries.  
 Mr Speaker, ler nou 
regarde, preski tou Minister, 

Departman e Lazans, pa’n 
kapab rekrit oubyen anploy 
dimoun ki satisfer zot kriter 
pou serten pozisyon. Nou koz 
labous plen, nou dir i annan 
plis pozisyon travay ki dimoun 
ki pe rod travay. Sa i vre sa.  

Me eski sa bann Seselwa 
ki pe rod en travay ki i  anvi fer, 
in gannyen sa pozisyon? Eski 
bann landrwa travay in vwar li 
kalifye ler i apply pou en 
pozisyon dan Gouvernman? 
 Nou pe war bokou Seselwa 
kalifye ki ankor pe asize, i ankor 
pe rod en travay. I annan 
dimoun ki’n ganny met deor 
dan Gouvernman e partou kot i 
apply ozordi dan diferan 
Minister, Departman e Lazans, 
i pa pe ganny pran. Selman 
R48.6milyon pe retourn dan kof 
Gouvernman koman savings.  
 Ler mon regard en 
Minister koman Minister 
Ledikasyon Mr Speaker, i pe 
retourn R20milyon akoz i pa’n 
kapab fer rekritman - e la mon 
pe mazinen I plizoumwen bann 
ansennyan ki petet zot ti pe 
mazin pou rekrite, e sirtou petet 
i bann ansennyan Lasyans e 
Kalkil osi ki zot ganny bokou 
difikilte pou gannyen parfwa. 
 Mr Speaker Ledikasyon 
nou zanfan i vreman krisyal, e 
sa mankman ansenyan pe 
annan en lefe advers lo letid 
nou bann zanfan. Alors i  tre 

enportan ki Minister 
Ledikasyon i organiz li e ki 
rekritman bann ansenyan, 
sirtou si sa Minister i konnen i 
pe al rekrit aletranze i fer sa 
boner, akoz i bezwen ekspekte i 
konnen poudir son bann 
prosedir i pran letan.  
 Mon espere prezan ki sa 
Minister in fini fer son 
evalyasyon lo kote tou son 
resours imen, e fer sir ki bann 
pozisyon enportan i ganny 
ranpli an 2023. 
 Mr Speaker, ler nou 
regard proze kapital, bokou 
larzan in ganny pase koman 
savings, e sa se bann larzan 
plizoumwen Grant, ki Sesel pa’n 
gannyen avek Saudi e osi Lenn. 
Pou sa rezon Mr Speaker, mon 
distrik in ganny bokou afekte 
par sa, akoz bokou proze 
kapital par egzanp land bank ex 
Deltel ki ti’n ganny bidzete pou 
ariv R11milyon sa lannen, pa’n 
ganny akonpli.  

E sa i pou kre pli retar dan 
alokasyon  later, kot nou ti pou 
sipoze ganny apepre 60 kare 
later. 2enm faz semen Grann 
Rivyer osi in tonm dan menm 
ka, akoz Gouvernman Lenn pa 
ankor donn larzan anba Grant, 
pou ki sa 2enm letap sa proze i 
komanse. 

Konstriksyon pou ankor 3 
blok lakaz   ki ti pou ganny fer 
koman en ekstansyon kot 

Lakour bann Dimoun Aze, Anse 
Royale pa’n akonpli osi. Twatir 
sant kominoter Anse Royale osi, 
i kontinyen deteryore letan ki i 
pe kontinyen esper en don en 
pe plis ki R1milyon pou ki sa 
proze i  ganny realize.  

Nou war lakres Anse 
Royale ki’n sezi lanmenm kot in 
arive. E nou’n tann diferans 
rezon ki’n ganny donnen letan 
Minis ti vini, lo ki’n arive. Mon 
espere ki larzan pou sa lakres 
letan zot pe sey rezourd sa 
problenm la, i ava ankor dan 
Bidze e ki nou a war 
konstriksyon i rekomanse e ki 
sa proze I konplete pour ki nou 
zanfan i kapab zwir zot nouvo 
lakres an 2023. 

Mr Speaker, ler nou koz lo 
linefikasite Gouvernman, 
serten Manm LDS I vekse. Zot 
pran lakoler. Me wi Mr Speaker, 
i annan linefikasite e bokou i 
dan diferan Minister e 
Departman e Lazans, e sa i pou 
definitivman reflekte lo 
Gouvernman. Alors nou pa 
bezwen ankoler, nou pa bezwen 
tro vekse letan nou dir sa, akoz 
letan LDS ti dan Lopozisyon se 
tou ki zot ti vwar. Zot ti vwar 
nou Gouvernman i inefikas!  

Zot ti vwar nou 
Gouvernman pa pe delivre e 
alors kanpanny ti ganny fer 
lanmenm la anndan, ti dir tou 
pep Seselwa donn LDS sa 

pouvwar pou ki zot, zot ava 
kapab delivre e montre 
lefikasite dan Gouvernman.  Me 
ozordi zot dan sa soulye zot pe 
vwar poudir i pa fasil sa. 

Wi zot pe konplent, zot 
annan zis 2an.  Mon konpran 
sa mwan osi, me selman annou 
pran sa bann keksoz ki pe 
ganny dir zot a build up lo la zot 
osi.  E fer ki zot ava vin pli 
efikas an 2013 e bann lannen ki 
pe vini. 

Mr Speaker, ler nou koz lo 
linefikasite osi, i vin dan bann 
fason kot dimoun i dir ou i call, 
i anvoy en email, i anvoy let.  I 
dir ou depi kot Biro Prezidan, 
Biro VP, i rod tou sa bann Minis 
e bann zofisye dan diferan 
Departman osi e Lazans, zot pa 
gannyen repons! Sa i apel 
inefikasite dan li menm. 
Dimoun i dir i ankor pe ganny 
fer vir an ron pou zot problenm! 
Zot pa pe gannyen en solisyon.  

Dimoun i konplent ki zot 
travay pou fer 2 bout zwenn, me 
zot pa arive akoz sa lavi i tro ser. 
La nou pa pe koz lo dimoun ki 
pe asize la nou? Nou pe dir 
dimoun ki pe trimouse, ki pe 
travay me selman pou fer sa 2 
bout zwenn i difisil pou zot;- sa 
ki annan loan, sa ki annan rent, 
pey bill delo, pey bill elektrik 
ki’n monte. E zot pa kapab 
aziste pou peye. 

Me ki nou war? Zot, zot 
pou dir nou i annan Lazans 
Proteksyon Sosyal, me eski 
Lazans Proteksyon Sosyal i pe 
vreman ede? Eski Lazans 
Proteksyon Sosyal, i pe vreman 
soulaz dimoun ki dan 
problenm? Konbyen dimoun 
ki’n al fer laplikasyon, ki’n 
ganny rezete? Konbyen dimoun 
ki Dokter in rekomande ki i 
ganny lasistans pou serten 
kantite mwan, me desizyon i 
ganny pran par Lazans 
Proteksyon Sosyal, pou koup sa 
rekomandasyon ki Dokter in 
donn sa dimoun? 

Ozordi sa kantite demann 
led pou en pe manze, pampers 
pou zot donn zanfan eksetera, 
ki mwan mon menm mon pe 
ganny dan distrik, dan en 
mwan Mr Speaker, i tro bokou! 
E mon pa kapab asiste, akoz i 
sipoze annan Lazans 
Proteksyon Sosyal la pou asiste 
e ed dimoun ki dan bezwen, me 
i pa efikas. Zot napa 
konpasyon.  

 
(APPLAUSE) 
 

HON SYLVANNE LEMIEL 
Zot pa pe anvi konpran e war 
vre problenm dimoun. Konbyen 
dimoun aze ki’n ganny refize 
lasistans en carer, e pe ganny 
dir ki i kapab peye, oubyen fer 
son zanfan peye? Me si sa 

zanfan li osi i annan son det lo 
li, i pa kapab peye – i bezwen sa 
lasistans. Alors annou revwar e 
annou vin en pe pli konpasyon 
a sa pep ki’n met zot la! 
 Konbyen pti kontrakter 
ki’n apply pou later, e ki ankor 
pe espere pou ganny lasistans 
pou  fer zot biznes? Zot pou 
kapab dir ki depi dan nou letan 
ti annan sa. Wi be la zot ki la!  
Sa pep in vot pou zot - in met 
zot la pou delivre pli byen ki 
nou, nou ti delivre. So delivre e 
asiste sa bann dimoun ki zot osi 
zot a kapab bouz devan! 
 Sa ki pe ganny fer sorti 
brit an bran, ozordi, nou pe 
vwar la kot Playground, dan 
landrwa kot zot pe debourye 
pou ganny en dipen, prezan pa 
konnen kote pou ale. Annou sey 
get dan fason, gete ki mannyer 
ou pli vit posib pou nou kapab 
asiste sa bann dimoun e ed zot. 
 Mr Speaker, bokou 
Seselwa pe viv en lavi strese 
ozordi. Bokou travayer dan 
diferan MBAs pe overwork  e zot 
anba bokou presyon. I annan 
travayer ki pe fer louvraz pou 2, 
3 dimoun e sa i met bokou 
presyon lo zot. Zot pe travay 
pou menm saler e zot pa pe 
vwar nanryen an plis ki pe 
antre lo zot kont lafen dimwan. 
Petet en laranzman dan zot 
saler, e menm en laranzman 

dan allowance ti a ede e donn 
zot sa lankourazman.  
 Mr Speaker, lanaliz lo sa 
Bidze siplemanter, in demontre 
ki tou bann MBAs i devret 
seryezman revwar zot plan 
stratezik, e osi zot priyorite, pou 
asire ki zot manda i ganny 
akonpli e zot kapab byen servi 
sa Bidze ki zot demande dan en 
fason pli efikas.  

Alors Mr Speaker, mon 
espere ki sa sonm 
R472.8milyon siplemanter ki 
Gouvernman pe demande, i enn 
ki’n ganny byen kalkile, e asire 
ki sa bann MDAs ki pou 
benefisye avek sa Bidze 
siplemanter, zot a kapab 
akonpli zot proze par Desanm 
2022.   

Me toudmenm Mr 
Speaker, mon oule demann 
zabitan mon distrik, pou reste 
touzour rezilyan e ansanm nou 
pou arive sirmont, sa bann 
difikilte ki nou pe pas ladan. 
Mersi Mr Speaker. 

 
(APPLAUSE) 
 

MR SPEAKER 
Mersi Onorab. Nou a pran poz 
la. Apre poz i a reste nou ladres 
le 2 leaders ki i a termin travay 
lo sa Mosyon. 

 
(BREAK)  

MR SPEAKER 
Byen, avan nou pran deba mon 
oule adres pwen ki Onorab 
LOTO ti leve an relasyon avek 
en kestyon ki Onorab Vidot in 
anmennen. In demann 
permisyon pou met en Mosyon, 
e pou demann en kestyon lo 
size dife dan landfill. Avek 
konstrent letan, mon pa kapab 
pran ni son Mosyon ki kapab 
anmenn en pe Lopozisyon e 
deba – mon pa kapab, alor mon 
pa pou pran son kestyon as 
such.  
 Me akoz mon annan Minis 
Joubert ki konsernen la, ler 
nou fini lo item SeyCCAT, mon 
pou demann li lo non Onorab 
Vidot, pou fer en ladres lo size 
dife lo landfill e kestyon ki 
Onorab Vidot in leve.  So i a 
kapab ganny sans ganny en 
lenformasyon, me solman mon 
pa kapab pran ni son kestyon, 
ni son Mosyon dan nou Lord 
Biznes. Mersi.  Nou a kontinyen 
avek Order Paper. Nou a 
kontinyen avek deba e nou ariv 
kot Leader Lopozisyon.  
 
HON SEBASTIEN PILLAY 
Mersi pou donn mwan laparol, 
pou mwan fer mon 
lentervansyon lo sa Mosyon ki 
konsern sa Bidze siplemanter ki 
devan Lasanble ozordi 
bomaten, ki’n komans ganny 
deba yer. Premyerman les 

mwan remersi tou Manm lo 
kote United Seychelles ki’n 
entervenir lo sa deba. Mon 
krwar ki zot in montre lepep 
Seselwa, lekel kote dan sa 
Lasanble ki’n vreman pare pou 
debat pou lentere lepep  
Seselwa dan sa pei! 
 Zot in montre lekel ki pare 
pou debat dan lentere lepep 
Seselwa, akoz se sa kote latab 
ki’n koz dan zentere Seselwa 
ozordi. 
 Mr Speaker, i kler ki dan 
sa Lasanble - i kler ki dan sa 
Lasanble ozordi  nou’n vwar  e 
apre yer nou’n tande, ki 
mannyer en mazorite absoli i 
kapab pas son letan gele dan 
Lasanble, ki a en moman 
donnen mon ti krwar zot 
bezwen en tissue pou zot kapab 
eswiy zot larm, apre  ki zot 
realiz ki larealite devan zot 
ozordi  i se ki zot Gouvernman 
pe fail sa pep! 
 Zot Gouvernman pe fail sa 
pep akoz zot senpleman i pa pe 
kapab reponn a lapel ki i ti 
lanse li menm an 2020;- savedir 
sa ‘’lagrenn bat latet’’ ki zot ti 
aste, kot store Lagrikiltir, 
Seselwa pe rezete. Seselwa pe 
rezete, akoz Seselwa pe 
finalman realize, ki dan plas 
elekte en group dimoun pou koz 
lo zot behalf, zot in elekte en 
group dimoun pou zis defann 
lentere Gouvernman, e lentere 

serten dimoun ki pa lentere 
lamazorite. 
 E la mon oule dir ek zot ki 
si zot krwar sa Gouvernman pe 
marse pou serten, me pou 
lamazorite, i pa pe marse. E 
atraver ou Mr Speaker, les 
mwan adres serten keksoz ki’n 
ganny koze – ki’n ganny souleve 
a mon egar koman Leader 
Lopozisyon dan sa Lasanble 
Nasyonal.  
 Premyerman atraver ou 
Mr Speaker, mon oule Onorab 
Larue - mon pa war li la -  pou 
dir ek li ki nou napa okenn 
leson dan moralite pou pran 
avek Onorab Larue lo sa kote 
latab! 
 

(APPLAUSE)  
 

HON SEBASTIEN PILLAY 
Nou napa okenn leson pou pran 
avek sa Onorab, akoz avan i vin 
tir sa lapay dan nou lizye, tir sa 
blok ki dan pou li! Ler Onorab 
Larue i vin dir ek mwan koumsa 
pou dir mwan mon’n fer malelve 
avek Minis pou Lasante, 
demann son lekor alor, akoz ki 
ozordi bomaten i annan en 
meeting kot Minister Lasante 
pou tou bann Heads dan 
Minister Lasante! 
 

(APPLAUSE) 
 

HON SEBASTIEN PILLAY 

Demann son lekor, akoz ki 
malgre sa kantite teks ki son 
bann Manm lo son kote latab in 
gannyen, zot pa’n oze – zot pa’n 
oze demann Minis pou Lasante 
en kestyon pou challenge li lo sa 
ki bann dimoun in dir zot. Akoz 
i kler – i kler ki zot in vin en 
Lasanble ki per zot Legzekitiv, 
zot per zot Gouvernman e zot pa 
kapab challenge zot 
Gouvernman! 
 Lonorab Sekreter Zeneral 
LDS atraver ou Mr Speaker, in 
sey fer nou krwar ki son 
Gouvernman i en Gouvernman 
ki pe fer sikse. Sikse lo kwa? 
Sikse lo sa ki ou kanmarad in 
fer oparavan ki ou pe koup 
riban? Konbyen lakaz ki 
Gouvernman LDS in reisir fer? 
 Nou’n fer en nouvo Lazans 
pou Lenfrastriktir, e sa Lazans 
pa’n kapab depans lamazorite 
larzan ki’n ganny met a son 
dispozisyon. Yer menm nou’n 
tann Minis koz lo en problenm 
ki dan Malaysian Flat ki 
aprezan ki nou pe al fer 
legzersis teknik, malgre ki 
Onorab in anmenn kestyon dan 
sa Lasanble, depi ler son 
Gouvernman in o pouvwar.  
Eski sa i reprezant efikasite?  
  Mon‘n tann atraver ou Mr 
Speaker Onorab Adelaide, sey 
ekskiz linefikasite son 
Gouvernman par koz lo later US 
ki pou ganny acquire. Onorab 



Verbatim Report  NAS Sitting  Wednesday 28th September, 2022 
 

bring it on! Vin acquire ou later, 
me dir ek dimoun Baie Lazare 
laverite ki Gouvernman in let 
zot down, apre en promes ki 
Prezidan Larepiblik ti fer dan sa 
menm Lasanble, ki klinik Baie 
Lazare pou ganny fer! 
 Mon krwar i enportan Mr 
Speaker, ki nou sitye nou byen 
lo sa deba. Apre 30an - 30an ki 
Onorab Hoareau e koleg in vot 
kont tou Bidze ki’n vin devan sa 
Lasanble, Onorab Hoareau pou 
vin donn mwan en leson  dan ki 
mannyer en Bidze i marse.  
Onorab sa bann etidyan ki la la 
lo sa kote latab, in fini pas kors 
dan  ki mannyer en Bidze i 
marse. So pran ou leson, donn 
Onorab Zialor, ki li sak fwa i vin 
en Bill kot i kontansye pou 
Gouvernman e dezabilite, i rod 
en fason pou li disparet dan 
Lasanble! 
 

(APPLAUSE)  
 

HON SEBASTIEN PILLAY 
Donn li sa leksplikasyon - sa 
lekskiz akoz sa ki enportan – 
 
MR SPEAKER 
Onorab - Onorab ekskiz mwan. 
Mon pa anvi enteronp ou e mon 
pe sey les ou ale, selman mon 
krwar sa ki ou’n mete lo Onorab 
Zialor is unfair! It’s unfair e akoz 
i pa dan mon konesans ki i pa’n 
la pou bann Bill Dezabilite. 

 
(Interruption) 

 
MR SPEAKER 
Annou pa al pli lwen ki sa, zis 
silvouple evit bann lakizasyon 
personnel. Mersi.   
 
HON SEBASTIEN PILLAY 
Mersi Mr Speaker. Mr Speaker, 
dan okenn ka sa ti en 
lakizasyon personnel – ti en 
statement of en fact. Me mon 
ava ekout ou konsey e mon ava 
swete Mr Speaker ki dan lefitir 
ler menm komanter i ganny fer 
a legar lo Manm lo mon kote 
latab – parey in ganny fer 
pandan lazournen yer - parey in 
ganny fer bomaten, ou ava 
egzers menm enparsyalite dan 
lafason ki ou tret sa size. Mon 
apresye Mr Speaker. 
 Ou konnen i enportan pou 
nou fer Seselwa konpran, akoz 
ki nou pe pran sa lapros avek 
sa Bidze siplemanter ki devan 
sa Lasanble. Ou konnen Mr 
Speaker, nou, nou ti ganny dir 
ki nou bann lisyen ki pe aboy 
avek en karavann. Zot rapel sa. 
E sa karavann pou pase e nou,  
e nou pou aboye ok? 
 Karavann in pas par 
Silwet nou’n fer en retreat – 
nou’n aboye nou. Karavann in 
pran larzan palto – nou aboye 
nou.  Karavann in al lo zil in 
depans en pti R3milyon – nou’n 

aboye.  Karavann in al New 
York – karavann in al Langleter, 
karavann in al Abu Dhabi in al 
get Formula 1 – nou’n aboye 
menm.  Me finalman karavann 
in tonm dan basen kanmaron! 
 

(APPLAUSE)  
(laughter) 
 

HON SEBASTIEN PILLAY 
Karavann in tonm dan basen 
kanmaron Mr Speaker! Akoz si 
zot ti pe ekoute, zot ti ava 
realize poudir sa ki nou ti pe 
dir, kosyon ki Lopozisyon ti pe 
koz lo la, zot ti a konpran akoz 
nou pe dir sa. 
 Mr Speaker, mon’n fer li 
mon devwar yer swar, pou al 
revwar tou bann speech Bidze 
2021. Napa okenn Manm LDS 
ki’n koz lo donn en trezyenm 
mwan saler tou travayer 
Seselwa! 
 
 

 (APPLAUSE)  
 
HON SEBASTIEN PILLAY 
Napa! Onorab Doyace Porice 
atraver ou Mr Speaker ki pe 
koze la, ti dir poudir ‘’Sa i en 
bon Bidze!’’ 

 I en bon Bidze solman ler 
in ariv ler pou koz pou travayer 
ou pa kapab koze? Onorab ler 
mon tann bann la pe dir zot 
oule Onorab Gill, be ki zot pou 

fer avek ou mon ker? Tasyon 
en! Serye sa! 

 
(APPLAUSE) 
(laughter) 
 

HON SEBASTIEN PILLAY 
Serye sa! Mwan en keksoz 

ki zot bezwen get byen mes 
amis, zot bezwen get byen – get 
an fas larealite. Ler mwan mon 
ti dir ek Minis Hassan ‘’Minis fer 
sir at least dimoun i ganny en 
keksoz dan sa Bidze, menm en 
bout dan zot  trezyenm mwan.’’ 
Ou konnen ki Minis ti dir 
mwan? ‘’ Nou ti a gannyen 
trezyenm mwan pou donnen, 
ou Gouvernman in fer isi, in fer 
labi, in fer isi, in fer laba!’’  

Les mwan adres sa zafer 
mon Gouvernman fer isi fer 
laba. Pa mwan ki ti dir an 2020 
mon pou fer pli byen ki sa 
Gouvernman ki la – zot ki ti dir! 

 
(APPLAUSE)  
 

HON SEBASTIEN PILLAY 
Zot ki bezwen fer! Pa mwan ki ti 
dir Seselwa dan 1an mon pou 
elimin tou problenm drog, akoz 
mon konn tou trafiker drog.  Sa 
msye ki ti dir! Zot ki ti dir! 100 
zour in pase, zot pa’n rezourd 
nanryen. Annefe 100 zour in 
pase zot pe trenn dimoun dan 
lakaz. E la i annan challenge 
pou lamannman 

konstitisyonnel Ankour.  Pa ni 
menm mwan ki’n anmennen! 
 Akoz mwan mon’n war zot 
in tonm dan basen kanmaron, 
be solman dan basen 
kanmaron i annan serten li i 
ankor pe anvole li! Zot konnen – 
zot, zot krwar poudir Seselwa 
pa pe get zot. Zot pe koz lo zot 
mazorite labous plen? Be 2025 
Seselwa pou donn sa kote latab 
en mazorite! 
 

(APPLAUSE)  
 

HON SEBASTIEN PILLAY 
Prezan en senp pti fraz – en 
senp pti Konferans Lazenes ki 
nou fer i grens zot? En senp 
Konferans Lazenes, akoz zenn i 
vin nou konferans? Be zot fer 
pou zot, akoz i grens zot! Ki zot 
problenm si zenn i vini? Ki zot 
problenm si zenn i deside pou 
asosye avek nou?  

Ou konnen ki zot ti krwar, 
zot ti krwar poudir sa pou parey 
zot ti vini, ler nou ti dan 
sizyenm Lasanble, zot ti pou pil 
lo nou – zot ti pou pil lo nou? Be 
zot in bliye lekel ki sir ‘Pillay’ la 
anndan? Mwan ki siny ‘Pillay’ la 
anndan!!  

 
 (APPLAUSE)  
 

HON SEBASTIEN PILLAY 

Zot a sant ankor ‘’Pile pil lo li!’’ 
Zot a konnen lekel ki pou pile 
prezan safwasi!  
 
 (laughter) 
 
HON SEBASTIEN PILLAY 
Mwan mon oule fer kler avek zot 
poudir zot bann politik 
bonmarse, zot a vin  koz lo 
politik popilis. Be lekel ki ti fer 
politik popilis? Lekel ki ti admet 
Mr Speaker atraver ou Onorab 
Henrie ti admet ‘’Nou pa pou 
donn Gouvernman bann Minis 
ki pou fer li fonksyonnen?’’ Zot 
ki ti admet, zot pa pou donn 
Gouvernman Mr Faure pou fer 
son Minis pou fer li 
fonksyonnen. 
 Zot ti’n pran 2 boul zot ti 
anmar ek lipye sa boug, me 
kantmenm sa boug in montre 
son statesmanship, sa boug in 
sey anmenn sa pei mannyer i 
kapab;- malgre zot in anmar li 
ek lasenn - pik li ek kouto – 
napa ki pa ti apel li. En letan 
atraver ou Mr Speaker, Onorab 
Larue ti apel Prezidan Faure 
‘’Danny Koko!’’ Bliye sa? 
 

(Off-Mic) 
 

HON SEBASTIEN PILLAY 
Prezan  i annan 2 liv ki LDS i lir. 
I annan en  liv ‘’2020 and 
Forward’’ apre i annan en liv 
‘’2020 and Before.’’ Sa liv ‘’2020 

and Forward’’ zot met lo shelf, 
zot les pran lapousyer sa zot. 
Zot pa zanmen get dan sa enn 
zot. Sa liv avan 2020 sa zot tire 
tanzantan;- ‘’Prezidan Michel ti 
dir poudir dan Lasante i annan 
sa!’’ Be li in dir sa, omwen in 
fran in dir sa.  

Mwan yer swar ler mon pe 
get Nouvel, e mon krwar SBC 
pa’n fer ekspre mon krwar - 
mon pa konnen i pas larepons 
zot Minis. Zot in tann reaksyon 
piblik? Zot in tann reaksyon 
staff Lasante? Zot, zot krwar 

poudir mwan mon kont staff 
Lasante? 

Staff Lasante i nerve ek zot 
ozordi akoz zot ti fer staff 
Lasante desann dan semen, 
apre nanryen pa’n gannyen ek 
zot! Me sa ki pli enportan i 
annan i koz off-mic la sa 
Lasanble, selman ler in ariv ler 
pou demann kestyon Minis, zot 
pa kapab! 

Zot annou arete sa!  
Annou arete vini vin dir nou, 
nou pe fer politik bonmarse, 
akoz larealite se politik 
bonmarse se zot ki’n fer, prezan 
zot pe reap the benefits, zot pe 
anmas sa ki’n arive ek sa politik 
bonmarse. 

I enportan Mr Speaker, 
pou ler nou get sa Bidze 
siplemanter pou nou konpran 
en keksoz, vot dimoun La Digue 
zot pa pou gannyen! 

 
(APPLAUSE)  
 

HON SEBASTIEN PILLAY 
Anmenn zot bato touris lo La 
Digue, anmenn zot isi, monte 
desann dan bato larme lo La 
Digue, fer fini fuel, fer sa ki zot 
oule, zot pa pou gannyen La 
Digue! La Digue pou reelekte 
Onorab Uranie ankor dan sa 
Lasanble! 
 

(APPLAUSE)  
 

HON SEBASTIEN PILLAY 
Anmar son lanmen, kas anba li, 
anpes li konnen ki pe pase, fer 
sa ki zot oule, still dimoun La 
Digue pou elekte li! 

 
(APPLAUSE)  
 

HON SEBASTIEN PILLAY 
Me sa ki enportan, Baie Lazare 
mon pou pas en kou pa trakase 
ou. Pa rod  mwan laba ou, ou 
konnen zour mon vini pou serye 
pou ou! Sa ki enportan – sa ki 
enportan, get en kou dan zot 
bann distrik. Zot al get zot bann 
distrik zot – ok? (Be ou, ou pa’n 
ganny elekte reste ou trankil 
ou! Onorab Gill in ganny 
elekte). 
` Mr Speaker, ler mwan 
mon get sa Bidze, i kler ki 
poudir rezon akoz zot pe 
anmenn sa largiman lo sa kote 

latab, se akoz ti annan en 
promes pou fer pli byen ki sa 
Gouvernman ki la avan. Ti 
annan en promes. Onorab 
William atraver ou Mr Speaker, 
ti tret Gouvernman avan koman 
inefikas, ler i ti retourn avek en 
Bidze, ki ti annan delay in 
recruitment.  

Me ki mannyer ozordi, sa 
menm Onorab ki en Onorab ki 
mon konnen i en Onorab ki 
mon konnen i annan bokou 
lafors, pa kapab dir poudir i 
annan en problenm? Ki 
mannyer zot ki dir mwan zot 
koz lo non zenn, apre ki Minis 
responsab pou Lafanmir ek 
Sport ti dir dan sa Lasanble, ki 
zot pe fer right sizing  and 
downsizing limero 8 i vin limero 
sa, lot ‘’pwason mont pye 
dibwa’’ - i ti dir nou i pe fer 
koupir – koupir kot NSC 
dimoun ti pe ganny aret fer 
travay – NSC i  vini i prezant en 
Bidze kot 2.5milyon pa’n 
recruit? 

And that’s ok? Prezan i 
annan sa kantite zenn ki’n dan 
sport ki pe rod fason pou rod en 
louvraz avek sityasyon ki’n 
arive dan pei?  I pa tous zot? E 
zot pe koz lo non dimoun? E zot 
pa challenge sa Minis poudir be 
oli ou plan? Oli ou bann gran 
teori?  

Minis i ganny en challenge 
avek en Onorab lo sa kote latab 

– Onorab Sylvanne Lemiel, ki’n 
fer en speech fantastik taler – 
dayer tou bann Manm US in fer 
bann speech fantastik, akoz 
bann Manm US i konekte avek 
lepep Seselwa … 

 
(APPLAUSE)  
 

HON SEBASTIEN PILLAY 
…ti demann li ki pe arive avek 
sa later, ou konnen ki Minis pe 
dir? E nou, nou’n tande nou 
konnen – Minis   i dir li menm li 
i pa konnen ki pou fer avek sa 
later, Anse Royale! Selman yer – 
e mon kontan Onorab Larue i 
demann sa bann – par ler i leve 
i sey demann sa bann kestyon 
atraver ou Mr Speaker, me pov 
pti bet, mon krwar i ganny 
kontrole. 
 
 (laughter) 
 
HON SEBASTIEN PILLAY 
Konmsi mwan mon oule  - 
konmsi mwan mon oule annou 
aksepte larealite. Mwan en ta 
maltrete mon gannyen. Yer en 
garson kot SFA i demann mwan 
koumsa poudir – i pa’n demann 
mwan pe al koz baz politik.  I dir 
mwan ‘’konmsi ki mannyer ou 
fer sa ki ou fer malgre konmsi 
tou maltrete ki ou gannyen?’’ 
 Mon krwar petet sa garson 
ki pe sey konpran, eski ler i 
ganny problenm i kontinyen. 

Mon mesaz ki mon annan pou 
pase ek li,  ‘’mon frer se 
persevere – persevere.’’ Mon 
annan 2 tim foutbol avek 2 refri 
ki zwe dan sa tim foutbol la 
anndan, ki pe sey met nou kote 
anba kontrol, me tou dimoun i 
vwar poudir lekel ki pe koz 
parey en mazorite dan sa 
Lasanble, se United Seychelles!  
 

(APPLAUSE)  
 

HON SEBASTIEN PILLAY 
E sa United Seychelles ki zot ti 
krwar in mor, parey zot sante, 
pa’n mor sa! Napa ni refer sa! 
Sa United Seychelles i la! It’s 
back, bigger, better than ever! 
 

(APPLAUSE)  
 

HON SEBASTIEN PILLAY 
Be mwan mon kontan zot pe 
riye – yeah riye – akoz ler mon 
pas dan zot bann distrik - (e 
mon pase) – ler mon pas dan zot 
bann distrik mon asize ek 
peser, mon asize avek dimoun  
mon dir be ki mannyer ou pe 
santi? ‘’Mon frer hmm si mon ti 
konnen…!’’ Wi Simon ti konnen 
li. Simon ti konnen be nou pa’n 
ekoute!  
 Sa ki enteresan ankor Mr 
Speaker, mon tann Onorab 
Woodcock atraver ou pe koz lo 
‘’poul ponn dan pikan’,’ i 
enteresan Mr Speaker ki 

mannyer en Onorab ki ti atak 
sa Bidze siplemanter, ki US ti 
vin avek, ki ti koz lo diferan 
Bidze, mannyer Onorab ti dir 
ou bezwen koman en 
Gouvernman fer sir ou pare, 
ozordi oli son labous? Oli ou 
labous, ki’n arive avek?  

Konmsi mon krwar mes 
amis in ler pou zot regard byen. 
Nou a vin nou a sey tir zot dan 
basen kanmaron, me nou, nou 
pa oule zot redi nou dan basen 
kanmaron ek zot!  Akoz nou 
nou’n fer en promes ek lepep 
Seselwa poudir nou pou fer en 
keksoz diferaman.  E diferaman 
pa vedir tou sa ki pas devan 
nou, nou pou tonm dakor avek. 
Nou’n vote an faver keksoz ki  
byen pou Seselwa, me kot i mal 
pou Seselwa, nou pou dir. 
 Par egzanp Mr Speaker, 
ler ou dir mwan poudir en 
Minister pa kapab depans 
R20milyon dan recruitment, e 
sa menm Minister ki ansarz 
ANHRD, nou annan en 
problenm. Nou annan en 
problenm. Premye lannen ti dir 
nou pe fer plan. 2enm lannen  
ankor pe fer plan, savedir nou 
pou ariv 2025 ankor pe fer 
plan? Be pep Seselwa eski ou 
pou esper plan 2025 ouswa ou 
pou dir avek sa bann msye, 
‘’sorry, pack and go’’ akoz la in 
ler pou nou met en lot dimoun 
la! 

(APPLAUSE)  
 

HON SEBASTIEN PILLAY 
Akoz se sa ki Seselwa ti dir, nou 
a sey ou si ou pa kapab nou a 
tir ou. So mon demann Seselwa 
onor ou lobligasyon ou osi.  Si 
ou pa satisfe tir li. Tir li.  Aret 
anvoy mwan mesaz pou dir’’ pa 
bezwen nonm mon non!’’ Arete 
fer sa! Akoz wi mon pou pase ou 
pwen, be pran ou responsabilite 
ou osi. 

 Akoz nou tou nou konnen 
poudir si pou pa debout pou sa 
ki right, sa ki nou drwa dan sa 
pei, nou pou perdi nou bann 
drwa dan sa pei. Dayer in dir - 
pa  ti ganny dir poudir zafer 
drwa dan Konstitisyon la? Nou 
tou nou ti tande live lo 
televizyon. 

Mr Speaker, ler nou 
regard dan sa Bidze, e la nou 
bezwen et fran – nou fran nou e 
mon krwar bann Manm in 
eksprim sa byen – ok? Nou pe 
koz larzan pou Health Care 
Agency be  nou, nou kontan 
larzan Health Care Agency – 
nou napa problenm ek sa nou. 
Sanmenm nou anmenn 
kestyon.  

Mwan mon pa anmenn 
kestyon pou anbaras Minis. 
Mon anmenn kestyon pou fer 
Health Care Agency travay plis, 
akoz mes amis mon annan 

fanmir ki al Lopital. Mwan osi 
en zour mon pou al Lopital. Zot 
osi en zour zot pou al Lopital, 
me malerezman bann Minis zot 
ganny allowance pou al fer tes 
deor zot, mazin byen sa! 

So ler mon dir zot mon pe 
koz lo Seselwa, i annan en 
rezon akoz. I annan en rezon 
akoz mon pe dir sa bann 
keksoz. Mwan i pa staff ki issue, 
se ki leadership i bezwen pran 
en rol pli aktif, dan manage nou 
sistenm Lasante. Sa ki nou pe 
rode! Moral nou bann dimoun 
dan sistenm Lasante bezwen 
ogmante, se pou sa rezon ki 
mon war ki ler nou propoze en 
Bidze siplemanter pou Health 
Care Agency, mon kontan.  

Mon kontan ler nou 
propoz en Bidze pou aste en 
nouvo MRI, be mwan mon ti 
ekout Minis byen i ti dir nou pe 
demann Minister Finans 
larzan. Be i paret ki nou annan 
en problenm kominikasyon.  
Larzan i dan sa Bidze pou sa 
nouvo MRI.  

Ler Minis i dir nou serten 
latizann nou kapab aste son lot 
kalite – par egzanp sa latizann 
ki apel  Warfarin. Ankor yer 
swar mon’n dir be eski mwan ki 
mal lo sa size? Mon’n al 
demann dimoun. Dimoun in dir 
mwan ler ou servi Warfarin ou 
bezwen al fer en tes disan tou le 
mwan - bezwen pik ou. Tandis 

ki ler ou servi sa lot, i limit 
lakantite fwa ki ou bezwen al fer 
sa tes disan. Onorab Esparon i 
konn sa byen li. 

Se pour sa rezon ki nou ti 
demann sa kestyon. Ou 
konpran? Akoz ler ou servi sa 
kalite latizann, serten kalite 
manze osi ou pa kapab manze.  
Be nou diet Sesel i annan sa 
bann manze ladan.  Mon pa ti 
pe vin anbaras Minis Lasante 
mwan. I en laverite.  

Par egzanp ler mon ti pe 
koz sa bann – la sa bann 
latizann pou hypertension, i 
annan serten latizann ki bann 
madanm i pran i koz zot 
bloating dan figir.  Ler zot bros 
zot ledan zot gums, i bleed.  So 
se pou sa rezon ki mon ti le 
press Minis for action.  E se 
pour sa rezon ki mwan mon 
kontan war larzan ladan. 

E ler Onorab Sekreter 
Zeneral atraver ou Mr Speaker, 
i dir koumsa poudir mon ti dan 
sa meeting ek Finans, i a rapel 
byen ki premye kestyon ki mon 
ti demann SS Payet, se eski i 
annan larzan pou latizann? 
Akoz mon ti’n deza konnen 
poudir sa i en issue.  Sa i napa 
nanryen pou fer avek retir 
konfidans  kontrer mon anvi 
dimoun i al kot Dokter.   Mon 
anvi dimoun kapab ganny sa 
servis.  

Me ler nou dir ek dimoun 
nou napa en serten latizann al 
aste kot klinik prive, fodre sa 
dimoun i annan sa larzan pou 
aste sa latizann klinik prive.  Se 
pour sa rezon ki nou sistenm 
Lasante mes amis  - e la mon a 
edik zot, en pe – nou sistenm 
Lasante is a public good and it 
is a social good.  Se sa dan Polisi 
ki mannyer ou defini bann 
Polisi. 

E ler Polisi i servi tou le de 
ambit, Gouvernman i pran en 
langazman pou li provide li 
antyerman pa an bout.  Me zot 
pa’n koz lo la ditou zot. 
Konbyen zot ki’n koz lo la la? 
Personn! 

Mr Speaker, ler nou 
regard par egzanp, sa larzan ki 
pe al ek Minister Lagrikiltir an 
relasyon avek additional 
funding over 70million. Me nou, 
nou’n press Minis lo la nou.  Me 
zot ki zot in fer, zot in prefere 
vin kritik Onorab  Cosgrow ki ti 
en ansyen Minis, dan plas 
regarde ki mannyer zot pou fer 
keksoz pli byen.  

Zot vini tou le Mardi  zot 
pou sey kritik Onorab Cosgrow 
ki ti ansyen Minis, dan plas zot 
sey fer pli byen. E finalman zot 
pe realize poudir zot pa kapab 
fer sa garson nanryen, akoz sa 
garson i en boug ki rezilyan, i en 
boug ki for. 

(APPLAUSE) 
 

HON SEBASTIEN PILLAY 
E i enteresan, akoz ler nou pe 
koz bann keksoz parey Lasante 
avek Lagrikiltir, nou pe al ver sa 
ki progranm IMF ti dir se ki, ou 
bezwen annan bann social 
component of ou progranm. Me 
zot oule atak Onorab Loze ek sa 
ki in dir? At least li in fer en 
zefor pou al fer son resers. Be 
zot oli resers ki zot, zot in fer? 
Prezan ou vini pou atak li. Me 
rod en fason pou ou defann ou 
pwen dan Lasanble!   
 E sa ki en realite, nou ler 
nou ti anbark dan progranm 
reform 2008, nou ti al dan tou 
distrik nou ti eksplik tou 
dimoun. Ki distrik zot in al 
ladan zot? 
 

(APPLAUSE) 
 

HON SEBASTIEN PILLAY 
Oli detay sa progranm son 
breakdown ki pe arive kot 
Welfare, ki pe arive kot ASP? 
Napa. E la ler mon vin lo sa size 
Mr Speaker, permet mwan tret 
sa size temporary financial 
assistance dan sa….  
 
MR SPEAKER 
… Onorab mon kapab sinyale ki 
ou’n ariv 25minit. Mon ti a 
swete ki ou pa depas 30. 
 

HON SEBASTIEN PILLAY 
Mersi Mr Speaker. Ler nou get 
sa temporary financial 
assistance ki ASP pe donnen, 
eski zot ti okouran ki ozordi ki 
ASP ki deside lekel pasyan ki 
Bord Medikal in met devan li ki 
sipoze ganny lasistans Welfare? 
Lasistans? I annan en MNA la 
anndan i bezwen call dimoun 
devan CEO ASP, pou fer sir CEO 
ASP i reponn pou demande si in 
ganny apwentman, pa’n ganny 
apwentman. Zot al war zot 
dimoun zot!  Arete vin kritik 
nou poudir nou, nou en 
Lopozisyon iresponsab. Nou pe 
zwe nou rol koman Lopozisyon 
pou keep sa Gouvernman 
accountable! 
 

(APPLAUSE) 
 

HON SEBASTIEN PILLAY 
I nou responsabilite  - i nou 
devwar. Ler nou ti komanse, 
lakantite dimoun ki ti maltret 
nou ti sa kantite.  Ozordi 
lakantite dimoun ki maltret nou 
in redwir in vin en pti git.   Akoz 
dimoun i konnen ozordi menm 
zot siporter, si i le en size pase 
nasyonalman, plito i anmenn 
kot en MNA US, ki i anmenn kot 
en MNA  LDS, oubyen i anmenm 
kot Gouvernman. E la pa les 
mwan koz lo Gouvernman – 
with regards to sa inefikasite, 
akoz i vre ki zot bann Minis pa 

reponn let ki dimoun in ekrir 
zot! 
 I en reality ozordi dan sa 
pei. E ler Gouvernman i vin 
demann en   Lasanble larzan 
anplis, nou bezwen fer sir sa 
Gouvernman i own up to son 
responsabilite, i vin pran en 
larzan an plis.  
 Yes dan lepase nou’n fer 
fot. Yes nou’n fer isi. Yes nou’n 
fer laba nou a pran the good, 
nou a pran the bad, nou a pran 
the ugly. Me zot ni en good zot 
pa ankor annan. Zot annan zis 
the bad ek the ugly pou le 
moman. So dres zot bord!  Akoz 
sa ki enportan ki nou bezwen 
konpran nou koman en 
Lasanble,  nou pa kapab vin en 
rubber stamp ki sak fwa 
Gouvernman i anvoy en keksoz 
dan nou lagorz, nou nek nou 
aksepte. 
 Nou ti aksepte pou tire ki 
bann spouse, i fer declaration of 
asset. Zot ti aksepte zot. Nou, 
nou ti vot kont, zot, zot ti vot an 
faver.  Zot koz lo koripsyon, ki 
nou pe tande dan zot 
Gouvernman zot bann nouvo 
CEO ki’n swadizan ganny 
apwente pou met lord? Tir sa 
blok ki dan zot lisye avan zot tir 
lapousyer ki dan nou lizye. 
Akoz zot in fatige tir blok dan 
nou lizye, tou blok in tonbe 
prezan i reste lo zot kote pou zot 
aranz zot. 

 Mr Speaker, mwan mon 
oule osi koz lo sa size capital 
projects. Ou dir mwan pa desot 
30 mon pou esey pa desot 
30minit. Me i enportan Mr 
Speaker pou mwan met devan 
ou.  Mon’n fer sir mon asir byen 
sa ki mon pe dir dan sa 
Lasanble, akoz mon’n al get tou 
sa ki mwan mon’n dir.  Mon ti 
dir ek Minis Finans, ou bann 
prozeksyon lo Grants pa 
realistik an 2021.  E li i ti dir 
poudir li i lo sa kote –  mon parti 
ek mwan, nou annan en 
diferans avek sa ki zot, zot 
panse.  
 Si nou, nou pans koumsa, 
Gouvernman i konn pli byen ki 
nou alors Gouvernman ki pe fer 
dan sa fason. Ozordi plis ki 
R700milyon dan Grant pa’n 
materyalize.   E zot pe fer 
egzakteman sa ki zot Vis-
Prezidan ti blanm Gouvernman 
avan pou fer, se ki pran larzan 
dan nou Bidze prezan en lot 
landrwa pou al fer en proze ki 
sipoze vin anba Grant.  Eski sa 
i apel fer pli byen? 
 Nou bezwen et realis. 
Annou get leta nou pei ozordi. 
Leta nou pei ozordi  ou annan 
bann zenn – zenn i anvi anmize 
e zenn i bezwen anmiz dan 
vyolans. Ou annan plizyer 
aksidan ki pe arive, ou pa ankor 
Minis pou Zafer Entern vin 
devan pou koz lo progranm 

prevansyon ki i pe met an plas.  
Eski tousala nou – mon bezwen 
demann Speaker, en semenn 
PNQ pou mwan kapab demann 
kestyon pou fer bann Minis vin 
reponn dan sa Lasanble. 
 Larealite Mr Speaker,  e 
larealite pep Seselwa, e mon pe 
koz ek zot la deor, akoz mon pe 
koz pou dimoun – zot pe ekout 
mwan – larealite, i se ki ozordi, 
ozordi koman politisyen, sa ki ti 
promet zot i pou koz lo zot 
behalf, pa pe fer li ozordi. E sa 
ki ou, ou pa ti oule, lepep 
Seselwa, sa ki ou ti tap ek ou 
lipye ozordi, in dir ou les li 
kantmenm ou’n tap mwan, be 
mon ankor kontan ou lepep 
Seselwa, United Seychelles i 
ankor kontan ou lepep Seselwa! 
 

(APPLAUSE) 
 
HON SEBASTIEN PILLAY 
E nou pou lager pou ou akoz 
nou pei i en pei beni. E nou pou 
fer sir poudir sa pei pa vin en 
pei zis pou serten, me i vin en 
pei pou lamazorite Seselwa! 
Akoz dan sa pei nou tou nou 
annan menm drwa egal. 
 Mr Speaker, an 
konklizyon – an konklizyon Mr 
Speaker i enportan pou nou not 
en fe otour sa Bidze 
siplemanter. E sa se 
latransparans.  I annan bokou 
ki’n ganny dir lo sa lager kont 

koripsyon. Nou, nou pa kont 
lager kont koripsyon.  Me fodre 
pa ki kont lager kont koripsyon, 
nou fer bann keksoz ki pa 
anliny avek bann prensip ki 
nou tou nou’n etabli. Bann 
standar ki nou’n etabli.   
 E si nou pe fer sa, nou pa 
pe swiv sa bann standar, alors 
nou pou retourn kot nou ti dir 
nou ete, nou pa oule reste. 
Seselwa pa anvi reste dan en 
basen kanmaron – i anvi sorti. 
Me lakle pou sorti ozordi 
malerezman, i dan zot lanmen, 
akoz se zot ki  Seselwa in deside 
pou donn son mazorite. 

So own up responsabilite 
pou sa mazorite e travay lo non 
sa mazorite. E se pour sa rezon 
Mr Speaker, ki mon dir ki i 
bezwen annan latransparans 
dan lafason ki okenn antite 
Gouvernman, i ganny larzan 
pou depanse, an okenn aksyon 
ki i fer.   
 I enportan ki nou etabli 
bann baz lo bann consultancies 
ki pe ganny donnen dan nou 
pei, akoz nou pe komans war en 
tandans Mr Speaker – en 
tandans danzere kot nou pe 
annan en over reliance lo 
etranze dan nou pei, pou fer 
bann keksoz ki Seselwa i kapab 
fer! Alors oli Sesel pou Seselwa 
ki SNP ti koz lo la? Ozordi Mr 
Speaker … 

MR SPEAKER 
Onorab 30minit en? 
 
HON SEBASTIEN PILLAY 
Mon fini Mr Speaker, mon pe al 
terminen.  Mersi. Mon kontan 
ou pe vey mon letan Mr 
Speaker, ou vey mwan byen. Mr 
Speaker, ozordi i kler poudir 
mon’n war premyer fwa e mon 
pa ti ekspekte tann en 
Gouvernman sorti dan SNP 
defann rezon akoz oule apwent 
en etranze pou ansarz nou por!  
Kot nou annan plizyer Seselwa 
ki’n train ki kapab fer sa 
louvraz. Ozordi nou pe defann 
akoz nou bezwen apwent 
etranze pou met en financial 
controller dan en antite 
Gouvernman. E rezon akoz Mr 
Speaker, mon fini lo sa pwen – 
e rezon akoz nou annan delays 
in recruitment, aret blanm 
travayer servis piblik pou 
inefikasite zot bann leaders ki 
zot in met dan sa bann landrwa!  
 

(APPLAUSE) 
 
HON SEBASTIEN PILLAY 

Aret blanm fonksyonner 
piblik pou inefikas leaders. Call 
your leaders accountable! Akoz 
mwan mon garanti Seselwa ki 
en Gouvernman United 
Seychelles pa pou repete menm 
fot ki zot bann leaders, i krwar 
ki zot annan en Kingdom e zot 

ki deside ki pou fer ladan! Parey 
ki arive anba sa Gouvernman 
LDS ozordi.  

 
(APPLAUSE) 

 
HON SEBASTIEN PILLAY 
An konklizyon Mr Speaker, mon 
oule dir ki la ozordi zot pe gout 
en kou sa salad ki zot in fer nou 
goute pandan 30an. Zot pe 
konpran ki ler zot anmenn en 
Bidze siplemanter dan en 
Lasanble devan piblik, kestyon 
pou ganny demande avek zot lo 
sa Bidze siplemanter. 
 In ler pou zot mazinen ki 
nouvo nide, en kantite zenn pe 
propoze ozordi. Me lamazorite 
nouvo lide ki dimoun pe 
propoze pe ganny tap kalot 
ladan. Akoz? Akoz zot pa pe war 
ki pe arive kot zis serten dan sa 
pei, ki pe benefisye avek serten 
loportinite. 
 E Mr Speaker mon dir ou 
sa ozordi, yer en kontrakter 
PMC in anvoy mwan en mesaz, 
i dir mwan PMC pa ankor fini 
pey zot bann kontrakter. I 
annan kontrakter ki dir mwan 
zot pe rod louvraz pa pe ganny 
ditou dan Gouvernman.  
 Tousala i bann problenm 
ki nou pe fer fas avek e ki nou 
bezwen adrese.  E ki en Bidze 
siplemanter i vin dan sa 
konteks e ki nou pe dir ek 
Gouvernman, ler ou pe rod sa 

Bidze siplemanter, pa dir nou 
premyerman savings ki ou’n fer 
lo Grant, i en saving akoz sa 
larzan pa ti la. 
 Me pli enportan, mazinen 
poudir ler ou ganny sa Bidze 
siplemanter pou re align nou 
bann depans, mazinen ki 
mannyer ou kapab pran en pe 
larzan pou met dan pos 
Seselwa. Met larzan dan pos 
Seselwa. Mersi Mr Speaker. 
 

(APPLAUSE) 
 
MR SPEAKER 
Mersi Onorab. Nou a apel 
Onorab Georges. 
 
 (Off-Mic) 
 
MR SPEAKER 
Sorry Onorab mon pa pe pran 
point of order. Mon’n refiz enn, 
de, mon pa pe pran nanryen la 
akoz i pe zis met nou retar. 
Mersi. 
 

(Interruption) 
 
MR SPEAKER 
Ale Onorab, trankil. Onorab 
Georges ou repons lo deba. 
 
HON BERNARD GEORGES 
Mersi Mr Speaker. Mr Speaker, 
mon ti a kontan remersye o 
depar tou bann Manm ki’n pran 
laparol lo sa deba – lo sa 

Mosyon lo en Bidze 
siplemanter. 
 Mon ti a kontan remersye 
zot ki’n koz lo sa Bidze 
siplemanter. Ler en leader dan 
Lasanble, i gele parey sa 
Onorab ki’n fek koz avan mwan 
in gele, nou realize premyerman 
ki zot dan problenm e 
dezyenmman zot pe panik akoz 
zot dan problenm. 
 
 (APPLAUSE) 
 
HON BERNARD GEORGES 
Mr Speaker, Onorab Lopozisyon 
pe koz lo en Bidze siplemanter i 
komans koz 11.04. Premye fwa 
ki i mansyonn Bidze 
siplemanter I 11.16 - 12minit 
apre ki in komans koze. E nou 
tou ki’n ekout li la bomaten, 
nou’n realize ki pandan tou sa 
30minit ekek minit ki sa 
Onorab in koze, I pa’n dir 
nanryen!  

E sa se son labitid, koz en 
kantite parol, e al dan tou 
direksyon, i frot tou tenm posib 
me finalman ou pa kapab 
konnen ki sa ki in dir ou, e 
kisisa ki i pe sey anmenn devan 
lepep Seselwa. 
 Mr Speaker, i kler ki zot pa 
pou vot pou sa Bidze 
siplemanter, swa zot pou vot 
kont, swa zot pou abstain. Sa i 
kler. Annefe mon bezwen dir zot 
abstain, vot kont, Onorab 

Adelaide in fer zot konpran 
bomaten, ki Bidze pou pase, 
akoz lamazorite lepep Seselwa i 
siport sa Bidze siplemanter ki 
nou’n anmennen devan 
Lasanble. 

Semenn pase Mr Speaker, 
mon ti envit Lasanble a lafen 
nou zournen travay pou pas sa 
Mosyon vitman. Me Lopozisyon 
pa ti dakor, zot ti anvi koze. E 
zot ti anvi vin dir sa bann 
keksoz ki zot in vin dir. 
 E mon kontan ki zot in fer 
sa. Mon kontan en kantite ki zot 
in fer sa Mr Speaker, e mon 
kontan ki zot in pran sa 
pozisyon. Akoz enn par enn par 
letan ki zot in koze dan sa 
Lasanble lo sa Bidze 
siplemanter, zot in fer lepep 
Seselwa konpran akoz ki le 24 
Oktob 2020 zot ti sorti lo sa 
kote latab e zot in ti al lo lot kote 
latab.  
 E pandan mon pe koz lo 
2020 Mr Speaker, les mwan 
demann en kestyon lo sa zafer 
‘‘lagrenn bat latet.’’ Onorab i dir 
ki LDS ti aste ‘lagrenn bat latet’ 

lo store Lagrikiltir an 2020. Mon 
kestyon se sa, si zot, zot ti 
ansarz, parey zot ti ansarz store 
Lagrikiltir depi 1977 ziska 
2020, akoz zot ti pran larzan 
lepep Seselwa pou al aste’ 
lagrenn bat latet’ pou met lo 
letazer Lagrikiltir? 
 

(laughter) 
(APPLAUSE) 

 
HON BERNARD GEORGES 
Akoz zot pa’n pran sa larzan 
pou aste langre, pou aste 
tomat, pou aste lagrenn bred, 
pou aste lagrenn leti pou met lo 
store Lagrikiltir? Kekfwa si zot 
ti’n fer sa, ozordi nou pei pa ti 
pou dan sa defayans ki nou’n 
trouv li an 2020. 
 Mr Speaker, apard 
Onorab Gill ek Onorab Gabriel, 
e en pti pe Onorab Lemiel, tou 
Manm Lopozisyon in kit Bidze 
siplemanter ater. Zot in prefere 
koz lo sa savings ki dan sa 
Bidze siplemanter. Annefe i pa 
dan sa Bidze siplemanter ditou, 
akoz sa Bidze siplemanter pe 
demann en depans an plis 
parey son non i dir. 
  Me zot pa’n anvi tous sa 
ditou e Onorab ki’n fek koz avan 
mwan li osi i pa’n tous sa ditou. 
Zot in prefere koz lo bann 
saving, al rod bann swadizan 
defayans. E ler zot fer sa Mr 
Speaker, i fer mwan rapel sa 
parol ki mon ti dir detrwa mwan 
pase, ki zot annan en gitar zis 
en lakord zot. Zot kapab tir zis 
en tune. 
 E i fer mwan rapel (mersi 
Onorab Uranie ki ou’n fer mwan 
mazin sa gitar). Ler zot in koze 
in fer mwan mazin sa zenn ki ti 
anvi zwe gitar. Me mwan mon 

pe dir zot mil fwa zot ti fer parey 
sa msye ti’n fer pran sa gitar kit 
li anler lo larmwar, pa fer li 
desann, akoz zot napa tune pou 
tire lo sa gitar! 
 So Mr Speaker, atraver zot 
deliberasyon zot in fer nou 
konpran zot model 
Gouvernman.  E zot model 
Gouvernman i pa’n sanz ditou! 
Malgre ki zot dan Lopozisyon 
ozordi, zot ankor pe still swiv sa 
menm model, ki’n tir zot o 
pouvwar e anmenn zot dan 
Lopozisyon!  

E sa model se depanse! 
Senm larzan! Fer lakas R250mil 
apre vann sa lakaz pou R14mil. 
E dan sa R14mil sak fwa i 
annan en Eleksyon, koup 
40poursan lo la! E en lot 
Eleksyon koup ankor 
40poursan lo la. 

Vol larzan gos, drwat, 
devan, deryer! Depanse! Ler in 
ariv Desanm get dan Bidze si i 
annan ankor en pti larzan, pa 
mazinen pou fer savings, non-
non! I annan larzan dan Bidze 
annou al depanse! 

I annan en Minister ki an 
Oktob 2020, ler zot in sorti, 
mon ava fer zot rapel, Minis ti 
annan en fridge, PS ti annan en 
fridge, sekreter PS ti annan en 
fridge, DG ti annan en fridge, 
sekreter DG ti annan en fridge! 
Se sa ki zot fason travay zot, ler 
in ariv Desanm i annan en pti 

larzan ki reste, nou annan 8 
fridge, nou annan 8 fridge, 
annou al aste ankor 4 nou ava 
met la. kanmenm nou pa 
bezwen annou depanse!  

Se sa zot fason fer – 
konpran! Se sa ki’n anmenn 
nou dan sa sistenm kales kase, 
ki nou ozordi nou pe sey fer en 
saving e depans kot nou 
bezwen depanse. 

Mr Speaker, mon riye 
annan de fwa  ler mon tann 
serten parol ki zot in koze. I 
annan en Manm Onorab in dir 
- son parol mon pe site – 

‘’US ti dir donn goute 
lekol!’’ 

’US ti dir donn goute 
lekol!’’ 

Mwan mon pa’n tann sa 
parol mwan! Sa ki mon’n tande 
se US in deside en fwa ki li i pou 
al donn goute lekol. Me ler in 
vin avek son goute, ler in vin 
avek son goute, dapre dir, 
serten keksoz dan sa goute pa ti 
sipoze donn avek manrmay!  

E in any event –  e in any 
event zot ti napa transpor pou 
anmenn goute kot  bann 
manrmay lekol! 

 
(laughter) 
(APPLAUSE) 
(Interruption) 

 
MR SPEAKER 
Mersi Onorab. Nou a ekoute. 

HON BERNARD GEORGES 
Donn goute lekol? Eskiz mwan 
Mr Speaker! I annan en lot 
Onorab li i dir ler en Anbasader 
I ganny mete, fodre sa 
Anbasader I pas 3an in country 
– son parol – in country. Me 
mwan mon anvi demann zot, 
David Pierre ler in sorti dan 
Lasanble in pas 3an in 
country, oubyen i ti mont direk 
Addis Ababa? 
 

(APPLAUSE) 
 

(Interruption) 
 
MR SPEAKER 
Oder! Silvouple aret bann 
komanter!  
 
HON BERNARD GEORGES 
Mr Speaker zot in koze, nou’n 
asize, nou’n ekout zot. Mwan 
mon pa enteronp personn. Si i 
fermal – si i fermal sorti al 
marse deor, pran en pe ler! 
 

(laughter) 
 
HON BERNARD GEORGES 
En lot i dir US ti debout akote 
Seselwa. US ti debout akote 
Seselwa? Mwan mon’n war US 
pe debout obor Lorloz dan lenz 
Teletubbies, se la ki mon’n war 
zot mwan! Epi lotrozour mon’n 
war 2 Onorab Maison Du Peuple 

pe dir avek SBC ti annan en 
kantite dimoun ki’n vin dan zot 
meeting. Solman nou pa’n war 
okenn lezot dimoun.  Nou war 
zis sa 2 Onorab lo televizyon. La 
la kot mon’n war US pe debout 
obor Seselwa mwan! 
 E finalman Mr Speaker, 
ler mon’n dir Onorab Gill, 
Onorab Gabriel ek Onorab 
Lemiel ki’n adres sa Bidze 
siplemanter ki devan nou 
ozordi, eski zot in war keksoz? 
 Sa 3 Onorab zot annan en 
distrik pou defann zot! Zot in 
ganny elekter pou vin isi dan sa 
Lasanble, zot. Zot pa bann 
dimoun ki’n vin isi bann 
armchair politicians ki  lir bann 
soz IMF lo internet, epi i  lir avek 
nou isi dan Lasanble. Zot 
konnen – zot konnen ki savedir 
pas devan laport dimoun! Zot 
konnen ki savedir tanto ler zot 
pou remonte, ler zot pou al dan 
zot distrik ki kont zot bezwen al 
reponn avek dimoun. 
 Fasil Mr Speaker, ler ou 
napa okenn distrik pou ou 
manage, pou ou vin zis vin 
devan Lasanble pou koz 
nenport kwa. Napa nanryen ki 
pli fasil ki sa. Ler - ler ou‘n al 
devan laport dimoun e ou’n 
convince dimoun ki ou meyer 
kandida pou zot, sa i en lot 
keksoz e la ou kapab vin koze 
isi. 

 E se pour sa rezon ki zot 
in abord sa size Bidze 
siplemanter, olye koz zis lo 
savings e bann keksoz ki zot 
kapab vin fer politik avek.  
 En lot Onorab li Mr 
Speaker, i anvi konnen – i anvi 
dir ki zot napa problenm avek 
Lopital zot.  Zot annan 
problenm avek son lokasyon 
Lopital. Be atraver ou Mr 
Speaker,  mon anvi demann sa 
Onorab, lekel sa Gouvernman 
ki pe fer sa Lopital dan sa 
lokasyon? Eski zot ki ti fer sa 
Lopital, oubyen se sa enn 
Gouvernman ki pe vin fer en 
Lopital pe enport son lokasyon? 
 Ou vwar Mr Speaker, ler 
ou annan en Lopital pou 
defann, e ou deside pou kit sa 
Lopital ater e al koz lo son 
lokasyon, ou realize ki ou dan 
problenm. E se sa mon bann 
zanmi lo lot kote latab ki zot 
defayans. Zot kapab vin koz 
zoli, zoli parol;- zot kapab vin 
dir zoli, zoli keksoz, me si i napa 
okenn sans dan sa ki zot dir, 
what is the point? 
 Mon’n dir zot taler, sa 
Bidze siplemanter i pou pase li. 
Sa Gouvernman o pouvwar i 
pou kontinyen li e an 2025 
ekskiz mwan dir zot, zot pe riye 
ozordi 2025 nou pa pou war 
Eleksyon, me 2025 se nou ki pe 
retourn dan Gouvernman, sa 
nou konnen sa! 

 
 (APPLAUSE) 
 

HON BERNARD GEORGES 
E Mr Speaker, en lot Onorab li i 
koz lo linefikasite Gouvernman.  

‘‘Inefficient Government!’’  
‘‘Gross inefficiency!’’  
Sa Gouvernman ki’n 

anmenn vaksen pli boner dan 
lemonn ki tou bann lezot pei – 
inefficiency sa? Sa Gouvernman 
ki’n ouver lekonomi pli boner 
dan lemonn – gross inefficiency 
sa? 
 Sa Gouvernman ki’n 
kapab dan 1an remet Sesel dan 
menm pozisyon ki i ti ete avan, 
ki zot, zot ti’n fermen – gross 
inefficiency sa? 
 Sa Gouvernman ki apre ki 
zot, zot pa’n kapab fer Onorab 
Uranie atraver ou Mr Speaker - 
en Lopital,   i pe fer gross 
inefficiency sa? 
 Sa Gouvernman ki’n 
reorganiz nou labor market – 
gross inefficiency sa? Ki’n aret 
FA4GR – gross inefficiency sa? 
Ki’n al rod larzan Industrial 
Estate Providence ek Ile Eve ki 
tou sa bann dimoun pa ti’n peye 
pou sa kantite letan – gross 
inefficiency sa Mr Speaker? 
 Ou war, annan de fwa nou 
bezwen ki si sa ki nou dir avan 
nou vin koze. Me malerezman, 
Mr Speaker, nou pa war ki sa 

pou arive avek sa ki nou annan 
la devan nou ozordi. 
 Les mwan prezan retourn 
en pe lo sa Bidze ki devan nou. 
 
   
 
HON BERNARD GEORGES 
Les mwan vin en pti kou lo sa 
Bidze ki devan nou.  
 

(laughter) 
 
HON BERNARD GEORGES 
Les mwan vin en pti kou lo sa 
Bidze ki devan nou. Zot in bliye 
ki mwan mon’n fini koze lo sa 
Bidze mwan. Mon ti koz premye 
lo sa Bidze, alor pa fatig zot, ok?  
Mon’n fini koze lo sa Bidze, la 
mon pe retourn lo sa Bidze 
ozordi pou demann zot – pou 
demann zot detrwa kestyon. 
 Mr Speaker, annou regard 
en pti pe sa Bidze siplemanter 
ki devan nou – pa son savings 
me son Bidze siplemanter li 
menm. Zot, zot pou vot kont sa 
Bidze. Zot pou abstain kont sa 
Bidze, nou’n fini war. Savedir-
savedir Mr Speaker, par egzanp 
DICT larzan ki sipoze al pou 
DICT pou fer paspor nimerik, 
dan en fason ki vwayaz i a pli 
fasil pou Seselwa, zot pa pe al 
siporte. 
 Savedir R73milyon pou 
subsidy lagrikiltir, zot pa pe al 
siporte. Alors Mr Speaker, les 

mwan dir avek pep Seselwa 
ozordi kler, ler sa bann Onorab 
lo lot kote latab, pe vote taler 
oubyen pe abstain, mazin  sa 
bann keksoz swivan;- 
 Ki DICT, pou son paspor 
pou kapab vwayaz en pe pli 
fasilman, pou nou pa bezwen al 
Moris pou al rod en viza pou al 
dan serten pei, kado ki 
Lopozisyon US pe fer avek zot se 
ki i pe refize donn sa larzan. 
Mazin sa byen. 
 E tou bann dimoun ki dan 
sekter agrikol, ler taler zot vot 
non, oubyen zot abstain, 
mazinen ki Lopozisyon US pa 
oule zot ganny sa larzan pou zot 
kontinyen zot travay nob, dan 
sekter lagrikiltir. 
 Trwazyenmman, ler zot 
vot kont taler, lepep Seselwa 
mazinen ki US, i anvi ki Anti-
Koripsyon i fail e ki zanmen nou 
kapab al rod sa 50milyon ki nou 
pe rode … 
 
 (APPLAUSE) 
 
HON BERNARD GEORGES 
… akoz zot pa oule donn larzan. 
Ler zot vot kont taler, oubyen 
zot abstain, mazinen ki SLTA pa 
pou annan larzan pou repar 
semen e pou met crash barrier 
kot i neseser, akoz zot pa pe 
aksepte. 
 Ler zot vot kont oubyen 
zot abstain taler, mazinen ki – 

mazin MRI Lopital zot pa pe 
aksepte donnen, e bann 
dimoun ki bezwen e ki malad e 
ki bezwen masin MRI, pa pou 
gannyen akoz zot pa pe vot an 
faver. 
 Mazinen Mr Speaker, ler 
zot vot kont taler, ki travay lo 
zone 19 e lo zone 20 pou fer 
later pou bann pti biznes pa pe 
gannyen, akoz Parti US pe vot 
kont. 
 Mazinen ki Lopital La 
Digue pou ganny fer, me i pa 
pou fini akoz US pa oule donn 
larzan pou fini sa Lopital, pou 
kapab arive konplet li. 
 Ler vote i vini taler, bann 
dimoun ki pe ekout nou laba 
deor, e zot vwar ki mannyer 
Parti US i vote, mazinen ki 
R13milyon ki sipoze al dan 
lasistans tanporer pou bann 
dimoun ganny en pti larzan ler 
zot bezwen, zot pa pe gannyen 
akoz US pe anpes zot gannyen.  
 Ler zot vote taler pou pa 
donn Air Seychelles 
R112milyon, sa 800 travayer 
mazinen lekel ki zot zanmi isi 
dan sa Lasanble e lekel ki anvi 
ki zot, zot perdi zot lanplwa. 
 

(APPLAUSE) 
 
HON BERNARD GEORGES 
E ler zot vot kont taler, bann 
dimoun ki pran bis, mazinen ki 

US pa oule ki zot ganny pasaz 
subsidize par Gouvernman. 
 
 (laughter) 
 
HON BERNARD GEORGES 
Mazin tousala Mr Speaker, akoz 
larealite ki devan nou, set 
egzakteman sa. Tou zot koze ki 
zot in koze, tou zot zoli parol ki 
zot in dir ki zot anvi met 
Seselwa o sant devlopman;- tou 
zot gran diskour ki zot in fer; 
tou zot pledwari tou zot gele, ki 
zot in gele; 

‘’Ar nou ki la, nou ki’n fer 
Gouvernman fer sa!’’ 

‘’Ar si pa nou Gouvernman 
pa ti pou’n fer!’’  

Mazinen ki ler zot pou 
ganny demande pou siport sa 
bann linisyativ ki pou met 
larzan dan pos Seselwa, e ki 
pou fer Seselwa ganny en meyer 
lavi parey sa Gouvernman e 
bann Manm lo sa kote latab I 
anvi, zot, zot pa pe aksepte. 
Mazin sa. 

E ler an 2025 Seselwa i dir 
zot, zot ti annan 10 lo zot kote 
latab zot pa’n konn anmenn sa 
10, nou pe anvoy zot avek 
mwens ki 10, mazinen kan sa ti 
arive. 

Mazinen ki set atraver zot 
– ki atraver zot konportman, ki 
set atraver ki zot, zot in 
anmennn sa pei pandan 43an, 
e lafason ki zot anvi reanmenn 



Verbatim Report  NAS Sitting  Wednesday 28th September, 2022 
 

sa pei ankor - si en zour lazar i 
tonm dan potis e zot ariv lo 
Gouvernman, mazinen ki sa pei 
in pas atraver zot lanmen e pep 
Seselwa in dir ‘’Never again!’’  

Mr Speaker mon remersye 
ou e mon demann avek tou 
bann Manm ki annan bonn 
volonte e ki annan lepep 
Seselwa aker, pou siport sa 
Bidze siplemanter. Mersi Mr 
Speaker. 

 
(APPLAUSE) 

 
MR SPEAKER 
Mersi.  Mon ava apel Manm pou 
vot lo Mosyon.  Onorab 
Georges? Bann Manm ki an 
faver lev lanmen silvouple? 
Mersi. Bann ki kont? Mersi. 
Mon zis pou recap, mon’n war 
Madanm Clerk in met Mosyon 
an bref la lo papye mon a lir, 
Mosyon ki devan Lasanble; 

 The National 
Assembly resolves to 
approve a supplementary 
budget estimate of SR 
472,807,404.81 for the 
year 2022 laid before the 
Assembly in accordance 
with Article 154(6)a of the 
Constitution – 21 Manm in 
vot pour, 0 kont e 9 in  
abstain. 

 Sa Mosyon in aprouve par 
Lasanble. Mersi. 

 Byen nou’n terminen lo sa 
Mosyon.  Nou annan 1 item pou 
bomaten. Madanm raporter 
mon a demann ou pou gete si 
Minis Joubert pa’n tro fatige 
atann nou, fer li antre silvouple. 
 
HON SEBASTIEN PILLAY 

(Off-Mic) 
 

MR SPEAKER 
Onorab Pillay ki pwen ki ou le 
fer la pou le moman? 
 
HON SEBASTIEN PILLAY 
(laughter)Mr Speaker, mon war 
ou grat latet – napa nanryen 
pou fer avek sa ki Onorab 
Georges in dir. Mon pe vin zis lo 
sa pwen ki ou’n fer vizavi 
Standing Orders, mon ti ava 
demann ou pou konsider 
pozisyon ki ou pe pran lo la.  

Akoz napa nanryen ki 
anpes Onorab Vidot pou move 
en motion for suspension of the 
Standing Orders. Napa nanryen 
ki anpes li. E mon ti ava fer en 
pledwari avek ou, lefe ki Onorab 
Vidot in anvoy sa kestyon kot in 
demann, eski Minis responsab 
pou Lanvironnman i kapab 
donn nou Lasanble en 
kontrandi lo bann mezir ki pe 
ganny pran an relasyon avek sa 
dife lo landfill Providence e ki 
son Minister pe fer pou minimiz 
lenpak sa dife lo bann kominote 
sa rezyon? 

Mon ti ava fer en pledwari 
ankor en fwa avek ou, pou ki 
nou pa al dan en distorsyon 
politik eksetera, ki ou reste 
ferm lo konviksyon ki Minis 
Joubert i kapab adres sa size 
dan sa kestyon. 

Mon fer en pledwari avek 
ou Mr Speaker, akoz si ou fer lot 
fason then mon pou oblize fer 
en lot fason osi. Mersi. 

 
MR SPEAKER 
Mersi Onorab Pillay. Mon’n 
eksplik ou ki mon pou fer lo la 
e nou a kontinyen avek sa. 
Mersi bann Onorab.  
 

(Interruption) 
 

MR SPEAKER 
Bon. Bann Onorab order 
please! Onorab Pillay order 
please! Les nou prosede. Byen, 
bonzour Minis Flavien Joubert 
ki avek nou pou nou repran en 
item ki ti reste lo Bill ki ti devan 
nou semenn pase. E bonzour e 
byenveni osi son delegasyon - 
delegasyon ki avek Minis, Mrs 
Marie-May Jeremie, CEO 
Seychelles Conservation,  and 
Climate Adaptation Trust e Ms 
Donna Muganhiri Assistant 
Principal Draftsperson dan AG’s 
Office. Mersi pou zot 
partisipasyon.  
 Nou bezwen pas dan Staz 
Komite pou nou kapab pran sa 

amendment ki Minis in anmenn 
dan Lasanble atraver Bills 
Committee.   
 

(Off-Mic) 
 
MR SPEAKER 
 En moman. Non, nou pa’n fini 
fer sa lamannman – nou pa 
ankor vote lo la ok? So mon a 
demann – lekel ki ti pe lead lo 
sa Bill ti Onorab Hoareau? 
Onorab Hoareau mon a 
demann ou pou fer referans 
avek amendment ki’n ganny 
soumet, pou nou kapab ganny 
latansyon Manm lo la. 
 
HON JOHN HOAREAU 
Mr Chair bonn apre midi. 
Lamannman in ganny adrese 
avek Onorab Georges. Mon ti 
ava kontan si i ti ava prezant 
lamannman. Mersi. 
 
MR SPEAKER 
Byen. Onorab Georges se ou ki 
pou prezant lamannman? 
 
HON BERNARD GEORGES 
Mersi Mr Chair. Mr Chair 
efektivman Biro Attorney 
Zeneral in anvoy mwan en 
propozisyon pou sanz seksyon 
7 clause 7(2) ki principal Act;- 
efektivman sa lamannman ki 
devan nou.  E Madanm Clerk in 
sirkil sa lamannman bomaten. 

 E nou pe pran li Mr Chair 
koman en kontinyasyon sa 
lamannman ki Bills Committee 
ti’n propoze fer avek clause 7 
dan nou deliberasyon semenn 
pase. E sa se pou benefis bann 
Manm e benefis bann dimoun 
ki pe ekout nou  dan lakour, se 
konpozisyon sa Board 
SeyCCAT. 
 Si zot ava rapel, konmela i 
annan 2 Direkter ex officio ki 
ganny apwente par Minis 
Finans. Enn i ganny nominen 
par Gouvernman Sesel, enn par 
The Nature Conservancy e nou 
ti eksplike semenn pase ki sa 
set en lorganizasyon ki baze 
New York. Epi 7 lezot Direkter 

ki ganny nominen par en seri 
lenstitisyon ki sa 2 ex ufficio 
Direkter ti ava’n tonm dakor lo 
la. 
 Propozisyon ki devan nou 
se pou tir sa konpletman e pou 
ranplans li par en Board ki pou 
konpri Minis responsab pour 
Lanvironnman, ki pou en ex 
officio Direkter  ek ki pou 
Chairperson; en reprezantan 

The Nature Conservancy ki pou 
osi en 
ex officio Direkter e Vice-
Chairperson. Alor pou annan sa 
2 ex officio Direkter. 
 Epi olye 7 lezot ki pou 
ganny nominen, propozisyon se 
ki enn Direkter ki annan 
kalifikasyon avek leksperyans 

dan finans, i ava ganny 
apwente par sa 2 ex officio 
Direkter apre ki in ganny 
nominen par Minis responsab 
pour Finans, en lot Direkter ki 
ganny anploye dan servis piblik 
e ki pou ganny apwente par sa 
2 ex officio Direkter an 
konsiltasyon avek Minister, ki 
responsab Finans. 
 Epi 5 lezot Direkter ki pa 
anploye dan Gouvernman e pou 
ganny apwente par sa 5 
Direkter ex officio. E donk 
lafason ki propozisyon 
lamannman i vini, se ki sa 5 
manm i ava a diskresyon sa  2 
ex officio Direkter pou ganny 
apwente. 
 Me  the Chairperson, Vice-
Chairperson avek 2 lezot 
Direkter pou deza ganny fikse. 
Chairperson e vin en ex officio 
Director, Vice-Chairperson in vin 
en ex officio Director, en manm 
Board ki sorti - ki annan 
kalifikasyon dan Finans, ek en 
manm ki sorti dan public 
service. Epi 5 lezot. Sa se 
propozisyon ki devan nou 
ozordi Mr Chair. 
 Mon ti a kontan avan ki 
mon sed laparol lo la, pou 
mwan propoze ki i annan enn 
de typos dan sa propozisyon ki 
devan nou, e pou mwan 
propoze enn de typographical 
adjustments. 

 A i ok. B en representative 
of The Nature Conservancy nou 
ti a kontan met en capital ‘T’ e 
la mon ava soulinyen ki son 
non Nature Conservancy i 
capital ‘T’ capital ‘N’ capital ‘C’, 
me malgre sa dan the principal 
Act tanzantan i en pti ‘t’ e 
tanzantan i en capital ‘T’. 
 So etandonnen ki in ganny 
define dan son definition section 

koman The Nature Conservancy 
ek capital ‘T’ nou ti a prefere 
gard sa dan sa lamannman. 
 I annan en typo 
‘conservancyy’ i annan 2 ‘y’ nou 
pe tir enn;- ‘… who shall be ex 
officio …’’ 
 Dan ‘c’ ‘One Director … … 
Dan ‘c’ mon ti a kontan avek ou 
permisyon Mr Speaker propoz 
en rephrasing.  Akoz mannyer i 
ete la,’’ …one Director with 
qualifications and experience in 
finance appointed by ex officio 
Directors nominated by the 
Minister…’’ i kapab ki sa – ki en 
dimoun ki ava lir sa  a krwar ki 
se ex officio Directors are 
nominated by the Minister, 
where as in fact se sa Direkter. 
 Alor mon ti ava propoze ki 
nou tir ‘’nominated by the 
Minister responsible for 
Finance’’ kot i ete, e nou met li 
dan premye laliny. 
 ‘’One Director with 
qualifications, experienced in 
finance, nominated by the 

Minister responsible for Finance, 
and appointed by  the ex officio 
Directors’’, so that it reads 
better. 
 ‘D’ ‘’one Director employed 
in the public service … … … by 
the ex officio Directors’’ – mon ti 
pe propoze dan 2enm laliny ‘d’ 
– ‘’ one Director employed in the 
public service appointed by the 
ex officio Directors’’ e sa 
‘Director’ 2enm mo dan premye 
laliny, en pti ‘d’ akoz it’s only 
the ex officio Directors ki annan 
capital ‘D’. Tou lezot i annan en 
pti ‘d’ – so one small ‘d’ ‘’director 
employed in the public service 
appointed by the ex officio 
Directors in consultation with 
Minister responsible for  
Finance.’’ 
 E finalman ‘e’ -  5 Directors 
not employed in Government. 
Ankor enn fwa Directors small 
‘d’ kot i appear for the first time 
capital and capital ‘D’ where it 
appears for the 2nd time. Mon 
move Mr Chair ki sa amannman 
i ganny aksepte. Mersi. 
 
MR SPEAKER 
Mersi. Les mon a demann panel 
si zot annan okenn obzervasyon 
lo bann additional amendments 
ki Onorab Georges in propoze 
oubyen si nou kapab aksepte li 
as such?  Minis? 

MINISTER FLAVIEN 
JOUBERT 
Mersi Mr Chairman. Bonzour 
bann MNA ek bann dimoun ki 
pe ekoute. Mr Chairman i 
annan zis en pti pwen ki letan 
nou ti diskit avek Attorney 
Zeneral ki nou bezwen osi 
sanze, se ki seksyon 10 i fer 
referans avek Chairman ek Vice-
Chair. E an vi ki Chairman ek 
Vice-Chair i deza fini ganny 
defini anba seksyon 7, alor i 
pou nepli neseser pou defini zot 
ankor anba 10. 
 Alor propozisyon se ki nou 
osi delete sa 2 mo ‘Chairman’ 
avek ‘Vice-Chair’ anba seksyon 
10. Mersi. 
 
MR SPEAKER 
Delete sa 2 mon dan…? 
Kot pou delete sa? Onorab 
Georges oule eksplike? 
 
HON BERNARD GEORGES 
Mersi Mr Chair, it’s the principal 
Act, i pa devan … 
 
MR SPEAKER 
Ok i pa dan sa lamannman. En 
lot lamannman… 
 
HON BERNARD GEORGES 
E zis pou benefis bann Manm ki 
napa the principal Act devan zot 
e bann dimoun ki pe swiv nou, 
clause 10 dan son principal Act 
i reads,’’ the Board shall as the 

first meeting after its formal 
Constitution under section 8(4) 
elect from amongst the Directors 
a Chairperson, Vice-
Chairperson, Treasurer and 
Secretary of the Board.’’ 
 Minis pe move 
etandonnen ki Chairperson ek 
Vice-Chairperson in deza, ganny 
defini, ki nou delete ‘’a 
Chairperson,  Vice-Chairperson’’ 
so that 10 reads, ‘’ from 
amongst the directors a 
treasurer and secretary of the 
Board.’’ Si mon konpran li 
byen. Mersi. 
 
MR SPEAKER 
Mersi. Minis pa’n adres bann 
amannman ki Onorab Georges 
in leve, so mon prezimen in 
dakor avek? Minis wi ou pe al lo 
la? 
 
MINISTER FLAVIEN 
JOUBERT 
Mersi Mr Speaker. Ekskize pou 
mank enn nou pwen ki nou ti 
annan. I annan osi dan 
definisyon Chairperson ki 
aprezan dan definisyon dan 
original Act, nou zis tir referans 
avek seksyon 10, akoz i nepli 
relevan. Mersi. 
 
MR SPEAKER 
Mersi. Bon bann Manm okenn 
pwennvi lo bann amendment 

ki’n leve? Nou fer li bref 
silvouple. Onorab Pillay? 
 
HON SEBASTIEN PILLAY 
Mersi Mr Chairman. Mon swiv 
bann amannman. Mon kontan 
pou war zot in aret gele lo lot 
kote latab apre mon 
lentervansyon bomaten. Nou 
oule remind pep Seselwa ki 
SeyCCAT i en kreasyon ki ti 
komans avek nou Gouvernman 
in benefisye en kantite dimoun 
e … 
 
MR SPEAKER 
Onorab nou napa letan annou 
al lo sa … annou al lo sa size. 
 
HON SEBASTIEN PILLAY 
Me non i enportan. Taler in dir 
koumsa nou pa le vot Bidze … 
 
MR SPEAKER 
Onorab …  
 
HON SEBASTIEN PILLAY 
…kan i konn tre byen poudir 
nou ki’n anmenn sa bann 
keksoz pou pep Seselwa. 
 
MR SPEAKER 
Silvouple adres sa amannman. 
 
HON SEBASTIEN PILLAY 
Wi be la nou pe vin lo sa 
amannman. Pa bezwen ankoler. 
Ok, en keksoz ki   mon ti a 
kontan klarifye avek Minis 

responsab pou  Lanvironnman. 
Sa - lentansyon SeyCCAT se 
pou pozisyon ou Minister as the 
flag bearer of tou sa ki annan 
pou fer avek Lanvironnman  
sort of - not in control - me the 
principal actor an relasyon ek sa 
Lalwa.   
 Mon vwar sa 2 
lapwentman ki pe ganny 
propoze, mon dakor ek sa 
propozisyon lapwentman, i fer li 
pli kler, me a de repriz la – mon 
konpran sa bout Minister 
Finans akoz i annan funds, i 
annan nesesite pou annan sa. 
 Me when it comes to sa lot 
manm from the public service, 
se Minister Finans ki pe osi 
annan - si oule lyen - lo son 
lapwentman. So petet si ou ti 
kapab klarifye pou mwan, akoz 
ki zot pe move dan sa 
direksyon? 
 E mon konpran akoz ou 
deza la ou, koman Minis 
Lanvironnman, me akoz ki 
Minister Finans  pe involve avek 
sa lapwentman sa dimoun for 
the public service? 
 Mon ti ava kontan ki Minis 
Lanvironnman i retenir sort of 
controlling ambit lo sa bid, me 
mon konpran ki Minister 
Finans i bezwen annan en legar 
vizavi financial component  sa 
Lalwa.  So si ou ti kapab eksplik 
mwan sa? Mersi Mr Speaker. 

Parey labitid US i koz lo non 
lepep Seselwa. 
 
MR SPEAKER 
Mersi.  Minis ou a kapab adres 
sa pwen  Ministry of Finance la. 
 
MINISTER FLAVIEN 
JOUBERT 
Mersi Mr Speaker. Mersi Leader 
of Opposition pou sa pwen. Mr 
Speaker dan definisyon 
Minister i means the Minister 
responsible for Finance, se pou 
sa rezon ki referans i ganny fer 
avek Minis responsible for 
Finance, akoz i sa Minis ki 
oversee bann lenstitisyon 
finansyel dan pei. 
 Alor letan nou pe koz an 
konsiltasyon with the Ministry 
of Finance, i vedir k nou bezwen 
konsilte avek sa Minister ki 
annan oversight of the Act. Me 
solman i pa vedir ki sa Minis ki 
pou determinen lekel sa 
dimoun ki pou ganny apwente, 
akoz sa bann zofisye ki enn – 
nou konnen sa 2 ex officio, enn 
i Gouvernman, e lot i sa lot parti 
ki dan sa Lagreman, zot annan 
tou drwa pou zot propoz en 
dimoun ki zot war i relevan, e ki 
annan sa profil pou kapab fer 
sa louvraz. 
 Me selman i an 
konsiltasyon avek the Minister 
of Finance, me i pa  avek son 
laprouvasyon. Mersi. 

 
MR SPEAKER 
Mersi. Onorab nou pa pou 
prolong sa pwen. Mersi. 
 
HON SEBASTIEN PILLAY 
Zis en pti pwen – mon ti a 
kontan zis ganny en 
konfirmasyon ek ou ki 
SeyCCAT pou retain son lapros 
ki i pe pran, e ki avek bann 
sanzman, e avek bann nouvo 
mezir oversight ki’n ganny 
mete, i pa pou vin in a okenn ka 
vin pli restriktiv pou bann 
aktivite ki zot pe fer?  
 Akoz in napa mal aktivite 
ki zot in deza fund, me zis 
garanti mwan sa. Mersi Mr 
Speaker, zis sa pti pwen. 
 
MR SPEAKER 
Mersi. Minis? 
 
MINISTER FLAVIEN 
JOUBERT 
Mersi Mr Speaker. Mersi pou sa 
pwen Onorab. Mr Speaker mon 
kapab konfirmen ki SeyCCAT 
son lentansyon se ki i vin pli a 
laporte bann ki bezwen sa 
lasistans, pou zot fer zot travay 
ki annan pou fer avek 
Lanvironnman e Klima.  

Ek mon krwar parey mon 
ti dir dernyen fwa, i annan bann 
revizyon ki pe ganny fer osi, 
apard sa revizyon Lalwa, i 
annan  bann revizyon ki pe 

ganny fer dan son bann 
prosedir, pou fer ki bann ki pe 
demann sipor avek SeyCCAT, 
zot pli kapab akse sa resours. E 
sirtou bann ki napa sa 
kapasite, pou zot al travay avek 
bann gro proze konplike, zot osi 
kapab ganny akse avek sa 
resours. 
 E alor i lentansyon 
SeyCCAT  pou fer sir ki toultan 
sa lorganizasyon, i a laporte 
bann ki an deor, ki pe rod sipor. 
E sirtou bann ki enplike dan 
bann target  ki Sesel i annan 
koman en pei, pou li protez sa 
ki annan dan son 
lanvironnman natirel.  Mersi. 
 
MR SPEAKER 
Mersi. Onorab Gill? 
 
HON CHURCHILL GILL 
Mersi Mr Chair. Bonzour Minis. 
Mr Chair ler Minis ti pe donn 
larepons lo sa propozisyon pou 
‘d’ in dir ki zot pou bezwen fer 
sir ki zot ganny sa right profile. 
Sa dimoun i bezwen annan sa 
bon profil ki mon dakor ek sa. 
 E apre dan ‘c’ in spesifye 
kalifikasyon, prezan mon pe 
demande dan ‘e’ vi ki nou pe 
rod the right profile pou ‘d’ eski 
pa ti a enportan nou donn en 
lendikasyon pou ‘e’ ki kalite 
profil? Konmsi zis pou ganny en 
konpran lekel bann kalite 
dimoun, ki lentansyon ki sa 

bann dimoun i annan 
lentansyon appoint. Mersi. 
 
MR SPEAKER 
Mersi Onorab Gill. Mon a les 
Minis eksplike ki son pwennvi, 
me solman ou ava remarke 
poudir pou nou al sanze, nou 
bezwen en amendment e si i 
anmennen zot a gannyen. E 
nou a zis pran leksplikasyon 
Minis. Mersi. 
 
MINISTER FLAVIEN 
JOUBERT 
Mersi Mr Chair. Mersi Onorab 
pou sa pwen vreman enportan. 
Onorab si ou get dan Lalwa 
orizinal, ou a realize ki 7(3) i 
ganny retenir. Me 7(3) i defini 
egzakteman ki profil sa bann 
dimoun i merit annan pou vin 
en director. I dir ou ‘’… a person 
shall be eligible to be appointed 
to be a Director if he or she 
possesses qualifications and 
experience in the field of 
ecological science by diversity 
conservation, finance, law, 
investment management, 
fundraising, or such other areas 
of e expertise consistent with the 
object of this Act.’’ 
 Savedir sa dimoun pou osi 
pas atraver en verifikasyon, ki li 
i annan avan ki i ganny mete 
koman en manm lo sa Board. 
Mersi. 

MR SPEAKER 
Mon sipoze ki Onorab Gill i a 
satisfe ki i annan  ... Onorab 
Loze? 
 
HON JOHAN LOZE 
Mersi Mr Speaker. Mr Speaker 
mon ti a kontan dabor komans 
reasir Minister avek SeyCCAT, 
ki mon pa war gran issues 
konsernan bann lamannman ki 
zot in prezante.  E ofet i annan 
serten nou mon krwar ki ti’n 
komans pledge nou sipor, ki 
mon krwar sa i devret ganny 
retain. 
 Mwan lo mon kote mon 
komans santi mwan konfortab. 
However Mr Speaker mon pou 
remiss koman en Lezislater, si 
mon pa eksprim mon konsern 
lo bann mouvman ki pe arive 
avek bann Bills as of late. 

Sa bann mete, tire, Bills i 

arive apre i ganny withdrawn, i 
ganny disparet. Mon lev sa akoz 
mon pran leson avek ou parti 
Mr Speaker ki’n toultan dir 
nou, poudir sa i en siny en 
Gouvernman ki pa konnen ki i 
pe fer letan i  pe met Bill, 
withdraw Bill! So mon ti a 
kontan si petet zot ti a pran 
angar zot prop parol dan lefitir 
konsernan Bill. Arete sa bann 
zafer anmenn Bill at the last 
minit, met Bill apre tire! Annou 
annan nou en meyer fason fer 
pou  sa parti ki’n abstain lo 

Bidze pandan sa dernyen 30an. 
Mersi. 

 
MR SPEAKER 
Mersi Onorab. Onorab Henrie. 
 
HON GERVAIS HENRIE 
Mersi Mr Speaker. Bonn apre 
midi tou dimoun. Mon rekonnet 
lo panel i annan zis Minis la  ki 
en political appointee, larestan i 
bann public servant ki pe sey 
zot mye pou ankadre sa pei. E 
mon felisit zot, mon pa pou pil 
lo zot, pou zot try your best pou 
fer en keksoz ki byen.  
 Mon annan 2 pwen Mr 
Speaker;- enn ki mon fek lev 
avek LGB mon krwar i pe 

regarde.  Akoz mon persyade 
poudir avan, Minis Finans ti 
annan en plas dan setup 
SeyCCAT. E la prezan avek 
lapwentman Board, i pa 
eksplisit poudir the Minister of 
Finance i merit la somewhere; 
menm parey the composition 
ozordi the Board, Minis Finans i 
Vis-Chair, la prezan nou pou 
met sa reprezantan TNC, so, i 
ava kapab klarifye sa. 
 Me pwen ki mon oule fer, 
se avan dan amannman orizinal 
ki ti’n ganny anmennen, se sa 
reprezantasyon  NGO e nou ti’n 
kontan sa akoz prezan konmsi 
ti pou donn sa lendepandans 
avek Gouvernman. Me la sa i 
retire pou dir explicitly bann the 

lion share of the Board  konmsi 
bezwen sorti dan NGO, i zis 
bann dimoun ki pou ganny 
apwente par sa 2 ex officio.  
 So ki garanti nou pe 
gannypen pou dir sa 
lentansyon orizinal ki nou, nou 
ti pe siporte, i reste? Ki zot pa 
pou al apwent tou dimoun sorti 
dan public service en fwa ki  nou 
donn zot sa Lalwa? Mersi. 
 
MR SPEAKER 
Mersi. I annan 2 pwen la, enn 
pou LGB, enn pou Minis. LGB 
ou pou adres son premye pwen 
ki mannyer ou le prezant sa? 
 
HON BERNARD GEORGES 
Yes Mr Chair mersi bokou. Mr 
Speaker annefe, avek ou 
permisyon, mon pou al en pti pe 
an deor. Pandan ki nou pe 
ekout bann lezot Manm,  
Onorab Mr Speaker, ek mwan 
nou’n remarke parey i dir, ki the 
Minister – may I for the sake of 
the legal draftsperson who 
drafted this – speak in English 
Mr Chair? 
 
MR SPEAKER 
Please – yeah. 
 
HON BERNARD GEORGES 
The Minister is defined in the 
principal Act as the Minister 
responsible for Finance. So in 
the proposed amendment in ‘c’ 

and ‘d’, we don’t have to say the 
Minister responsible for Finance, 
because that’s the Minister. So I 
proposed that we delete ‘’ … 
responsible for Finance’’ in 2(c) 
and 2(d) because the Minister is 
already defined as the Minister 
responsible for Finance. 
 So  let me deal with that for 
the time being, and I can move to 
other small amendments that 
are Mr  Chair. 
 
MR SPEAKER 
Yeah, I just need a commentary 
from – a comment from the 
panel, especially the legal 
draftsperson if that is 
satisfactory? 

 
ASSISTANT LEGAL 
DRAFTSPERSON DONNA 
MUGANHIRI  
Thank you Chair. I agree with 
that. I have no problem. Thank 
you.  
 
MR SPEAKER 
Thank you. That’s done. Onorab 
Georges what’s the next point? 
 
HON BERNARD GEORGES 
The next point is a different point 
Mr Chair. It has his NGO point 
and I see a couple of hands. 
 
MR SPEAKER 
Yeah I have a couple of hands.  

(Off-Mic) 
 
MR SPEAKER 
Yes, let’s finish with these 
points apre mon al lo Onorab 
Hoareau. Yes LGB you’ve 
finished? Minister? 
 
MINISTER FLAVIEN 
JOUBERT 
Mersi Mr Chair. Mersi Onorab 
pou sa pwen. Mr Chair bann 
ratio lo sa Board i reste 3 ek 6. 
E letan ou get dan konpozisyon 
Board an antye, ou pou annan 
3 Gouvernman avek 6 ki  pa 
Gouvernman. Alors sa ratio 
2tyer  -1tyer i ganny maintained 
li.  

Me solman lafason ki 
lapwentman i ganny fer in 
klarifye, me avek en ratio 2tyer  
- 2tyer ki pa Gouvernman mon 
krwar lendepandans sa Board i 
reste. E i osi nou’n diskit sa 
avek nou partner (TNC)  ki sa lot 
partner dan sa deal avek Sesel, 
e zot osi zot satisfe ki sa 
mentenans, sa bann kantite 
dimoun sorti kot diferan 
reprezantasyon, i asire ki sa 
lendepandans sa Board i 
kontinyen reste. 

E tou sa bann lezot 
Direkter osi ki pe vini apre, zot 
ganny apwente konzwentman 
par sa 2 ex officio Directors;- ki 
vedir ki ou pou annan en 
balans ant Gouvernman – 

reprezantan Gouvernman e sa  
dimoun ki reprezant TNC, pou 
zot kapab tonm dakor lo lekel ki 
ou ganny reprezante;- ouswa si 
sa dimoun i tro public service or 
not. 

Me selman parey nou dir, 
i sa 6 ki pa Gouvernman, zot pa 
sipoze bann dimoun ki bann 
public servants. Zot a kapab 
annan nenport ki bann lezot 
fonksyon, me solman zot pa en 
public servant dan okenn fason. 
Mersi. 

 
MR SPEAKER 
Mersi Minis. Onorab Hoareau? 
 
HON JOHN HOAREAU 
Mr Chair, it was just the same 
issue with the Minister which 
has benn defined, so Hon’ble 
Georges has already pointed 
this out. Thank you. 
 
MR SPEAKER 
Thank you. Onorab Cosgrow? 
 
HON WALLACE COSGROW 
Mersi Mr Chair. Mr Chair, mon 
note ki ozordi nou pe deal avek 
sa bann amannman dan Lalwa 
SeyCCAT. SeyCCAT i en 
lorganizasyon ki reprezant – 
mon kapab dir fyerman – 
efficiency dan ansyen 
Gouvernman – en 
lorganizasyon ki mon proud, ki 
ziska prezan ozordi i en 

lorganizasyon ki efficient, e nou 
anvi asir going forward son 
efficiency.  

Me solman en pwen en pti 
pe dan menm laliny avek sa ki 
Onorab Henrie in dir, mon 
konpran ki Minis in di lo kote 
son enparsyalite, akoz i annan 
– i garanti 6 lezot manm ki sorti 
dan sekter NGOs, me vi ki 
lapwentman i ganny fer par 
Gouvernman, ki mannyer sa 
Lalwa i garanti ki zot 
lapwentman i pa lapwentman 
ki-ki ...?  Konmsi sa bann NGOs  
i annan link dan en – ler mon 
dir link meaning konmsi i pa 
bias dan en  sans kot - ki zot get 
lo kote Gouvernman. 

Apre vi ki i en fon, sa i en 
keksoz ki toultan deryer mon 
lespri, vi ki i en fon, eski i annan 
en special requirements petet ki 
- petet nou pa ti’n mazin lo la 
avan, ki petet nou devret pe 
mazinen going forward, ki sa 
bann dimoun ki reprezante lo 
Board, i o mwen annan serten 
kapabilite, kapasite ki pou deal 
avek bann issues finansyel? 
Akoz ou en fon e ou pe deal 
avek bokou, bokou larzan en.  

E mon pe prezimen - mon 
pe antisipe ki going forward 
mannyer zot oule fer, nou pou 
war bokou plis donasyon ki pe 
antre atraver SeyCCAT, e nou 
bezwen dimoun ki pou kapab 
fer sir ki sa fon i ganny 

managed byen. Zot bezwen 
annan serten bagaz – serten 
kalib  – pa zis dir NGOs, but they 
have to have certain baggage to 
take care of this fund and 
ensure its efficiency going 
forward. Mersi. 

 
MR SPEAKER 
Mersi. Minis ou ti a kontan 
adres sa silvouple? 

 
MINISTER FLAVIEN 
JOUBERT 
Mersi Mr Speaker. Avek ou 
permisyon mon ti voudre les 
CEO, reponn sa kestyon. Mersi.  
 
MR SPEAKER 
Mersi. CEO. 
 
CEO MARIE-MAY JEREMIE  

Mersi Mr Chair.  Morning. Mersi 

Onorab pou sa kestyon e pou 

repran en pe lo sa ki Onorab 

Henrie osi in leve dan son 

entervansyon just now. 

 So lentansyon letan nou’n 
go back nou’n drafte sa bout, 
nou’n tir sa referans avek 
NGOs, akoz nou realize  ki  nou 
anvi anmenn bann dimoun ki 
annan sa pli bon kalib;- sa 
bann dimoun ki pli kalib ki 
annan pli bon klarifikasyon,  ki 
pou anmenn sa soutyen, ki nou 
bezwen lo nou Board moving 
forward ,spesyalman ek sa 

bann lanbisyon ki nou, nou pe 
anmennen pou SeyCCAT.  
 Se sa ki nou’n dir sa 
referans spesifik avek NGO, me 
selman i dan lentansyon ki NGO 
osi pou ganny kapte. So i kapab 
en dimoun ki anploye dan en 
NGO – dan en lorganizasyon, e  
oubyen en dimoun ki an deor 
en NGO, me selman ki pa pe 
travay dan sekter piblik oubyen 
ki annan lapartenans direk 
avek Gouvernman. 
 So sa i pou donn nou sa 
posibilite osi pou nou kapab 
atrakte bann dimoun ki  the 
best men for the job  parey nou 
dir ki nou pou kapab  apwente 
lo nou Board. E se pour sela ki 
nou fer en pti gin sa revizyon. I 
anliny avek serten bann 
refleksyon osi ki zot ti leve 
semenn pase lo  kriter. Akoz si 
nou pe dir ki nou annan 
reprezantasyon NGO, me 
solman sa bann dimoun still zot 
pou bezwen kapab pe fulfill sa 
bann kalifikasyon ki dir anba 
7(3). 
 Savedir si nou pe pase nou 
get tou bann NGOs, me solman 
nou pa ganny en dimoun  ki 
annan sa bagaz legal, ki for 
parey ki SeyCCAT i bezwen, so 
la nou kapab al kot en dimoun 
an deor Gouvernman, me 
solman direkteman dan son 
kapasite endividyel. So sa i  
bann konsiderasyon ki nou pe 

mete as well, pou fer sir ki nou 
annan en Board ki pe 
fonksyonnen – ki efektiv, e ki 
delivre. 
 Apre osi dan nou bann 
practice la over the years, i 
annan bokou bann NGOs ki osi 
annan lentere pou vin bann 
beneficiaries parey nou dir, 
anba nou fon. Alor osi nou pa 
anvi ki nou annan zis bann 
NGOs ki pe kapab ganny larzan 
anba fon, me osi i annan 
dimoun ki vreman, vreman 
endepandan dan sa rol ki zot 
asize lo Board. 
 Akoz i annan bann 
lenstans ki i annan bann 
dimoun ki dan NGOs, zot kapab 
annan bann konfli lentere 
atraver nou bann prosedir, so 
se sa ki nou pe sey adrese  by 
ki mannyer  nou nou’n re 
propoz sa lamannman. Mersi. 
 
MR SPEAKER 
Mersi CEO pou adres sa 3 
pwen. Mon  napa okenn lot 
lanmen ki’n leve. Onorab 
Georges ou annan en pwen? 
Wi? 
 
HON BERNARD GEORGES 
Mersi Mr Chair. Ti annan 2 
pwen. Premye pwen se ler dan 
Staz Komite dan Lasanble lo en 
Bill parey SeyCCAT, ou bezwen 
fer dimoun rapel ki se ou 

Gouvernman ki’n  pas sa Bill, 
ou konnen ou dan problenm. 
 The issue that I want to 
raise and again with your 
permission, may I do it in 
English because it’s for the 
benefit of the legal draftsperson 
Mr Chair? Two things;- first of all 
I’m sorry - I  lead the Committee 
astray, actually in the mother 
Act, ‘Director’ is capitalized 
throughout, so where I asked 
that we go to lower case in the 
amendment, it should remain 
upper case. And where it was in 
lower case, it should change to 
upper case. All Directors 
whether they are ex officio or not 
are with a capital ‘D’ in the 
mother Act. So I apologise for 
that. 
 My 2nd point arises from an 
amendment proposed by the 
Minister to the definition of  
Chairperson, Chairperson is 
defined as follows;-  

‘’Chairperson means the 
Chairperson of the Board 
appointed under section 10’’ of 
course that has now gone. But 
the Chairperson is still there, so 
I propose that instead of just 
deleting section 10, I propose 
that the definition reads; 
 ‘’Chairperson means the 
Chairperson of the Board 
designated under section 7(2)’’ 
because that is where the 

Chairperson is  designated. 
Thank you. 
 
MR SPEAKER 
Thank you. Panel? Yes Madanm 
Legal Draftsperson. 
 
ASSISTANT LEGAL 
DRAFTSPERSON DONNA 
MUGANHIRI  
Thank you Mr Chair, I agree 
with the proposal. 
 
MR SPEAKER 
Thank you, we can accept that. 
Bon si napa lot komanter, we’ll 
vote on the amendment with the 
amendments proposed which 
are minor. Bon Manm ki an 
faver pou sa lamannman, lev 
lanmen silvouple? Mersi.  
Manm ki kont? On the 
amendment - the new 
amendment to section 7, with 
the additional amendments, 30 
Manm in vot pour – 0 kont e 0 
abstansyon. Donk sa 
amannman in ganny aprouve e 
i vin par the Bill before us.  

E nou ava pas dan Staz 
Lasanble pou nou fer Third 
Reading silvouple? Onorab 
Georges ou ava anmenn 
Mosyon pou Third Reading? 

 
HON BERNARD GEORGES 
Mersi Mr Speaker. Mr Speaker, 
anba Order 76(1) nou Standing 
Orders, mon move ki the 

Conservation and Climate 
Adaptation Trust of Seychelles 
(Amendment) Bill, 2022 as 
amended i ganny lir en 
Trwazyenm Fwa. Mersi. 
 
MR SPEAKER 
Mersi. Nou a ganny segonde? 
Onorab Esparon. 
 
HON REGINA ESPARON 
Mersi Mr Speaker.  Motion as 
amended in ganny segonde. 
 
MR SPEAKER 
Mersi. Manm a vot lo Third 
Reading. Manm ki an faver lev 
lanmen silvouple? Thank you. 
Okenn Manm ki kont? Mosyon 
lo Formal Third Reading of the 
Conservation and Climate 
Adaptation Trust of Seychelles 
(Amendment) Bill, 2022, as 
amended – 30 Manm in vot 
pour – O kont e O abstansyon.  
Alor Bill  Third Reading in 
aprouve. Madanm Clerk mon 
ava envit ou fer en Formal Third 
Reading. 
 
MADAM CLERK 
Mersi Mr Speaker.  
 This Act may be cited as 
the Conservation and Climate 
Adaptation Trust of Seychelles 
(Amendment) Act, 2022, and 
shall be read and construed as 
one with   the Conservation and 
Climate Adaptation Act Trust of 

Seychelles Act, 2015  which is 
hereinafter referred to as the 
principal Act. Mersi Mr Speaker. 
 
 
MR SPEAKER 
Mersi, sa Bill in pase par 
Lasanble. Minis mon profit ou 
prezans la, pou nou fer en pti 
item, e sa mon pe anmenn li lo 
lapar Onorab Vidot.  e mon 
klarifye ankor ek Onorab Vidot 
ki mon kontan ki  mon kapab 
donn li sa loportinite pou ganny 
lenformasyon. Me mon pa’n 
kapab met son Mosyon oubyen 
kestyon lo - dan Biznes 
Lasanble, alor nou ava al en pe 
pli vitman. 
 Minis nou ti pe rode si ou 
kapab adres Lasanble 
briyevman, lo bann mezir ki pe 
ganny pran an relasyon avek 
dife lo landfill Providence?  E si 
ou Minister pe pran okenn 
mezir pou minimiz lenpak lo 
bann kominote ki otour li? Si ou 
kapab donn nou en pti 
kontrandi lo la silvouple? 
 
MINISTER FLAVIEN 
JOUBERT 
Mersi Mr Speaker, e mersi 
Onorab pou anmenn devan 
Lasanble sa pwen ki mon krwar 
i vreman enportan – i konsern 
tou piblik ki pe ekoute ozordi.  E 
ki’n ganny afekte par bann 

sityasyon Providence kot 
landfill. 
 Mr Speaker sa lensidan ti 
komanse yer ver 1er a 1.30 kot 
dife ti ganny detekte lo en parti 
landfill 2 – en parti ki pa ti pe 
ganny servi. Aktyelman i pa en 
zone aktiv, me i en zone kot i 
napa kouvertir, me solman i pa 
ti pe ganny servi, akoz salte ti 
pe ganny mete dan nor avek 
landfill 2, pou nou kapab servi  
byen lespas dan sa landrwa. 
 Fire Service ti reakte – 
SFRSA  ti reazir e Lazans LWMA 
ti reazir, letan ti annan bann 
alert ki ti ganny leve. Zot in met 
resours lo teren pou komans 
travay. E yer avek dan lannwit, 
travay in konsantre bokou lo 
contain sa dife - pa neseserman 
tenny sa dife, me anpes li 
propaze, pou ki nou pa war nou 
dan en sityasyon, kot en 
lensidan i vin en dezas parey 
nou ti annan an 2020. 
 Mon kapab dir ki Fire 
Service in travay ase byen, akoz 
ki nou pa’n war en esapman  sa 
dife, menm si sa dife i ankor 
aktiv ozordi.  Me i pa’n sape pou 
li antre dan bann lezot landrwa 
lo landfill 1, ek bann lezot 
materyo ki annan akote landfill. 
 Alor sa travay containment 
in ganny fer.  E bomaten, nou 
revwar nou avek en sit ki ankor 
pe brile, me solman ki son bann 
boundaries in byen defini e Fire 

Service i kontinyen travay lo sa 
sit, asiste par lezot Lazans. 
 Enn bann rezon ki travay i 
vin en  pe problenm, se napa 
ase supply delo, e Fire Service in 
ganny difikilte pou li kapab 
ganny sifizaman resours delo. E 
nou bezwen note osi ki Fire 
Service i annan son bann 
limitasyon lo kote lekipman, e 
pa tou lekipman ki kapab plas 
lo menm sit, akoz an ka ki i 
annan en bezwen pou li deplase 
pou al adres problenm  dan 
lezot landrwa, an menm tan ki 
sa lensidan landfill pe arive. 
  Ozordi Mr Speaker, 
sityasyon i ganny dekri koman 
stab, menm si i annan bokou 
lafimen. SFRSA i kontinyen 
travay lo prezan pou tenny sa 
dife e kouvertir pe ganny aplike, 
pou fer sir ki sa bann laflanm ki 
anler lo sirfas sirtou i pa 
kontinyen e ki dan fon landfill, 
keksoz i ganny – tanperatir i 
bese e nou a kapab aret war 
lafimen sorti. 

 Lapli in tonm en pe – in 
ede, me lapli pa toultan ede, 
akoz i osi i donn difikilte lo kote 
mouvman bann transpor ki 
transport materyo e sa osi i met 
en pe retar dan travay. 

Mr Speaker, Minister 
Lasante in fer sorti en 
kominike. Bomaten in fer sorti 
en kominike, ki donn gidans 
bann dimoun lo lafason ki zot 

protez zot lasante, vizavi bann 
sityasyon lafimen, ki nou pe 
ganny en pe, akoz divan osi in 
tonbe, ki fer ki lafimen dan 
serten ka i reste, e i propaz en 
pe dan bann kominote. 

E Minister Lasante in 
eksplike byen kler, ki bann 
dimoun pou fer e osi bann sant 
lasante i lo alert, pou zot kapab 
reazir si i annan okenn 
sityasyon ki leve, kot dimoun pe 
ganny afekte par sa lafimen, ki 
pe propaze dan bann kominote. 

E mon pe envit bann 
piblik osi swiv gidans Minister 
Lasante, ouswa si zot war zot 
dan difikilte, pou fer kontak 
avek bann sant lasante, pou zot 
kapab ganny konsey, ouswa 
menm si keksoz i serye, pou zot 
ganny tretman avek bann 
zofisye medikal. 

Bann zefor pe kontinyen 
parey mon’n dir. I annan 9 
kanmiyon ki pe travay avek 
Lazans LWMA pou transport 
materyo – coralfil prensipalman 
e osi 2 excavator ki lo site 
aktyelman, pou eseye 
konpletman met sa dife anba 
kontrol. 

Aktyelman i pou annan en 
pe retar dan koleksyon salte e 
bann mouvman lo landfill, akoz 
i difisil pou nou kapab 
accommodate bann dimoun, an 
vi ki landrwa i ase danzere. E i 
annan risk pou tou dimoun ki 

pe sirkil dan sa landrwa. Alor 
mon pou demann bann dimoun 
osi ki servi sa fasilite, pou zot 
ozordi pran kontak avek 
Lazans, avan ki zot deside fer en 
trip pou vin  kot landfill, akoz i 
posib ki bann keksoz pa annord 
pou zot kapab rezervwar zot 
laba. 

I annan apepre 4 pwen Mr 
Speaker, ki mon pou koz lo la, 
ki nou pe adrese vitman e ki 
enn bann konsern ki nou pou  
bezwen travay lo la apre sa 
dife;- 

1) Se ki materyo pou 
kouvertir;- parey nou konnen 
materyo pou kouvertir landfill, 
mon’n deza eksplike dan 
Lasanble i servi apepre 200tonn 
par mwan – parfwa i mont en pe 
plis. 

Materyo pou kouvertir i 
limite dan pei, parey mon ti fer 
sorti dan en kestyon leve par 
Onorab Romain – 200tonn par 
mwan. Me an plis ki sa, nou 
bezwen osi materyo pou fer 
capping. Akoz an prensip en 
landfill nou merit annan zis en 
landrwa aktiv kot nou pe 
travay, e leres i devret anba en 
kouvertir ki secure, e ki pa 
permet dife propoze.  

Alor i annan en travay ki 
nou bezwen fer, pou nou ganny 
adisyonnel materyo, pou nou 
kouver bann landrwa ki’n deza 
fini ganny depoze salte, 

konpaksyon in fini ganny fer.  E 
sa i en limitasyon ki nou 
bezwen deal avek. Me fodre Nou 
rapel ki sa i kout en bon pe 
larzan, pou nou kapab fer li. 

2enm keksoz Mr Speaker, 
se kordinasyon. In annan 
travay ki’n ganny fer kot sa 
landfill, me nou konsernen ki 
kordinasyon i pa lo sa nivo ki i 
merit ete. Alor  i annan en 
meeting ki pe al ganny fer 
vitman la dan sa bann zour ki 
vini, pou nou kapab travay ek 
bann Lazans ek Gouvernman 
an antye,  ek bann diferan 
Minister;- pa zis pou dife 
landfill, me pou bann lezot 
lensidan ki arive, pou fer sir 
nou klarifye e nou met annord, 
kordinasyon pou ki i annan en 
pli bon travay ki kapab ganny 
fer letan i annan bann lensidan 
parey. 

Parey nou konnen en 
keksoz parey dife, si ou annan 
en retar – 1erdtan ouswa 
detrwa erdtan, i kapab fer en 
gran diferans dan rezilta ki ou 
gannyen pli tar. Alor 
kordinasyon i  en keksoz ki pe 
ganny adrese deswit. E nou ti  a 
voudre ki nou ti kapab met en 
pe lord lo la, e i pou benefisye 
tou lensidan e pa zis bann 
lensidan ki annan pou fer avek 
dife. 

3enm pwen Mr Speaker, 
se lekipman. Letan mon ti 

reponn  sa kestyon dan 
Lasanble dernyen fwa, mon ti 
fer sorti ki napa en fire hydrant 
Providence, e pou le moman 
napa en bon sistenm ponpe, 
pou konplemant sa ki SFRSA in 
vin avek kot landfill. 

 Nou pe vitman gete si nou 
kapab annan en sistenm 
laponp pou landfill e lezot 
fasilite dan sa rezyon, ki pou 
ede an ka ki i annan okenn dife 
dan okenn fasilite dan 
Providence, me osi landfill 
prensipalman. E sa i pou en 
laponp ki pou ponp delo sale.  

E nou ti’n deza fer en 
rekomandasyon.  Nou ti’n deza 
fer kontak avek serten 
lorganizasyon e i ava al vitman 
sey met sa an plas, pou nou 
kapab fer sir ki nou annan sa 
backup letan nou annan dife. 
Akoz nou konnen ki SFRSA lo li 
menm, i pa pou kapab met tou 
son resours e ganny difikilte 
pou li kapab accommodate sa 
kantite demann ki annan letan 
dife i propaz en kantite lo sit. 

4enm pwen, mon krwar 
bokou dimoun pe demann 
kestyon lo kote salte. Mr 
Speaker, i zis ki en koensidans, 
me annefe demen - Zedi, i 
annan en lenformasyon ki nou 
ti pou pas avek lapres, pou nou 
donn avek piblik. Akoz demen 
lekip ki pe asiste nou avek 
travay, pou nou sanz nou 

sistenm tretman salte, zot in 
ariv dan pei.  

Zot sorti dan en 
lorganizasyon ki apel IFC ki 
travay ek World Bank, e zot pou 
vin nou konseye pou nou fer sa 
process, kot nou pou fer 
lenvitasyon pou eksprim lentere 
par bann konpannyen ki 
enterese, pou kapab fer en 
waste to energy plant 
Providence. 

I koensidans ki sa travay e 
sa demaraz i ariv zis apre en 
dife landfill, me i en  keksoz ki 
pou ede dan lefitir.  Akoz nou, 
nou ti  a voudre ki  dan sa 1an 
ki  vini, nou fer sa travay avek 
zot, nou fer en call pou okenn 

konpannyen ki anvi run en 
fasilite, kot pou fer waste 
incineration Providence. E nou 
redwir landfilling. 

Akoz nou a realize ki 
apard sa pti lespas ki nou 
annan lo sid sa landfill, ki nou 
apel li landfill 3, ouswa landfill 
2 unit 2, napa ankor lespas 
landfilling dan pei, ouswa lo 
Mahe ozordi. Alor se tou ki reste 
nou lo kote lespas landfill.  E si 
nou komans servi sa lespas, 
nou konnen poudir tre vitman i 
pou ranpli e nou pou napa en 
lot solisyon. 

Alor nou bezwen get ver 
nouvo solisyon e nouvo mezir. E 
nou ti a kontan demar sa 
prosedir la deswit. E nou 

ekspekte ki by 2023, nou a 
kapab pe vin devan, avek bann 
propozisyon lo lekel ki pou 
komans travay lo sa sit.   

E  i a kapab fer ki nou a 
redwir lakantite salte ki 
akimile. E bann ki nou konnen 
i koz dife bokou - ki donn en 
risk dife – par egzanp larou, par 
egzanp dibwa, par egzanp 
bokou bann plastik, i ava kapab 
ganny process dan en lot fason 
e nou pa ava war sa bann gro 
akimilasyon dan en landfill, ki 
toultan reste en gro problenm 
pou nou menm dan pei. Mersi. 

 
MR SPEAKER 
Mersi. Minis an term sa direktiv 
Minister Lasante, eski i zis – sa 
notis lo fermtir bann lekol, e 
bann landrwa, oubyen eski i 
annan lezot konsey si – e mon 
pou demann ou al tre vit pou 
mansyonn sa, si ou annan 
okenn sa bann lezot konsey? 
 
MINISTER FLAVIEN 
JOUBERT 
Mersi Mr Speaker. Mr Speaker,  
Minister Lasante in fer sorti en 
press release bomaten, ki 
eksplik ki dimoun pou fer si zot 
remark okenn sityasyon. E nou 
osi nou bezwen swiv sa ki 
Minister Lasante pe dir. I annan 
en release ki spesifikman 
Minister Lasante in fer sorti. 
Mersi. 

MR SPEAKER 
Mersi. Mon pou termin sa 
kestyon la. Non  pou napa 
kestyon. Mersi Minis pou ou 
partisipasyon. 
 
HON SEBASTIEN PILLAY 
(Off-Mic) 
…  normal sa! 
 
MR SPEAKER 
Napa kestyon! Mon’n permet sa 
statement. 
 
HON AUDREY VIDOT 
(Off-Mic) 
 
MR SPEAKER 
Mon pa pe pran kestyon.   
 
HON AUDREY VIDOT 
(Off-Mic) 
Mr Speaker…? … piblik! 
 
MR SPEAKER 
Minis mersi bokou. Mersi 
bokou. 
 
HON AUDREY VIDOT 
(Off-Mic) 
Mr Speaker …? 
 
MR SPEAKER 
Minis in donn otan 
leksplikasyon ki i kapab. 
 

(Interruption)  
(Off-Mic) 

 
MR SPEAKER 
Terminen! 
 

 (Interruption)  
 (Off-Mic) 

 
MR SPEAKER 
Lasanble i adjourn. Mersi. Nou 
a zwenn 2.30 apre midi. 
 
 (BREAK) 
 
MR SPEAKER 
Bonn apre midi tou dimoun. 
Nou ava repran nou travay pou 
apre midi. E nou’n ariv lo Bills 
for Second Reading.  
  E an akord avek desizyon 
dan Assembly Business 
Committee nou pe komans avek 
Trusts (Amendment) Bill 2022. 
Madanm raporter ou ava apel 
Minis ki pou akonpanny nou lo 
sa Bill.  
 Bonn apre midi e byenveni 
Minis Naadir Hassan, Minis 
pou Finans Devlopman 
Nasyonal e Komers, ek son 
delegasyon Mr Patrick Payet SS 
dan Minister Finans, 
Devlopman Nasyonal e Komers.  
  Mr Paul Roberts Director 
Policy Resource and Statistics 
Division dan FSA. E Mrs Donna 
Muganhiri dan Attorney 
General’s Chambers. Mersi pou 
zwenn nou pou konsiderasyon 
Trusts (Amendment) Bill, 2022.  

  Avan nou komanse nou 
bezwen mon krwar pran 
Mosyon pou waive 7 days’ 
notice. E se Onorab Esparon ki 
ansarz sa Bill ozordi. Onorab ou 
ava prosede avek premye 
Mosyon.  
 
HON REGINA ESPARON 
Mersi Mr Speaker.  Mr Speaker 
anba Order 97(1), mon le move 
pou ganny ou permisyon pou 
sispann Order 69 (1) pou 
permet ki Trusts (Amended) Bill, 
2022 (Bill No.22) i ganny lir en 
Dezyenm Fwa, malgre ki sa 
peryod 7 zour pa ankor ekspire 
depi ki in ganny pran Premye 
Fwa. Mersi.  
 
MR SPEAKER 
Mersi.  Mon ava ganny 
segonnman pou sa Mosyon? 
Onorab Hoareau.  
 
HON JOHN HOAREAU 
Mersi Mr Speaker.  Mon le 
segonn sa Mosyon. Mersi.  
 
MR SPEAKER 
Mersi. Manm ava vote silvouple. 
Manm ki an faver sa Mosyon lev 
lanmen. Mersi. Manm ki kont?  
 Lo Mosyon to suspend 7 
days’ notice for the Second 
Reading of Trusts (Amendment) 
Bill, 2022 in ganny vot, 20 
Manm in vot wi, zero vot kont, e 
10 abstansyon.  

  Alor nou'n kapab pas sa 
Mosyon. E prezan mon ava apel 
Onorab Esparon pou prezant 
son Mosyon pou Second 
Reading.  
 
HON REGINA ESPARON 
Mersi Mr Speaker. Mr Speaker 
anba Order 69 (2) mon move ki 
Bill Trusts (Amended) Bill, 2022 
i ganny lir en Dezyenm Fwa. 
Mersi. 
 
MR SPEAKER 
Mersi. Segonnman silvouple.  
Onorab Hoareau?  
 
HON JOHN HOAREAU 
Mersi Mr Speaker, mon le 
segonn sa Mosyon.  
 
MR SPEAKER 
Mersi Mosyon in ganny 
segonde. Nou a kapab prosede 
avek prezantasyon Bill. Minis.  
 
MINISTER NAADIR HASSAN 
Mersi Mr Speaker. Mr Speaker, 
Onorab Leader Lopozisyon, 
Onorab Leader Zafer 
Gouvernman, Manm Onorab e 
tou dimoun a lekout, bonn apre 
midi.  
  Mr Speaker, ozordi mon 
pe prezant lamannman dan 
Trusts Act 2021. Rezon 
prensipal dan sa bann 
lamannman se pou fer Sesel vin 

osi azour avek bann standar 
enternasyonal.  
  Sa bann lamannman ki 
nou pe anmenn devan zot 
ozordi, i konsern 
rekomandasyon 25. E i swiv 
plizyer konsiltasyon avek 
Sekretarya Eastern and 
Southern Africa Anti-Money 
Laundering Group (ESAAMLG), 
brans Financial Action 
Taskforce FATF pou rezyon Les 
ek Sid Lafrik. Ki asir bann 
standar enternasyonal pou 
konbat blansisaz larzan e 
finansman terorizm e 
finansman proliferasyon zarm. 
  Pou rekomandasyon 25, 
nou ti ganny en rating ‘partially 
compliant ‘ dapre rapor 
evalyasyon mityel pou Sesel an 
2018.  
  Konsern ki ti annan par 
Sekretarya sete oparavan se 
bann co-trusties en trust ti pou 
kapab an akse avek bann 
lenformasyon lo bann 
benefisyer. Savedir beneficial 
owners lezot lenformasyon lo sa 
Trust.  
  Partikilyerman, ler serten 
sa bann co-trusties i pa Sesel. 
Alors bi sa nouvo lamannman 
se pou rektifye sa bann 
defayans, pou permet lesanz 
lenformasyon ant bann co-
trusties ki enkli lenformasyon lo 
bann benefisyer ki nou apel zot 
beneficial owners.  

 Mr Speaker, zis pou donn 
en apersi, seksyon 35(2)(c) anba 
Lalwa AMLCFT i egzize ki tou 
antite ki ganny klasifye koman 
bann reporting entities, ki enkli 
en trustee, i idantifye e verifye 
bann benefisyer an akor avek 
regilasyon Beneficial Ownership 
Act, 2020.  
 An plis ki sa, seksyon 9 (1) 
anba BO Act i egzize ki en 
trustee i idantifye e verifye zot 
bann benefisyer.  
 Regilasyon 3(6) anba 
regilasyon beneficial owner,  i 
dir ki en benefisyer i en trust se 
bann kategori dimoun ki enkli 
trustees, settlers, protectors, 
beneficiary, etcetera.  
  Par kont menm si en 
trustee i annan lobligasyon pou 
idantifye e verifye bann trustees 
en trust,  e zot annan 
responsabilite pou travay 
ansanm, Sekretarya i santi ki 
dan bann lenstans kot en trust 
pe ganny administre par plis ki 
en trustee, i devret annan en 
provizyon spesifik dan Lalwa, 
pou permet e obliz bann co-
trustees pou demann e donn 
bann lenformasyon antre zot. 
Espesyalman ler en co-trustee 
pa en rezidan Sesel.   

Mr Speaker, se pou sa 
rezon nou pe propoz 
lamannman dan Trusts Act, pou 
donn pouvwar bann co- trustees 
pou demann okenn 

lenformasyon relevan, ki enkli 
bann lenformasyon lo bann 
benefisyer antre zot. Pou zot pli 
kapab deservi zot 
responsabilite.  E pou asire ki 
Sesel i satisfer rekomandasyon 
25. Bann sanzman i comme 
swivan;  
 Premye, lentrodiksyon en 
nouvo seksyon 30A - Lesanz 
lenformasyon ant bann 
trustees.  Mr Speaker, nou pe 
propoze pou entrodwir en 
nouvo seksyon apre seksyon 
30. Sa i seksyon i 30A. Pou 
permet bann trustees pou 
demann e esanz lenformasyon 
antre zot.   

Setadir kot en trust i 
ganny zere par plizyer trustees, 

nenport ki trustees i kapab 
demann okenn lenformasyon 
relevan avek nenport ki lot 
trustees dan sa trust.  I 
enportan pou note ki sa pou 
aplik menm pou lenformasyon 
lo bann benefisyer.   

En trustee pou anba 
lobligasyon pou reponn sa 
demann pou lenformasyon, dan 
sa peryod letan ki’n ganny 
spesifye dan sa demann. Otan 
ki i dan en peryod rezonnab. Si 
i pa onor sa demann dan sa 
peryod letan, i pe komet en 
lofans anba seksyon 91 Trusts 
Act.  
 Mon ti a kontan met a 
latansyon Lasanble Nasyonal, 

ki pli tar en menm provizyon 
pou ganny enkli dan Lalwa 
Beneficial Ownership Act, 
spesifikman pou lesanz 
lenformasyon lo benefisyer.  

Mr Speaker, bann lezot 
lamannman ki pe ganny 
propoze i koreksyon tipografi ki 
comme swivan;  seksyon 26, 
anba seksyon 26 (4) nou pe 
propoze pou retir sa mo 
‘censed’.  
  Seksyon 84 nou pe 
propoz, anba seksyon 84 (4) 
nou pe propoze pou retir sa mo 
‘rty’.   
 Mr Speaker pou ki bann 
sanzman Polisi i vin legal mon 
pe prezant avek Lasanble 
Nasyonal sa Prozedlwa Trusts 
(Amendment) Bill, 2022 pou zot 
konsiderasyon e laprouvasyon. 
Mersi Mr Speaker.  
 
MR SPEAKER 
Mersi Minis pou lentrodiksyon.  
Nou ava ouver deba pou bann 
Manm. Les mwan dir poudir sa 
i en lokazyon kot mon pou 
demann bann Manm pou aplik 
Order 59.  
  Ki vedir ‘a Member shall 
confine his or her observations 
to the subject under discussion’. 
Akoz sa i en Bill tre spesifik, 
teknik. Donk mon pou 
demande ki nou reste lo sa size 
ki dan Bill.  

  Mon a propoze ki mon 
ganny lentansyon bann Manm 
ki pou adres sa Bill.  
 Bon mon annan Onorab 
Andre ek Onorab. Mon a donn 
bann Manm 10 minit pou zot 
ladres? Onorab Andre mon 
sipoze ou ava konmanse pou 
entrodwir Bill.  
 
HON CLIFFORD ANDRE 
Mersi Mr Speaker. Mr Speaker 
mon ti a kontan komanse parey 
mon ti konmanse yer dan Bills 
Committee. Mon konnen ou’n 
donn lenstriksyon pou et 
spesifik lo Bill.  
  Me selman sa Bill in 
ganny anmennen an rezilta 
bann rekomandasyon ki ganny 
fer par bann lenstitisyon ki 
supervise bann pei, e ki rate 
bann pei e bann pei odela i 
bezwen letan i war in ganny 
rating i bezwen reapply for a re-
rating.  
  Mr Speaker, mon’n 
komans koumsa set akoz ozordi 
nou’n vwar nou'n ganny nou en 
time sensitive Bill ki devan nou. 

E i en Bill ki letan ou get li i pa 
tro konplike.  
  Me selman bann rezon ki 
nou, nou met devan avek panel 
ki nou'n zwenn yer, se akoz 
letan nou ti ganny - kekfwa 
panel i kapab eksplik sa pou 
pep konpran e pou Manm 
Lasanble osi konpran.  

  Akoz nou annan bann 
konsern ki zot anmenn en Bill 
apre zot posibleman demann 
nou pou degaze avek. Erezman 
sa enn pa tro long. I pa tro 
konplike. E nou’n vwar son 
nesesite.  Me selman letan nou 
pe gete nou'n ganny met 
okouran ki review ti ganny fer, 
e rekomandasyon ti ganny 
anvoye an Mars.  
 Letan nou pe gete Mars 
pou ozordi i 5, 6 mwan. E i time 
sensitive akoz nou annan 2 
zour pou nou fer en demann 
pou re-rating. 
 Nou konpran sa nou 
koman en Lasanble, be selman 
letan nou gete depi Mars ziskan 
la, nou war ki keksoz ti’n kapab 
ganny fer pli dousman. Sa 7 
zour pa ti pou'n bezwen ganny 
waive. Kekfwa bann dimoun 
dan lendistri, ki annan konsern 
ki mon konnen zot napa 
konsern la pou lemoman. Ti'n 
kapab apros bann Manm 
Lasanble pou met serten pwen 
devan.  
  I enportan Mr Speaker ki 
letan nou pe get sa bann laspe 
dan nou bann Lalwa. E letan ou 
soumet nou pei pou ganny 
review oubyen pou ganny 
interview, pou ki nou kapab 
ganny en rating.  
   I enportan ki letan nou 
dan, pe negosye avek sa 
ESAAMLG ki pou sa ki pou 

rezyon Lafrik. E si i arive lo en 
lot nivo FATF, nou demann zot 
pou anvoy nou   en 
comprehensive request of ki 
mannyer nou kapab amann 
nou Lalwa dapre zot demann. 
Oubyen dapre ki mannyer nou 
pou satisfer kominote 
enternasyonal.  
  Ou konnen letan nou pe 
gete nou'n fer lamannman 
2021. Nou pe fer lamannman 
2022, zis pou satisfer 
ESAAMLG.  Akoz li in met en 
rekomandasyon ki nou bezwen 
fer serten keksoz. 
 So, mon santi ki parey 

mon'n dir avek SS yer. Mon 
espere, e Minis mon espere ki 6 
Mwan de la nou napa ankor en 
lot lamannman pou nou fer ki 
pou nou satisfer zot ankor.  
  Mon krwar i byen nou 
soumet nou ziridiksyon avek 
bann lenstitisyon - bann 
lenstans enternasyonal. Me 
selman zot osi fodre zot pa 
kontinyelman sanz goal post. 
Akoz letan nou e get sa lafason 
ki i operate. Se sanze, i sanze. 
So pou mwan konform avek 
demann ki Speaker in dir nou, 
apre ki mon'n met sa bann bout 
devan, se ki sa nouvo seksyon i 
enn ki definitivman i kler.  Akoz 
i pe dir ki en trustee. 

Selman mon ti ava kontan 
konnen. Ki pe dir ki en trustee i 
kapab demann avek en lot 

trustee lenformasyon. E i osi 
enplik beneficial owners ladan. 
Me selman, eski bann trustee 
Minis pa zot sipoze konn sa 
bann lenformasyon? As they 
are collectively responsible in 
respect of the trust.  
  Prezan, konmsi eski nou 
pe dir oubyen ESAAMLG pe dir 
nou ki pou dir i annan trustee 
ki konn plis lenformasyon ki 
lezot. E si sa i le ka - si sa i le 
ka letan nou e get sa 
lamannman ki mannyer i vini.  
 ‘Where a trust is 
administered by more than one 
trustee, any trustee may request 
for any relevant information in 
respect of the trust from any of 
the other trustee’. 
  Be eski sa other trustee i 
annan sa lenformasyon? 
Konmsi letan mon pe gete 
konmsi si par egzanp mwan 
Onorab, Hoareau, Onorab 
Naidu nou pe responsab en 
trust, zot, zot vin demann 
mwan, be eski mon annan sa 
lenformasyon mwan. Konmsi lo 
la kekfwa i mank en pti bout. 
Mon pa konnen si nou kapab 
get li, who has this information. 
Ok?  
  So letan mon’n get sa. Yer 
letan nou’n koze mon pa'n 
vreman vwar sa. Me selman 
ozordi letan mon pe repas lo la, 
mon vwar ki nou bezwen gete. 
Letan nou pe repas lo sa 



Verbatim Report  NAS Sitting  Wednesday 28th September, 2022 
 

lamannman, nou bezwen gete 
si letan en lot trustee pou 
demann avek en kot trustee, ki 
i bezwen annan sa 
lenformasyon pou li kapab 
donnen.  
  Akoz si i napa, 
definitivman i pa pou kapab 
donn sa lenformasyon. E i 
normal ki ladan nou pe met en 
timeframe ki kler. Akoz si nou 
pe rod serten lenformasyon ki 
kapab annan avek par sa lot 
dimoun i bezwen annan en 
letan ki donnen pou li donnen.  
 E si i pa donnen ki arive 
Minis? Akoz nou pa'n mete.  
Mon pa konnen si i pou ganny 
kalifye koman en lofans anba 
seksyon kot lofans i ganny 
tonbe.  
  Me selman si i pa donnen 
pandan dan timeframe then 
should i pou vin en lofans 
oubyen zis i pou koumsa? En 
lot let pou ganny donnen ankor, 
en lot request pou bezwen 
ganny issue pou li ganny sa 
lenformasyon.  
  Lezot sa bann seksyon i 
zis pou tir bann lamannman sa 
bann seksyon. I zis pou tir sa 
bann detrwa pti lerer bann mon 
ki paret an ekse. E ki fer li vin 
pli prop.  
  Alors mwan dizan sa mon 
krwar ki sa i byen. Me selman 
parey mon'n dir ler mon'n 
komanse, eski nou pa bezwen 

pran nou Trusts Act e amann li 
as a whole? Ki apre nou annan 
en pti breathing space pou nou 
kapab les nou lendistri grandi 
dan plas tanzantan nou pe 
move the goal post parey mon'n 
dir.  
  Ki fer lendistri vin en pti 
pe, bann dimoun ki annan lide 
pou zot anrezistre en trust isi 
Sesel, i fer ki zot osi zot santi zot 
en pti pe uncertain.  
 Minis be apre mon krwar 
an sa konsep letan nou ti pe 
deal avek the Act itself, nou ti 
dir ki poudir nou pou annan 
bann keksoz ki pou pran ka 
avek bann assets, immovable 
assets of sa bann dimoun.  
  So nou bezwen gete, akoz 
sa i en demann ki pe vini. Eskiz 
mwan Mr Speaker zis pou 
mwan tous lo sa. I en demann 
ki vini kontinyelman, akoz mon 
krwar i annan bokou dimoun ki 
enterese, me selman zot ti ava 
kontan war sa landrwa ki pe 
antreprann sa.  
  Avek sa de pti mo Mr 
Speaker, mon le donn Minis 
lasirans ki prenon kont sa de 
pti konsern ki mon'n met 
devan, mon pou donn mon 
sipor pou sa lamannman ki’n 
vin devan nou. Mersi.  
 
MR SPEAKER 
Mersi Onorab.  E mon krwar 
ou’n direkteman tre focus lo 

Bill. Mon a kontinyen avek 
Onorab Loze.  
 
HON JOHAN LOZE 
Mersi Mr Speaker.  Very briefly 
mon annan zis 3 pwen. Mon 
premye pwen mon krwar ozordi 
nou pou dezapwent en kantite 
dimoun deor, akoz sa de 
dernyen zour Lasanble in en pe 
houleuse mon kapab dir. 
Vandswet ti pe tape isi anndan. 
For movetan. E posibleman in 
annan serten lekspektasyon 
ganny kree ki zafer i ava 
kontinyen koumsa.  
  Be nou bezwen les 
konpran ki nou travay i konpri 
serten aksyon. E souvan bann 
aksyon se bouz ansanm dan 
direksyon ki aport benefis pou 
nou pei.  
 E sirtou aport benefis pou 
nou pep.  E dan sa bann 
moman nou bezwen ser koud, 
ser zepol, e pran aksyon 
neseser ki avans nou pei devan.  
  Nou annan en sistenm 
politik two party system, kot 
par son natir i anmenn 
konfrontasyon.  E serten 
komanter ki ou tande lo 
Lasanble Nasyonal, se ki bann 
MNA zot pas zot letan lager 
antre zot isi laba, lot, lot, lot.  
  Be sa i natir politik en two 
party system.  I adversoryal. Ou 
annan sa ki arive.  A la menm 
enstan ou annan bann moman 

parey la an se moman, kot tou 
lede kote ou bezwen pran tou sa 
bann zafer, poz de kote e 
aksyon ki ganny pran in spite of 
nenport ki parol ki ganny dir e 
ganny prononse, aksyon li i 
bezwen an faver sa pep, sa 
Nasyon, sa pei, nou patri ki apel 
Sesel. Sa ti mon premye pwen 
Mr Speaker. 
  Mon dezyenm pwen i lo sa 
laspe time sensitivity of the Bill.  
Mr Speaker mon kapab dir mon 
kontan ki LDS i dan Egzekitiv.  
Mon kontan. Mon pa konnen 
konbyen fwa zot in bat sa zafer 
time sensitive Bills dann nou 
latet.  
  La ozordi zot pe aprann 
leson. Zot pe vwar poudir 
posibleman whilst not perfectly 
normal,  be i arive, i arive sa.  
  I pa ti malisye letan nou, 
nou ti fer li. E mon asire i pa 
malisye la ki zot, zot pe fer li. 
Mon pou la donn zot a harder 
time about it than is necessary. 
Mon kapab fer li, selman mon 
pa pou fer.  
  Be selman mon le zis anvi 
remind zot, parey yer mon ti dir 
zot. Zot in mank loportinite 
pandan sa 30an ki zot in dan 
lopozisyon, pou edik sa pep ki 
apel Seselwa lo kwa ki normal 
dan Lezislasyon Sesel.  
  E zot in servi tou 
loportinite ki zot in gannyen 
pou batonn nou ler nou ti dan 

Egzekitiv.  Mon pa pe al batonn 
zot la.  Mon pe zis remind zot 
loportinite manke ki zot ti 
annan pou edik dimoun lo sa 
bann time sensitive Bills.  
  E mon pou asire pou 
annan ankor. Mon pa konnen si 
mon kapab enpoz lo SS Payet si 
i konnen.  Akoz lafen lannen i 
toultan annan a whole slew of 
sa bann Bill finansyel. Si petet i 
kapab donn nou en nide apepre 
konbyen i pou annan ankor di 
si la milye Fevriye petet. Akoz i 
lafen, e konmansman lannen.  
 E konmsi li menm mon 
konnen it is SS Payet again ki 
bezwen anmenn sa bann zafer.  
Pov ou, but anyway liniver in 
pini ou avek sa SS.  Alors ou 
bezwen anmennen. Sa ti mon 
dezyenm pwen Mr Speaker.  
  Mon dernyen pwen. Sa 
Bill i pe adres sa zafer 
lenformasyon. Beneficial 
ownership. Mr Speaker, mon 
kontan ankor ki ozordi LDS i 
dan Egzekitiv.  Ozordi LDS zot 
bezwen anmenn sa bann 
keksoz.  
  As oppose to 2017 letan 
zot ti pe amann Lalwa, letan zot 
ti pe dir pa bezwen en rezis, pa 
bezwen gard en lalis, pa bezwen 
pi bliy lenformasyon, pa bezwen 
tousala.  
  Zot konpran aprezan 
akoz zot ki pe anmennen. Mon 
pa pou go back lo tou sa ki zot 

ti dir letan zot ti pe amann 
Lalwa an 2017 pou zot commit 
en acte de corruption from zot 
sez dan Lasanble Nasyonal.  
  Mon pa pou al repet tou 
sa ki zot ti dir. Be selman mon 
kontan poudir liniver pe donn 
zot leson ozordi. Zot bezwen 
aprann by the doing, parske zot 
in tro anmenn nou lapo lagel 
dan lepase.  
  La ozordi, lanatir pou 
dreng zot en kou. Zot bezwen 
end-up fer sa bann keksoz   ki 
zot in toultan konplent, zot in 
toultan bat dan nou latet. Zot in 
toultan dir nou i mal! Mersi Mr 
Speaker.  
 
MR SPEAKER 
Mersi Onorab. Mersi pou et 
bref.  Mon ava pas laparol avek 
Onorab Gill.  
 
HON CHURCHILL GILL 
Mersi Mr Speaker. Bonn apre 
midi Minis. Mr Speaker mon 
pou tre bref. Akoz i annan zis en 
klarifikasyon ki ler Minis i donn 
son larepons pou zis donn nou 
en pe leklersisman lo la.  
  Dan nou meeting nou ti, 
baze lo kestyon ki mon ti 
demande,  mon ti ganny dir ki, 
dan Bills Committee meeting la 
mon pe koze, yer. Ki Sesel i 
annan en reprezantan ki get 
kote Sesel.  Prezan sa enn in 

kite, prezan i bezwen en 
ranplasan.  
  Mwan ki mon ti le eklersi 
ek Minis, pou evite ki toultan 
nou press avek letan.  Eski sa 
dimoun ki reprezant Sesel laba, 
eski sa engagement ki sa 
dimoun i fer avek nou, i donn 
nou loportinite pou nou kapab 
ganny lenformasyon pli boner?  
  Apre bann keksoz ki pe 
pase laba.  E sa pou kapab fer 
nou kapab bouz, ler nou ganny 
sa bann lenformasyon boner 
nou osi nou kapab bouz boner.  
  E nou ava kapab adres 
nou bann compliance issues pli 
boner.  E i ava evite ki nou press 
avek letan. Eski i annan sa 
posibilite ki nou engage ek sa 
dimoun, pou nou kapab ganny 
lenformasyon bokou pli boner 
ki pe pase laba? Mersi. 
 
MR SPEAKER 
Mersi Onorab. Onorab Hoareau 
wi.  
 
HON JOHN HOAREAU 
Mersi Mr Speaker. Mon osi mon 
pou ase bref lo sa morso 
Lezislasyon. Selman ti annan 
en keksoz ki mon ti ava kontan 
fer resorti apre midi.  
 Akoz sa Bill li menm i pe 
baze lo request of information 
between trustees. E parey nou 
konnen i kapab annan bann 
trustees si i annan more than 

one trustees ki pe okip en 
particular trust i kapab ganny 
sitye dan diferan pei.  

So dizon nou, nou enn isi 
Sesel, enn Lanmerik. Deza i 
annan en time zone difference 
avek sa de. E osi Sesel parey 
nou pou vwar dan sa prosen, 
mon pa pe preempt discussion 
for the other Bill, me selman 
parey nou pou vwar dan sa lot 
Bill ki pou vini.  

Nou pou annan serten 
egzerans pou nou kapab update 
bann lenformasyon. Sirtou lo 
kote AMLCFT, avek en 
lorganizasyon enternasyonal ki 
Minis pou bezwen kapab 
update on a daily basis.  Pou 
prevansyon kont terorizm.  
  So i fer ki sa bann 
lenformasyon i very timely even 
though ki nou, nou pe operate 
dan en diferan ziridiksyon. So, 
the Registered Office avek the 
Principal Office of business i 
kapab pa menm lokasyon. Alor 
i enportan ki sa Lalwa i ganny 
mete pou fer sir ki i annan si ou 
le en interlocking relationship 
between bann diferan trustees. 
E zot kapab donn lenformasyon 
ki relevan. Ki neseser pou FCIU 
at a timely manner.  
  So, mon krwar se sa 
rezondet prensipal deryer sa 
Bill. Alor mon krwar mon pou 
definitivman vot pou sa Bill 
akoz mon konnen i pou permet 

sa bann dimoun fer zot travay 
pli byen. Me an menm tan mon 
le dir osi ki dan tousala i annan 
en zwe en pti pe dezonnet.  Dan 
en serten sans nou kapab dir lo 
kote bann diferan agencies ki 
rate nou isi Sesel.  
  Akoz toultan nou an 
konpetisyon avek nou rival 
partner Moris.  E anler ou vwar 
menm - mon pa pou dir ki fason 
- mon pa oule point finger at 
anybody. Me selman ennler ou 
vwar   menm Morisyen ki form 
parti group ESAAMLG. Oubyen 
ki form parti group FATF, ki pe 
fer bann rekomandasyon kot 
anler i zwe en pti pe avek nou 
ziridiksyon.  

Konmsi ou le ganny sa 
lenpresyon ki se tou sa bann 
plis rekomandasyon i tonm lo 
nou, ki leres ziridiksyon.  

Menm si nou abide, the 
next time ou war en lot pti lipou 
ki ganny leve, en lot pti lipou ki 
ganny leve. Ki fer ki toultan nou 
bezwen pe re amann nou bann 
Lalwa parey Onorab Andre in 
fer resorti en pti pe pli boner.  

So, i bezwen ki petet lo 
nou kote nou en pti pe pli 
proaktiv. En pti pe plis vwar sa 
bann keksoz ki fason i vini. Pou 
nou kapab fer en pli bon 
negosyasyon. E pou nou kapab 
donn nou pei pli bon Lalwa e an 
menm tan bann Lalwa ki 
relevan, ki fer sans.  

Me pa zis bann Lalwa ki 
tou lazournen pe aranz en pti 
bout zafer. Kan si ou gete parey 
in ganny mete la, sa collective 
responsibility i devret tonm lo 
tou members of the trustee 
legally.  

Zot tou zot sipoze annan 
sa responsabilite pou donn 
lenformasyon. Me selman la 
nou war nou pe bezwen al met, 
al fer en lamannman 
presizeman lo lenformasyon, 
pou fer sir ki bann 
lenformasyon sirtou ki konsern 
beneficial ownership i ganny 
partaze dan en fason pli 
senkronize.  

 Avek sa Mr Speaker mon 
a remersye ou.  
 
MR SPEAKER 
Mersi Onorab. Onorab Pillay.  
 
HON SEBASTIEN PILLAY 
Mersi Mr Speaker. Mwan mon 
pou straight forward lo sa ki 
mon annan pou mon dir. 
Premyerman i annan en keksoz 
ki mon pa ganny en konpran. 
Ou konnen in en batay pou nou 
Lezislater avek bann dimoun ki 
travay dan sa sekter.  
 In en batay akoz ler nou, 
nou pe koz rekomandasyon 
FATF e mwan mon ti pe koz 
rekomandasyon FATF 24 ek 25.  
Ou rapel byen ou. Ou’n la dan 
tou sa bann meeting ki nou'n fer 

laba anler. Nou’n anmennen ek 
sa, anmennen ek sa, anmennen 
ek sa.  E zot zanmen zot in 
kapab don nou ki direksyon zot 
le ale ek sa.  
  It’s never been clear what 
direction you wanted to go with 
this. And in fact, tousala 
problenm pou nou in komans 
ler nou'n komans amann AML 
Act. Bann lamannman ki VP Afif 
ti propoze.  
 Kot nou ti komans tir 
bann disclosures ki nou ti mete, 
apre nou'n bezwen rekomans 
mete. In pran nou en letan pou 
nou repran. Ozordi i Vis- 
Prezidan, so in serve li byen sa 
bann lamannman. Mon pa 
konnen ki sa msye i ankoler ler 
mon koze Onorab Henrie laba 
mwan.  
  Me selman mon ti ava 
kontan demann panel en 
kestyon. E mon konpran akoz 
Minis pe anmenn sa bann 
lamannman.  
  Par egzanp, i annan en 
Komite AMLCFT si mon pa 
tronpe. Lasanble Nasyonal i 
ganny sa lamannman la e nou 
ganny en let ki dir nou akoz 
lirzans nou bezwen pran li First 
ek Second Reading, akoz i 
annan re-rating pou pei.  
 In arive letan mon 
Gouvernman ti o pouvwar.  
Mon pa'n neseserman dakor 
avek.  Mon'n fer mon lopinyon 

kler lo la. E i pe ariv ankor. Me 
la safwasi mwan mon dan en 
pozisyon pou annan en keksoz 
pou dir lo la, whether sa bann 
Lalwa pou vin devan Lasanble 
oubyen non.  
 E safwasi nou'n fer 
desizyon baze lo sa ki SS Payet 
in anvoy kot nou. Ki mwan mon 
krwar sa garson i byen deserve 
son trezyenm mwan. Ar ou ti 
pou donn li Minis? Pa pran pou 
ou, donn li pou li en?  Akoz i 
travay for li, i pou pli for ki ou.  
  Ki mon pe mazinen mwan 
se ki akoz Komite AMLCFT pa’n 
pran kontak ditou ek nou. 
Ditou Mr Speaker.  Nou 
Lasanble Nasyonal nou - ditou. 
Pou dir nou poudir gete nou 
annan sa pe vini la, sa zafer pe 
vini. I bezwen annan en 
legzersis ki ganny fer pou 
preempt. Petet eksplik mwan fer 
mwan konpran.   
  Eski dan sa lendistri nou 
dir be nou kontinyen mannyer 
nou ete, zour zot demann nou, 
nou ale nou fer? Nou kontinyen 
mannyer nou ete zour zot 
demann nou, nou ale nou fer. 
Petet sa i fason fer dan sa 
lendistri mon pa konnen.  
  Me selman pou mwan i 
koz en problenm, akoz ler nou 
ganny sa bann lamannman nou 
fer sa.  Nou fek fer en 
lamannman control and finance 
lo Prevention of Terrorism.  

 Nou’n fer en lamannman 
lo la nou. La nou pou fer ankor 
enn la regarding sa Lalwa. E la 
nou pe fer en lamannman dan 
Lalwa Trusts. So nou dan en 
lenpas Mr Speaker akoz 
personn prezan pa kapab dout 
merit Lalwa akoz si nou pas 
Lalwa nou dan problenm.  
  Si nou al dan problenm 
pei i al dan problenm e tou 
dimoun i ganny afekte. So, 
Minis there is no issue prezan 
avek Lalwa. So sa ki nou le se ki 
nou le en langazman lo ou par 
se ki i ava plis lenformasyon ki 
ganny donnen avek Lasanble 
Nasyonal avek lezislater, ki pou 
vin at the end of the day aprouv 
sa Lalwa.  
 Akoz i pou enportan akoz 
mon komans vwar avek sa, i 
subjudice byensir devan Lakour 
Konstitisyonnel. Me lefe ki i 
annan en challenge lo en keksoz 
ki Lasanble in pase, Lasanble 
pe etablir en sistenm Hansard 
ki pou annan rikord.  
 Lentansyon Lasanble 
Nasyonal pou vin enportan dan 
deliberasyon lo bann case ki 
pou vin devan Lakour an se ki 
konsern desizyon Lasanble 
Nasyonal going forward.  Sa ti 
en pwen ki mon ti le deal avek.  
  Prezan mon pe war mwan 
en konsern - petet zis mwan ki 
pe war ki koman en konsern. 
Oubyen i en konsern ki mon 

war Gouvernman in sey adrese. 
Me i konsern Seksyon 16 
Beneficial Ownership Act.  
  Ler mon get Seksyon 16 
Beneficial Ownership Act, akoz 
Lalwa Beneficial Ownership ti 
sipoze sa overarching 
framework ki deal avek 
beneficial ownership.  
 Savedir pou dimoun ki pe 
ekout nou, nou annan en Lalwa 
ki prevwar ki tou dimoun ki 
ganny en benefis direk, en 
benefis direk pa son Direkter. 
Sa dimoun ki actually own, ki 
pou benefisye avek sa zafer, 
nou annan en Lalwa ki dir ki i 
bezwen an rezis, i bezwen 
annan en rezis kot son non i 
ganny mete ki li i ganny en 
benefis direk.  
  Be i annan en provizyon 
dan sa Lalwa ki li i parey i en 
overarching provision ki dir, 
malgre tou keksoz ki egziste 
dan lezot Lalwa sa enn Lalwa li 
ki pou pran presedans an se ki 
konsern disclosure.  
 La, prezan ki'n arive dan 
sa Lalwa, mon'n war ki e mon 
konpran akoz bann teknisyen 
in fer sa.  Zot in bezwen met en 
lot proviso zot. Sa ki mon 
konsernen avek Minister se eski 
Beneficial Ownership Act, li ki 
pou overarching mechanism lo 
disclosure?  
 Or eski anba Trusts Act sa 
proviso ki nou'n mete i ase pou 

do away avek sa ki seksyon 16 
dan Beneficial Ownership Act i 
dir?  
  E si nou go back to 
Beneficial Ownership Act Mr 
Speaker,  seksyon ki deal avek 
accessibility, disclosure, 
confidentiality of beneficial 
ownership i dan part 3 seksyon 
11.  
  E ladan i koz lo son part 
C, 11(1)(c). I mansyonn an 
relasyon ek en trustee, settler or 
beneficiary of an international 
trust. E i donn bann letan 
within which zot bezwen comply 
avek en disclosure for 
information.  
  Mon pe zis konsernen 
Minister, eski i posib ki en 
dimoun i kapab challenge pou 
dir se beneficial ownership ki 

sipoze overarching legislation?  
  Akoz mon war sa proviso 
ki nou'n mete kot nou'n dir 
notwithstanding seksyon 16.  
Mon still pa konvenki ki sa 
Lalwa i par lao Beneficial 
Ownership Act.  
 Akoz lentansyon Lasanble 
ler Beneficial Ownership Act ti 
pase.  Sete pou fer ki Lalwa 
Beneficial Ownership i sa Lalwa 
ki pran presedans lo tou lezot 
Lalwa an se ki konsern 
disclosure lenformasyon. Sa ti 
nou lentansyon.  

Be selman mon pe get sa 
proviso mon pa konnen si sa 

proviso i ase for pou li dir sa. 
Akoz ou bezwen lir tou lede 
ansanm.  

 Ler ou lir enn, enn i dir ou 
se li ki prevail lo sa lot. So, mon 
pe prezimen mwan i pou 
bezwen annan serten thinking 
ki ganny fer going forward.  E i 
pou annan serten lazisteman ki 
pou bezwen ganny fer pou fer 
sir ki sa pa vin en loophole 
within which en kestyon i ganny 
demande, an relasyon avek 
lenformasyon ki konsern bann 
trust.  

En lot pwen enportan Mr 
Speaker ki mon le met devan 
Minis,  e sa i en pwen neseser, 
mon pa konnen nou pou 
bezwen at some point in time 
annan en larmonizasyon travay 
ki AMLCFT Committee pe fer, e  
rol ki Lasanble Nasyonal i 
annan pou zwe.  

Mon pa konnen si IAC i 
pou annan en rol pou li zwe 
ladan, be ti ava bon petet IAC i 
konsidere zwenn avek en 
AMLCFT Committee pou zot 
konpran ki zistans nou ete avek 
tou sa bann keksoz.  

Akoz i pou annan en 
reperkisyon from en perspektiv 
relasyon enternasyonal, en 
perspektiv korperasyon. Ki 
mannyer nou pou kapab deal 
avek sa bann keksoz going 
forward.  

Alors Mr Speaker mon ava 
petet ekout Minis si i kapab 
reasir mwan. Mon pa pe dir i 
annan keksoz mal. Mon pe dir 
mon pe rod en reasirans 
regarding sa senp ti provizyon, 
ki parfwa i kapab met nou dan 
en problenm.  

Akoz enn i sipoze pe dir lo 
lot. Ler ou dir enn, li i dir lot. 
Ler ou dir lot, i dir ou sa enn pa 
pran. So pou mwan ler mon pe 
war koman beneficial 
ownership i vin sa enn ki par 
lao.  

Petet nou pou bezwen fer 
serten azisteman going forward. 
Ek beneficial ownership pou 
nou fer li tir Lalwa Trusts e fer 
Lalwa Trusts vin standalone lo li 
tousel. Mersi Mr Speaker.  
 
MR SPEAKER 
Mersi Onorab.  Mon ava envit 
Minis pou fer son larepons lo 
deba.  
 
MINISTER NAADIR HASSAN 
Mersi Mr Speaker. Mersi tou 
bann Onorab pou zot bann 
komanter. Vreman vitman pas 
lo bann komanter ki'n ganny 
mansyonnen. E i annan kekfwa 
ki dan Bills Committee bann 
staff teknik i kapab al en pe pli 
an detaye lo la.  
  Lo kote en kestyon ki'n 
monte regarding, eski bann 

trustee pa sipoze already annan 
sa lenformasyon lo kote zot BO?  
  Annefe seksyon 30 dan 
current Lalwa i already provide 
for that. Me ki evalyasyon 
ESAAMLG pe dir se ki, zot le plis 
klarite lo sa issue.  E annefe this 
is, sa i egzakteman, akoz sa 
seksyon in ganny mete pou 
anmenn plis klarite lo sa issue 
sharing of information.  
  Lo kote timeframe;- 
Timeframe anba seksyon 91 
napa en timeframe, me sa ki 

mon’n ganny se ki timeframe i 
ganny agree between the 2 
trustees. As long ki sa dele letan 
ki pe ganny donnen i ganny 
regarde koman rezonnab. E sa i 
ganny kouver anba seksyon 91.  
  Lo kote immovable assets, 
kestyon ki Onorab Andre in 
mansyonnen. Wi sa i lo 
workplan. E i part of bann 
lamannman ki nou pou 
anmennen lannen prosenn pou 
Immovable Assets.  
 Ti annan en lot komanter 
ki spesifikman lo kote desk 
officer. E in terms of ki bann, ki 
nou kapab fer pou nou ganny 
sa flow of information. Sa i en 
keksoz ki AMLCFT Committee 
pe regarde.  
  Me ki ou war i annan 
legzanp ki'n monte regarding 
Moris. E nou war Moris i annan 
bokou son bann staff ki dan sa 

bann lorganizasyon, e sa i mars 
dan zot lavantaz.  
  Mon krwar stratezikman 
sa i en keksoz ki nou bezwen 
eksplore ler nou pe bouz devan, 
ki mannyer nou ankouraz nou 
bann staff pou zot al dan sa 
bann lenstitisyon. Ki ava donn 
nou osi en pe eleman stratezik.  
  Lo kestyon ki Onorab 
Leader Lopozisyon in 
mansyonnen lo seksyon 16,  wi 
Onorab pou annan en 
subsequent amendment avan 
lafen lannen lo kote, lo BO Act 
ki pou regard sa.  
 In terms, wi the BO Act is 
the overarching Act ki kouver 
sa. Me vi ki sa lamannman pa 
ankor vini dan BO Act, ou 
bezwen pran li la dan Trusts 
Act. E BO Act son bann 
lamannman pou vin avan lafen 
lannen.  
  Me si ou ti pe plis 
lesplikasyon legal drafter i 
kapab eksplike dan Committee 
Stage. Mersi Mr Speaker. 
 
MR SPEAKER 
Mersi Minis. Avek sa mon ava 
envit bann Manm pou vot lo 
general merit of the Bill. Manm 
ki an faver lev lanmen 
silvouple? Mersi mon krwar tou 
Manm in vote.  Me eski i annan 
Manm ki kont? Byen.  
 Lo vot lo general merit of 
the Trusts (Amendment) Bill, 

2022 - 28 Manm in vot yes, 0 
no, e 0 abstain. Alor mon kapab 
dir ki sa Bill in pase lo general 
merit. E madanm Clerk ava fer 
Second Reading.  
 
MADAM CLERK 
Mersi Mr Speaker. A Bill for an 
Act to amend the Trusts Act, 
2021.  Mersi Mr Speaker.  
 
MR SPEAKER 
Thank you. Mon war en pti 
amannman e Minis in eksplike 
poudir i ti ava legal 
draftsperson i intervene lo en 
size. So nou ava pas dan Staz 
Komite.  
 Lo kote Bills Committee, 
eski zot le pran lead sa Bill. E 
Madanm legal draftsperson will 
intervene when we get to the 
point referred to.  
 Onorab Andre.  
 
HON CLIFFORD ANDRE 
Mersi Mr Chair.  Mr Chair napa 
bokou lamannman dan sa - 
napa bokou proposed 
amendment from the Bills 
Committee, apard ki dan 30A. 
Nou, nou pe propoze ki i lir 
koumsa: - ‘Where a trust is 
administered by more than one 
trustee, any trustee may request 
any relevant information in 
respect of the trust’. 
  So zis pou nou delete sa 
‘for’ remove ‘for’. Akoz letan i dir 

‘any relevant information in 
respect of the trust’.  So i deza pe 
dir sa.  
 Annefe sa bann issues ki 
nou diskite yer Mr Chair. So 
kekfwa pou nou al vit mon ava 
zis dir kwa ki nou’n dakor. 
Ouswa ou le mwan mon pran 
enn par enn epi panel i 
respond? 
 
MR SPEAKER 
Mon krwar panel parey labitid 
pe swiv ou. Ale kontinyen pou 
lemoman apre nou ava regarde 
si zot annan komanter.  
 
HON CLIFFORD ANDRE 
 Dan sub (3) Mr Chair nou ti ava 
swete i lir koumsa;  

‘A trustee shall comply 
with a request for information 
made under subsection (1) 
within the time specified in the 
request’. 

So pou nou tir sa mo ‘any 
timeframe as may be specified’. 
Because the time will be 
specified in the request in any 
event.   

Apre with regards to 
amendment of section 84,  pou 
nou zis tir sa comma ki apre 
‘for’. Subsection 4 Mr Chair. 

With regards to 
amendments to section 89, zis 
pou nou tir sa comma, ki apre 

paragraph 1 (a).  So sa se bann 
lamannman ki Bills Committee.  

 
MR SPEAKER 
Me en enstan Onorab Pillay. Les 
nou ava les panel avek lezot 
Manm si zot annan okenn 
komanter lo bann amannman 
ki'n ganny propoze avan nou al 
lo lot keksoz.  
  Minis i ok. Minis in donn 
thumps up. So yes Onorab 
Andre.  
 
HON CLIFFORD ANDRE 
Zis pou mwan - Mon konnen i 
pou tonm lo sa lot kekfwa SS 
Payet pou la avek nou pou sa lot 
Bill.  Zis parey letan nou, the 
first page kot nou dir 
amendment of section 26 of Act 
34 of 2021.  
  Mon konnen nou pa 
ankor tous lo sa lot Bill Mr 
Speaker.  
 
MR SPEAKER 
Wi, be akoz ou pe al lo la, la? 
 
HON CLIFFORD ANDRE 
Me sa lot Bill i koz lo cap sa 
limero. So taler zis pou mon met 
zot advance warning ki mon 
pou tous lo la. Mersi.  
 
 MR SPEAKER 
Byen ou ava repran. Ok nou’n 
fini avek sa nou ava pran pwen 
Onorab Pillay.  
 
HON SEBASTIEN PILLAY 

Thank you, Mr Chairman. Mon 
pou fer li an Angle pou benefis 
nou sa. Mr Chairman I am 
concerned that there is a nullity 
that is created by the 
amendment in 30A (2).  
  You see there is a proviso 
in 30A (2) that says that 
notwithstanding a section of the 
BO Act,  the provision for the 
request for information here 
shall prevail.  
 But however, Mr 
Chairman when you read the 
BO Act, the BO Act is the 
overarching framework for  
disclosure of information.  
  And so therefore this 
amendment is negated by the 
amendment in the BO Act in 
itself. Because the BO Act also 
says’ notwithstanding any the 
other Act.’  
  So therefore, this creates a 
nullity and in my opinion it 
creates something that is 
somewhat of an issue. It makes 
it difficult for you to move this 
amendment because when you 
read the BO Act itself it nullifies 
this amendment, because the 
BO Act says ‘notwithstanding 
any other law,’  which includes 
this provision.  
 But now this provision 
wants to negate itself   from BO 
Act which I think creates a 
conflict between the two. So 
therefore, the Minister is right in 

saying that there should be a 
subsequent amendment to the 
BO Act.  
 But my fear is that with the 
Assembly proceeding on the 
amendment at 30A (2) we are 
already creating something 
which is in my opinion not 
legislatively correct.  
   Because you have two 
provisos saving the very same 
thing. One is supposed to 
supersede the other. And one is 
supposed to be a proviso from 
the other which itself creates a 
confusion in what they do. So, 
they cannot exist together.  
 
MR SPEAKER 
Thank you.  
 
HON SEBASTIEN PILLAY 
Exactly, they cannot co-exist Mr 
Chairman.   
 
MR SPEAKER 
Thank you, panel.  Minister will 
you direct madam pou reponn? 
Thank you, madam. Yes, 
madam you can go ahead.  
 
ASSISTANT LEGAL 
DRAFTSPERSON DONNA 
MUGANHIRI 
Thank you, Mr Chair.  I am 
looking at the section 16 of the 
Beneficial Ownership Act.  
  Yes, indeed it is trying to 
say that it is opening up any 

other law that has the 
requirement for beneficial 
ownership.  And if in any case 
there is some kind of 
confidentiality provision or there 
is some requirement that limits 
the distribution of information 
under that law, the Beneficial 
Ownership Act then says that 
notwithstanding any of those 
provisions in any of those laws.  
  Whenever there is a 
requirement by the FIU for 
information regarding beneficial 
ownership information, that 
information must be released.  
  So, the effort for the new 
proposal 38(2) is to promote 
section 16.  Not necessarily to 
contradict it. So, we are actually 
trying to say pursuant to section 
16 of the Beneficial Ownership 
Act, sub-section 1 between the 
trustees.  
  And the information that 
is required include information 
regarding beneficial ownership.  
Thank you.  
 
MR SPEAKER 
Yes. Wi Onorab Pillay.  
 
HON SEBASTIEN PILLAY 
So, are you suggesting that you 
are going to change the word 
‘notwithstanding’ to the word 
‘pursuance’? Wait just a minute, 
just a minute.  

 And if you are doing so, I 
just want to reassure ourselves 
that when it comes to the 
timeframe, because section 16 
talks about a timeframe. If that 
has no impact on the timeframe 
I think it makes better sense.  
  Because then it would 
mean that you are reinforcing 
section 16 of the BO Act rather 
than creating a small sort of a 
contradiction.  So, can you 
clarify that please?  
 
MR SPEAKER 
Thank you. Yes, madam go 
ahead please.  
 
ASSISTANT LEGAL 
DRAFTSPERSON DONNA 
MUGANHIRI 
Thank tou Mr Chair. With 
regards to your first comment 
Hon’ble, Yes, we are proposing 
introducing the word ‘pursuant’, 
the phase ‘pursuant to’ as 
oppose to ‘notwithstanding’.  
  But with regards to the 
timeframe it can vary with 
regards to the information that is 
being required in the time that is 
allowable.  
  We are not then enforcing 
the second proposal if I can say 
that. Thank you.  
 
MR SPEAKER 
Yes.  

HON SEBASTIEN PILLAY 
I will just ask Mr Chairman, that 
the Minister makes doubly sure  
with the authorities concerned, 
that should they need to move 
any emergency amendment 
regarding the timeframe that 
they are prepared to do so, so 
that they go back and check.  
  Otherwise I am fine with 
the word ‘pursuance’. That 
solves the conundrums that we 
have currently. So, I would 
suggest that the Bills Committee 
considers changing the word 
‘notwithstanding’ to the word 
‘pursuance’.  Thank you.  
 
 MR SPEAKER 
The Hon’ble Member is actually 
proposing an amendment. 
Although we did not actually 
move that. But you are 
proposing that amendment to 
this amendment.  
  Would anybody like to 
address this? I think he has 
proposed changing not 
‘withstanding’ to ‘pursuant to’. 
Correct?  
  Onorab Pillay – wi? 
 
HON SEBASTIEN PILLAY  
Mr Chairman, may I?  
 
MR SPEAKER 
Panel would you confirm 
whether this is in line with your 

expectation for the Bill also? Yes 
Onorab Pillay.  
 
HON SEBASTIEN PILLAY 
Before you ak the panel, i just 
want to point out. The panel is 
proposing that we change the 
word ‘notwithstanding’ with the 
word ‘pursuance’.  
  The panel is proposing 
this. And because the panel has 
proposed this, I would be more 
comfortable that it is the Bills 
Committee that includes this as 
part of the series of amendment 
they are proposing. 
 
MR SPEAKER 
Yes, on the part of the Bills 
Committee Onorab Andre.  
 
HON CLIFFORD ANDRE 
In fact, Mr Chair, this is why I 
raised my hand because I 
wanted to propose this as an 
amendment, that would be 
comfortable with the panel as 
well as the Assembly.  
  So I would move the sub 
section 2 of 30A reads ‘pursuant 
to’ section 16 of the Beneficial 
Ownership Act 2020 - Act 4 of 
2020 sub section 1 shall also 
apply to information on 
beneficial ownership.  
  Mr Speaker but I just 
wanted to again clarify. Do we 
put ‘to’ or ‘for’ information? I 
mean just reading so is it ‘to’ or 

‘for’ information on beneficial 
ownership?  
 
 MR SPEAKER 
You are talking about section 1 
now, subsection 1?  
 
HON CLIFFORD ANDRE 
Subsection 2 in last line because 
it says ‘apply to information’. 
But I was just thinking whether 
‘to information’ or ‘for 
information’.  
 
MR SPEAKER 
Non, I think’ apply to’ is the 
right. But let’s go back to the 
change to pursuant. This has 
already cleared panel? Is there 
agreement on the floor?  
 Thank you ok we have 
done that.  Any other points? 
Thank you. We can, do we need 
to vote on this amendment or it 
is just minor?  
  Minor amendment we can 
accept it. Thank you. We have 
cleared the amendments.  Nou 
ava kapab repas dan Lasanble 
pou fer Formal Third Reading.  
 Onorab Esparon mon ava 
envit ou prezant Mosyon pou 
Third Reading.  
 
HON REGINA ESPARON 
Meri Mr Speaker. Anba Order 
76 (1) mon le move ki  Trusts 
(Amendment) Bill (No 22 of 2022) 

as amended i ganny lir en 
Trwazyenm Fwa.  
 
MR SPEAKER 
Thank you. Mon ava ganny 
segonnman. Onorab Hoareau.  
 
HON JOHN HOAREAU 
Mersi Mr Speaker. Mon le 
segonn sa Mosyon.  
 
MR SPEAKER 
Thank you. Nou ava vote. Manm 
ki an faver lev lanmen 
silvouple? Thank you. Tou 
Manm in vote mon krwar.  
  Lo Formal Third Reading 
Trusts (Amendment) Bill 2022 
as amended.  30 Manm in vot 
pour, 0 kont, 0 abstansyon.  
Mon annan plezir anonse ki Bill 
in ganny aprouve an inanimite 
par Lasanble.  
  Byen Madanm Clerk ava 
fer Formal Third Reading avan 
nou terminen. 
 
MADAM CLERK 
Mersi Mr Speaker. This Act may 
be cited as the Trusts 
(Amendment) Act, 2022. Mersi 
Mr Speaker.  
 
MR SPEAKER 
Mersi Madanm Clerk. Bill in 
aprouve par Lasanble. Mon 
remersye Minis ek delegasyon 
pou zot partisipasyon. Nou ava 

pran poz la e nou ava repran 
travay 4er pou lot Bill. Mersi.  
 

(BREAK) 
 
MR SPEAKER 
Nou ava kontinyen avek nou 
dezyenm Bill lo Order Paper.  
Madanm raporter ou ava apel 
Minis Zafer Entern silvouple.  
 Bonn apre midi e byenveni 
Minis Errol Fonseka Minis pou 
Zafer Entern. E avek li Mr Ted 
Barbe Commissioner of Police. 
Ms Vicki Poussou, Principal 
investigator dan FCIU Unit dan 
Lapolis. E ankor enn fwa Mrs 
Donna Muganhiri dan AG’s 
Chambers.  

Zot avek nou pou pran 
Prevention of Terrorism 
(Amendment) Bill, 2022.  Nou 
ava komans avek Mosyon pou 
nou pas 7 days notice. Ankor 
enn fwa Onorab Esparon.  
 
HON REGINA ESPARON 
Mersi Mr Speaker.  Mr Speaker 
anba Order 97 (1) mon le move 
pou ganny ou permisyon pou 
sispann Order 69 (1) pou 
permet ki Bill Prevention of 
Terrorism (Amendment) Bill, 
2022 (No. 24) i ganny lir en 
Dezyenm Fwa malgre ki sa 
peryod 7 zour depi ki in ganny 
lir pou Premye Fwa pa ankor 
ekspire. Mersi.   
 

MR SPEAKER 
Mersi. Mon ava ganny 
segonnman silvouple. Onorab 
Hoareau.  
 
HON JOHN HOAREAU 
Mersi Mr Speaker.  Mon pe 
segonn sa Mosyon.  
 
MR SPEAKER 
Mersi. Nou ava pran vot pou 
sispann 7 days’ notice. Manm 
ki an faver lev lanmen 
silvouple? Mersi. Manm ki 
kont?  
 Lo Mosyon pou suspend 7 
days’ notice pou Second 
Reading Prevention of Terrorism 
(Amendment) Bill, 2022. 17 

Manm in vot pour, 0 kont e 9 in 
abstain.  
  Donk nou kapab prosede 
avek Second Reading.  Onorab 
Esparon ou ava anmenn 
Mosyon pou Second Reading 
silvouple. 
 
HON REGINA ESPARON 
Mersi Mr Speaker. Anba Order 
69(2) mon le move ki Bill 
Prevention of Terrorism 
(Amendment) Bill, (Bill No. 24 of 
2022) i ganny lir en Dezyenm 
Fwa. Mersi.  
 
MR SPEAKER 
Mersi. Mosyon ava ganny 
segonde.  Onorab Hoareau.  

HON JOHN HOAREAU 
Mersi Mr Speaker. Mon pe 
segonn sa Mosyon. Mersi.  
 
MR SPEAKER 
Thank you. Avek sa nou kapab 
demann Minis pou fer 
prezantasyon sa Bill silvouple. 
Minis.  
 
MINISTER ERROL FONSEKA 
Mersi Mr Speaker. E bonzour 
Mr Speaker, Mr Deputy 
Speaker, Leader Biznes 
Gouvernman e Leader 
Lopozisyon, tou Manm Onorab 
e tou dimoun a lekout bonn 
apre midi.  
 Koman Minis pou Zafer 
Entern ki responsab pou 
portfolio Lapolis, mon prezans 
isi nou Lasanble Nasyonal se 
pou ankouraz diskisyon 
neseser e demann zot 
laprouvasyon lo bann 
lamannman Lalwa e regilasyon, 
ki konsern terrorism ki mon pou 
pe koz lo la pandan sa sesyon.  
 Mr Speaker, mon oule 
soulinyen ki Cabinet bann 
Minis, ti donn zot laprouvasyon 
lo sa bann sanzman e 
regilasyon, ki nou pe prezant 
devan Lasanble ozordi le 10 Out 
2022.  
  Sa i montre en langazman 
mon Minister Lafors Lapolis, 
bann sekter konsernen e osi 

Gouvernman lo sa size tre 
enportan pou nou pei Sesel.  
  Pou demonstre 
lenportans e baz lamannman sa 
Lalwa e regilasyon avek nou 
Lasanble dabor, Mr Speaker 
permet mwan pou souliny sa 
bann pwen kle swivan;  
  Plizyer fwa devan nou 
Lasanble mon’n eksplik zot ki 
an Septanm 2018, Sesel ti fer 
fas avek en seri evalyasyon par 
sa group rezyonal koni koman 
Eastern and Southern African 
Anti-Money Laundering Group 
an term kourt ESAAMLG. 
  Koman son rol prensipal, 
ESAAMLG i sirvey 
lenplimantasyon bann 
rekomandasyon ki ganny 
enpoze par Financial Action 
Taskforce - an dot mo FATF dan 
la rezyon.  
 Koman en Manm 
ESAAMLG, nou bezwen fer sir ki 
bann evalyasyon ki ganny fer 
swivi par zot rekomandasyon i 
bezwen ganny onore par Sesel. 
  Sinon Mr Speaker nou 
riske fer fas avek reperkisyon, 
tel ki bann labank i perdi son 
korespondans; lenpak lo 
lenportasyon ki Sesel i fer zis 
pou nonm enn de.  
  Dan zot evalyasyon, 
ESAAMLG ti fer en rapor ki ti 
rekomande ki Sesel i fer plizyer 
sanzman ek serten Lalwa ki 
annan pou fer avek terrorism e 

osi blansisaz larzan. Zot ti fer 
resorti ki i neseser pou met 
mezir adekwa oubyen en bon 
lankadreman legal an plas, pou 
konbat sa bann tel krim.  
  Swivan zot bann 
rekomandasyon, Sesel pli 
presizeman dan sa konteks la, 
Lapolis in prezant a plizyer 
repriz diferan Lalwa e 
regilasyon ki’n fini ganny 
amande. Fodre osi fer resorti ki 
sa bann tel Lalwa e regilasyon, 
i pas avek scrutiny par 
ESAAMLG. E zot fer ankor plis 
rekomandasyon pou Sesel 
konsidere.  
  Swivan plizyer kozri e 
diskisyon lo bann tel 
lamannman ki’n ganny fer, 
Sesel i bezwen defann plizyer 
son bann Lalwa, enkli 
lamannman dan en meeting 
ESAAMLG ki pou ganny fer an 
Avril 2023.  
  Pou sa kapab arive i 
neseser ki, Sesel i prezant sa 
bann Lalwa ki bezwen ganny 
laprouvasyon Lasanble 
Nasyonal o pli vit posib, avan 
lafen Septanm sa lannen. Mon 
le soulinyen ki sa bann 
sanzman dan Lalwa i neseser 
pou konplimant sa bann 
rekomandasyon ki ESAAMLG ti 
fer e pe kontinyen fer.  
  Mr Speaker, i en prosedir 
kontinyel ziska ler Sesel i kapab 
met an plas sa lankadreman 

legal ki ESAAMLG i swete le 
war.  
 A sa pwen i bon pou osi 
note ki unit responsab pou fer 
lanket krim finansyel dan 
Lapolis (FCIU) in komans serten 
travay pou fer en revi total 
Lalwa Terrorism enkli son bann 
regilasyon.  
  Mr Speaker mon oule fer 
resorti, ki Sesel fodre pa mank 
sa bato. E Gouvernman napa 
lentansyon pa onor sa dele 
letan. La mon le fer rapel avek 
Lasanble pou ed nou dan sa 
latas zis parey zot in donn nou 
zot sipor lo plizyer amannman 
ki mon'n prezant nou Lasanble 
dan lepase.  
  Mr Speaker zot pou rapel 
ki an Mars 2021 Lasanble 
Nasyonal ti aprouv plizyer 
amannman ki mon prezante, e 
se ki konsern sa tel Lalwa PTA 
Prevention of Terrorism Act.  E 
son bann regilasyon. 
  Zot pou osi rapel ki, nou 
ti pran en pozisyon lo laspe 
proliferation financing - setadir 
nenport ak ilegal pou prodwir 
fon oubyen servis finansyel an 
morso oubyen an antye, avek 
lentansyon pou aste, devlope, 
transport ouswa stok kemikal 
materyo nikleer. Enkli biolozik 
an term senp bann aksyon 
direk e endirek ki annan 
konponan terrorist lo la.  

Mr Speaker, ozordi mon 
prezant ek zot Prevention of 
Terrorism (Amendment) Bill. Sa 
Bill ki mon pe prezante ozordi i 
fer provizyon ki okenn 
kominikasyon ki ganny fer ek 
okenn lenstitisyon finansyel e 
osi sa ki nou apel DNFBPS - 
Designated Non-Financial 
Businesses and Professions, ki 
konpri Avoka, azan tax, bann 
azan ki vann later eksetera, i 
ganny fer swivan okenn 
designated par Nasyon-z-Ini 
san retar.  

Rezondet sa provizyon Mr 
Speaker, se pou garanti ki 
toudswit apre ki en dimoun in 
ganny designated par Nasyon-
z-Ini an se ki konsern sanksyon 
ki ganny enpoze lo zot, en lord 
oubyen en Order ki ganny fer 
pou enform sa bann tel 
lenstitisyon, i ganny fer 
toudswit.  

Pou anpese ki okenn byen 
finansyel ki kapab ganny servi 
par okenn dimoun ki reste 
aletranze, pou komet okenn 
krim anba PTA i vin dan zot tel 
posesyon.  

Sa i osi pou anpes sa bann 
tel lenstitisyon ganny servi pou 
fasilit sa bann sel aksyon 
kriminel.  

Mr Speaker, sa bann tel 
lamannman i bezwen ganny fer 
pou mentenir stati Sesel, lo nivo 
enternasyonal. Zot in osi port a 

nou latansyon e nou agree ki 
regilasyon relevan ek PTA pa 
kler ler sa mo ‘working days’ i 
ganny servi.  

Parmi bann amannman ki 
pe ganny propoze, i se ki sa 
term i ganny tire e ranplase par 
mo ‘calendar days’. Sa 
sanzman pou met nou 
regilasyon an sa ki konsern 
terrorism anliny avek bann 
rezolisyon konsey sekirite 
Nasyon-z-Ini, UN Security 
Councils Resolutions.  

Pou konklir Mr Speaker, 
mon oule ankor enn fwa souliny 
lenportans tou bann 
lamannman ki nou pe propoze 
ganny fer. Se avek sa ki mon 
demann nou Lasanble pou 
aprouv sa bann tel lamannman 
ki devan li ozordi.   

Avek tel laprouvasyon Mr 
Speaker, Sesel i kapab pran en 
pozisyon pli firm devan 
ESAAMLG dan sa meeting ki 
pou ganny fer an Avril 2023. Sa 
bann tel amannman i pou osi 
fer ki nou ava annan en Lalwa 
pli detaye pou benefis Sesel.  

E avek sa Mr Speaker mon 
le remersi ou ek tou Manm 
Lasanble. Mersi.  
 
MR SPEAKER 
Mersi Minis.  Bon nou ava ouver 
deba lo sa Bill. Mon a ganny 
bann Manm ki ti ava kontan 



Verbatim Report  NAS Sitting  Wednesday 28th September, 2022 
 

entervenir ki annan lentansyon 
at this point.  
 Byen mon krwar si bann 
Manm i reste lo Bill, nou pa pou 
bezwen met okenn term limit lo 
letan. Mon a komans avek 
Onorab Andre.  
 
HON CLIFFORD ANDRE 
Mersi Mr Speaker. Bonn apre 
midi Minis avek delegasyon.  Mr 
Speaker tou lamannman ki 
ganny anmennen kot i pou 
benefisye nou pei nou bezwen 
vwar li avek en lizye konstriktiv. 
E fer sir ki nou fer en deba 
konstriktiv lo la. Me ankor enn 
fwa parey mon'n dir pli boner 
Mr Speaker, mon krwar i 
neseser ki nou get en pti git kad 
ki sa bann lorganizasyon 
enternasyonal i donn nou, bann 
lamannman pou anmenn devan 
nou Lasanble.  
  Fodre zot donn nou osi en 
dele letan ki rezonnab. E nou 
osi lo nou kote Mr Speaker, 
atraver ou mon ti ava kontan 
dir Minis ki nou osi lo nou kote 
letan nou annan en lobligasyon, 
annou pa esper dernyen 
moman pou nou tay avek epi ki 
nou vwar nou kot nou pe 
bezwen demann en sispansyon 
en letan ki letan i sipoze annan.  
  Vre, parey tou Manm i 
konnen i annan bann Lalwa, 
sirtou Desanm ki vini, akoz 
Bidze letan in pase i bezwen 

Bidze pase pou kapab pas 
serten Lalwa.  
  Me mon krwar dan sa kad 
nou bezwen fer sir ki letan nou 
koz avek sa bann lenstitisyon, 
nou dir avek zot silvouple get 
nou Lalwa dan son totalite.  
 Kot zot ava kapab gid nou, 
asiste nou. E fer sir ki nou osi 
nou pe comply avek nou 
lobligasyon enternasyonal dan 
letan ki nou bezwen fer.  
  Dizan sa Mr Speaker, sa - 
pou mwan lamannman ki 
devan nou i senp. Senp dan 
lesans ki letan nou pe azout en 
mo, kot nou pe dir 
kominikasyon i bezwen ganny 
fer without delay, pou mwan sa 
i enportan.  
 Akoz sinon sa wi ou kapab 
fer en kominikasyon, me si 
napa en dele letan avek, 
normalman  i pran en kantite 
letan. So, mon espere ki nou 
ava kapab fer sir ki nou comply 
avek sa bann lamannman ki 
nou pe anmennen dan nou 
Lalwa.  
 Mr Speaker i enportan ki 
fer resorti ki letan nou ti'n fer 
nou Lalwa, nou ti'n vwar ladan 
ki nou ti pe koz lo bann 
sanksyon an referans avek 
bann dimoun ki Seselwa.  
  E sa lamannman ki byen 
plase si ou le. Akoz byen e 
finansman terorizm i pa 
neseserman ganny fer par en 

dimoun ki isi Sesel, oubyen ki 
pe benefisye isi Sesel.  
  I kapab ganny fer par en 
dimoun ki pa en Seselwa me ki 
Sesel.  E sa Lalwa pe fer sir ki 
menm si anba nou Lalwa en 
etranze i komet en lofans dan 
nou pei i vin en lofans.  

Me selman sa pe 
strengthen sa laspe kot letan 
UNSCR i fer en - i flag en 
dimoun koman en teroris 
oubyen en dimoun ki kapab 
finans serten laspe teroris. I osi 
ganny mete lo nou lalis e nou, 
nou kapab fer sir ki sa i ganny 
konsidere letan nou pe fer bann 
tranzaksyon.  

Nou koman bann Avoka 
nou ganny en lalis, nou ganny 
sa lalis sorti kot FIU detanzaot. 
Me nou osi okouran ki i annan 
lo website kot i ganny update 
every now and then. So, mon 
krwar bann dimoun ki bann 
reporting entity nou bezwen fer 
li nou devwar.  

Menm si par ler i vreman 
difisil, me nou bezwen fer li nou 
devwar.  E nou dan sa konteks 
nou kapab dir nou sanse pou 
nou annan FIU ki kontinyelman 
anvoy sa list. Mon mazinen i 
anvoy kot tou bann reporting 
entity oubyen bann dimoun ki 
anrezistre ek li as reporting 
entity.  

So Mr Speaker an dizan 
sa, mon ti ava kontan reasir 

Minis ki prenon kont sa detrwa 
pwen ki mon'n met devan an 
referans letan, mon pou donn 
mon full sipor sa lamannman.  

Me mon krwar dan Staz 
Komite nou kapab adres enn de 
pti issues ki nou'n met devan. 
Si pou permet mwan kekfwa 
Minis ou kapab tous lo la. Ou 
konnen letan nou pe get 
lamannman. Letan nou met 
amendment of section 20E nou 
koz of Cap. 179. Mon konnen sa 
i original Lalwa.  Me selman 
letan nou pe gete bann 
lamannman ki'n ganny fer 
subsequent i as an Act of en lot.  

Par egzanp lo sa 20E ki 
nou pe koz lo la Mr Speaker. 
Minis an traver ou Mr Speaker, 
i ganny kree par Act 8 of 2021.  

So nou ti pe diskite dan 
break ansanm avek 
reprezantan Attorney Zeneral,  
ki kekfwa pou fer li user friendly 
i bezwen osi annan en 
spesifikasyon sa Act 8, oubyen 
bann lamannman ki kree sa 
bann seksyon.  

Akoz from the original Act 
itself which is 179, i pa ladan. I 
annan zis 20. Wi 20 (a) (b) (c) (d) 
in ganny mete atraver Act 8. So 
ki mannyer nou fer li ki en 
dimoun ki pe lir pou li kapab 
asimil Lalwa. Mwan mon dan 
legal mon ava rode mon ava 
arive. Me selman en dimoun ki 



Verbatim Report  NAS Sitting  Wednesday 28th September, 2022 
 

kekfwa i subjected to that 
oubyen ki li i ganny nonmen.  

E si ou ganny nonmen lo 
lalis, pa neseserman vre ou en 
teroris oubyen ou pe finans 
teroris, ou touzour kapab 
challenge sa alegasyon ki'n 
ganny mete lo ou. 

So ki mannyer nou pou 
adres sa. Kekfwa taler letan nou 
vin dan Staz Komite, nou ava pli 
kapab. Akoz pou annan en 
repons lo bann pwen.  

Avek sa de mo Mr Speaker 
mon ti ava kontan parey mon'n 
dir reasir Minis ki mon pou 
donn sipor sa lamannman.  
Mersi.  
 
MR SPEAKER 
Mersi Onorab. Prosen 
entervenan Onorab Egbert 
Aglae.  
 
HON EGBERT AGLAE 
Mersi Mr Speaker.  Bonn apre 
Midi Mini ek ou panel. Minis 
mon pa pou long. Me selman 
mon annan detrwa pwen ki 
mon anvi met devan. Mon 
krwar i enportan lo petet 
direksyon ki en pei, en 
ziridiksyon parey Sesel i pran 
anver bann demann, bann 
lorganizasyon enternasyonal.  
  Pou met nou azour kot i 
konsern sirtou blansisaz larzan 
e finansman teroris. E nou’n 
war menm dan Sizyenm 

Lasanble nou’n amann diferan 
Lalwa pou met nou azour. Parey 
Beneficial Ownership Act ki 
nou'n amande. Nou annan nou 
Bill AML ki nou’n osi amande ki 
en pti pe parante. E la ozordi 
nou pe koz lo terrorism. Li osi en 
Bill ki nou'n deza diskit lo la.  

E pou mwan Mr Speaker, i 
enportan ki nou sitye nou dan 
konteks Sesel kot nou annan 
nou bann lenstitisyon ki zot, zot 
sipoze bann, ki raise the flags 
kot i annan bann problem. E 
pou met nou azour.  
  Me mon en pti pe 
konsernen lafason ki keksoz i 
ankor pe ganny fer, ki mon'n 
deza met sa pwen devan. Ok?  
 Nou annan bann 
lenstitisyon parey FCIU. Nou 
annan FATF Committee, FSA, 
nou annan bann lezot 
lenstitisyon finansyel ki ede osi 
pou vwar kot i annan bann 
tranzaksyon sispe.  
  So mwan petet ki mon ti 
ava kontan petet demann 
Minis, kan eski sa bann 
lenstitisyon zot tou zot bezwen 
asiz ansanm pou vwar? Akoz 
nou pe vwar bann lamannman 
ki pe vini detanzaot, detanzaot.  
  Pou nou get sa bann 
demann ki bann lorganizasyon 
ki pe met en lizye mon kapab 
dir, lo sa bann diferan aktivite 
ki nou pe sizere. E kapab 
kontribye dan bann diferan 

sours finansman ilegal, 
terorizm, blansisaz larzan.  
  Pou fer ki nou konnen ki 
semen ki nou pou pran. Kwa ki 
ale ek nou osi. Parfwa nou 
aksepte bann norm ki byen, ki 
enternasyonal. Me solman 
koman en pti ziridiksyon osi i 
kapab annan bann lezot lenpak 
ki kapab koze.  
  Akoz parey nou, nou ti 
war dan nou offshore sectors ti 
annan pa mal issues ki ti ganny 

leve, anba AML sirtou. E kot i 
annan bann endividi ouswa 
lakonpannyen ki’n bezwen 
sanksyonnen ouswa ganny 
struck off the list.  
  So pou nou mon krwar 
koman en pti pei nou bezwen 
met nou azour avek travay ki sa 
bann lenstitisyon ki sipoze 
bann flag bearer pou raise, kot 
i annan konsern asiz ansanm e 
vwar kote ki nou pe bezwen ale.  
  Ki direksyon kot i 
konsern bann lamannman. E 
vin avek bann propozisyon 
konkret mon krwar i enportan 
sa - Konkret. Lo bann 
rekomandasyon ki nou pou 
bezwen fer pou ki nou pa 
bezwen tay ek keksoz 
detanzaot.  
  Ouswa nou'n ariv en 
deadline kot nou pa ankor fer 
bann soumisyon, baze lo 
rekomandasyon ki nou sipoze 
ganny task pou fer. Pou fer ki 

nou ava konnen nou menm 
nou. E koman en Lasanble akoz 
nou bezwen vin devan nou. Ler 
zot vin devan nou byensir nou 
bezwen demann zot kestyon.  
Ler i annan bann rust, kot nou 
napa ase lenformasyon byensir 
Manm i kestyonnen lo tou lede 
kote latab.  
  E nou, nou pa ti ava 
kontan kontinyen war sa kalite 
pratik a lavenir. So sa i en pwen 
ki mon anvi met devan Minis ek 
Gouvernman. E bann 
lenstitisyon osi ki sipoze pe fer 
sa kalite travay.  
 Ok, dezyenmman, Bill i 
senp li. Bill pe fer referans pou 
kapab annan serten kalite 
lesanz lenformasyon ki kapab 
ganny donnen avek bann 
lenstitisyon finansyel, kan i 
annan bann lenstans kot 
Nasyon-z-Ini atraver zot Komite 
Sanksyon in kapab raise en 
flag.  
 Me lo la dan Bill enn 
keksoz ki mon'n war se ki i pe 
nonm person. Me solman nou 
konnen poudir i kapab en 
Seselwa, i kapab pa en Seselwa.  
  Me souvandfwa nou pe 
war osi ki i annan bann endividi 
ki kasyet deryer bann 
lakonpannyen.  Ok. Bann 
companies. I kapab annan 
NGOs osi. ki ede osi pou stipend  
larzan pou kapab finans bann 
aktivite teroris. So baze lo sa,  



Verbatim Report  NAS Sitting  Wednesday 28th September, 2022 
 

petet eklersi mwan en pti gin 
dan ki konteks ki zot, zot pou 
tonm ladan sa group kalite 
dimoun. Pou kapab petet pa zis 
target endividi.  
  Be solman i annan bann 
endividi ki petet li la;- par 
egzanp i annan lager Larisi ek,  
Ukraine.  I kapab annan petet 
group lentere ki deside li 
atraver lakonpannyen finans 
bann aksyon teroris.  
  So sa osi mon krwar i 
enportan pou nou eklersi nou 
koman en Lasanble anba ki 
konteks ki li i pou tonbe pou 
kapab sa. So sa i mon 
kontribisyon. Mersi.  
 
MR SPEAKER 
Mersi Onorab.  Mon ava donn 
laparol Onorab Gervais Henrie.  
 
HON GERVAIS HENRIE 
Mersi Mr Speaker. Bonn apre 
midi tou dimoun. Mr Speaker 
avan mon komanse mon ava 
profite lefe ki Minis Zafer 
Entern Mr Errol Fonseka i dan 
nou prezans.  
  Lo lapar nou caucus mon 
ti ava kontan pas nou meyer ve 
e remersiman atraver ou pou 
tou bann zofisye ki pe travay lo 
landfill depi yer swar, pou 
nabou met sa dife anba kontrol. 
Nou rekonnet zefor ki zot pe fer 
nou dir zot en gran mersi pou 
sa.  

  Mr Speaker, sa 
lamannman ki devan nou i en 
pti lamannman ki esansyelman 
i fer ki Lotorite lokal i ava kapab 
annan en pli gran regar lo bann 
tranzaksyon finansyel, ki arive 
pou kapab konbat finansman 
terorizm.  
  E nou kapab krwar 
poudir i senp. Me sa konsep li 
menm i enportan pou nou 
koman en pei reflesir lo la. Akoz 
i enplik lavi, i enplik repitasyon 
nou pei parmi kominote 
Nasyon.  
  Alor i byen ki nou asire ki 
nou kad legal i reste azour avek 
bann rekomandasyon ki 
lemonn i demann nou. Akoz 
okenn pei enkli Sesel, pa kapab 
ganny eparnye avek risk 
terorizm.  
  Menm okenn pei pa 
kapab konbat terorizm lo li 
tousel. Menm si ziska la nou pa 
ankor ganny eparnye par okenn 
akt terorizm, konpare avek 
plizyer pei vwazen parey Kenya, 
Mozanbik, Somali eksetera.  
  Nou bezwen met nou pare 
e an gard toultan. Anfet mon'n 
en pe konsernen avek sa 
sityasyon terorizm. Akoz 
resaman nou ti ganny en 
konversasyon avek en 
politisyen etranze ki ti pe koz ek 
nou lo en size. 
   Anfet si nou get bann zil 
dan la rezyon Losean Endyen, i 

en size ki kolektivman nou 
bezwen koz lo la. E Onorab 
William o bor mwan ki dan IAC 
e enplike avek bann zafer 
Indian Ocean Commission.  
  I en size ki bann zil 
Losean Endyen i bezwen 
regarde. Comores par egzanp. 
Comores enn bann dimoun ki ti 
travay, enn bann trusted 
sekreter Osama Bin Laden ti 
sorti Comores. I ti ganny touye 
an 2006.  E akoz natir Comores 
i annan sa tandans pou 
radicalize bann dimoun. E ti 
annan en latak lo zot Prezidan 
2019. Ki i en keksoz ki nou 
merit konsernen avek.  
  La Reunion, dan bann 
lannen resan i annan ziska 12 
Reyonnen ki'n ganny atrape La 
Siri. Sorti La Reunion in ariv La 
Siri. E Lotorite laba i dir apepre 
60 dimoun ki'n radicalize ki zot 
in arete.  
  Mayotte, 9 dimoun sorti 
Mayotte, ki'n ariv La Siri   in 
zwenn ISIS laba. E Lotorite 
Franse in admet ki Mayotte zot 
napa kapasite on the ground 
pou deal avek sa sityasyon.  
  Moris an 2015 La Turquie 
ki deport 13 Morisyen. Pri zot 
zis avan zot cross border pou 
ariv La Siri. E resaman ti annan 
en video en zenn Morisyen ki ti 
pe koz an Franse e Kreol, ki pe 
fer en lapel avek son bann 

konpatriyot pou zwenn a bann 
zafer terorizm dan lemonn.  
  Donk i en size ki isi menm 
Sesel nou pa kapab zis krwar 
poudir ‘ar nou dan en paradi 
touris i vini akoz nou lans, 
lanmer e zoli montanny alor 
nou eparnye.  Non, nou bezwen 
met nou latansyon lo la.  

E sa ki enportan osi se sa 
zafer drog dan nou pei. Zarm ki 
nou'n temwannyen tou 
dernyerman. Risk ouswa 
tandans politik radikal.  I 
enportan alor ki nou bann 
reporting entities i a zour avek 
bann lenformasyon lo cancel 
teroris Mr Speaker.  
  Sa bann teroris ozordi i 
kapab eksplwat febles bann pei 
ki zot stratezi counter terrorism 
i feb. Ouswa ki zot nivo 
preparedness i ba.   Akoz zot pa 
espekte ganny okenn latak. E 
alor sa i ring a bell pou mwan. 
Sesel fodre pa ki nou osi relax.  
  Alor nou bezwen aksyon 
lo novo Nasyonal e korperasyon 
rezyonal e enternasyonal, pou 
adres bann size terorizm 
efektivman.  
  Nou abilite koman en pei 
pou nou adres sa bann size 
avek sikse,  i non selman depan 
lo nou sistenm lazistis pou 
delivre zizman dan en fason ki 
lib, zis, e dan en dele leta 
rezonnab.  Me an premye lye 
nou bezwen en rezim ouswa 

kad legal ki an akord avek bann 
standar enternasyonal e osi an 
lir avek bann rekomandasyon 
FATF.  
  E mon toultan mon'n 
siport nou Lendistri Offshore 
Mr Speaker.  Mon'n koz lo la 
plizyer fwa dan Lasanble 
Nasyonal. Akoz toultan dan 
mon lespri mon mazin parol 
mon zanmi son nanm devan 
Dye, Steve Fanny, ki ti anbisye 
pou vwar nou financial service 

vin premye. No. 1 pillar of the 
economy.  
  I still believe that this is 
possible. Me solman nou 
bezwen asire poudir i annan an 
kad legal ki fer Sesel konpetitiv 
e atiran pou bann dimoun vini.  
  Alor se sa ki mon akerir 
desizyon pou nou kontinyelman 
amann e moderniz nou kad 
legal. Pou asire ki nou an 
konformite avek bann 
rezolisyon konsey sekirite 
Nasyon-z-Ini, rekomandasyon 
FATF e osi stratezi global 
Nasyon Ini pou konbat 
terorizm.  
 Me enn fwa ki nou’n pas 
sa lamannman what’s next?  
Ler mon'n dir letan nou bezwen 
regard ki pe arive dan bann 
lezot pei, bann zil vwazen otour 
nou.  Mon propoze Mr Speaker 
ki Gouvernman i konsider sa 
bann pwen seryezman.  

  Enn, ki nou’n bezwen 
reste azour avek devlopman 
nasyonal, rezyonal dan natir 
aktivite terorizm.  
  Dezyenmman, nou 
bezwen kontinyen siport 
devlopman nou kad legal, pou 
asire ki i reste azour avek 
standar enternasyonal. E bann 
meyer fason fer.  
  Trwazyenmman, nou 
bezwen ranforsi kapasite bann 
lenstitisyon finansyel.  E bann 
anplwaye dan sa sekter pou 
reponn avek efikasite e lavites 
kont bann ka finansman 
terorizm. Ki par egzanp sa bann 
lamannman pe fer.  
  Be solman nou bezwen 
donn zot sa capacity building, 
pou asire ki zot deliver on what 
the amendment are asking of 
them.  
  E dernyerman, me mon 
krwar pli enportan nou bezwen 
devlop sa kiltir nationwide. Ki 
nou tou, napa politik ladan. 
Nou regard sa size terorizm. 
Nou vin konsernen avek e nou 
fer tou pou asire ki i pa enfiltre 
nou sosyete ditou.  
  E mon ava termin lo sa 
pwen Mr Speaker,  mon'n note 
ki dan son prezantasyon Minis 
in dir poudir sa lamannman ti 
al devan Cabinet le 10 Out. E 
avek letan ki Lasanble Nasyonal 
in resevwar i 6 semenn.  

  I annan en dele letan la ki 
en pe tro long. E nou ti'n merit 
ganny met okouran sa. E nou 
konsyan ki de tanzantan, mon 
krwar dernyen fwa nou ti war 
ou ti Desanm lannen pase,  ki 
nou ti adres rekomandasyon 5, 
6, 7.  
  E nou espekte poudir ou 
pou vin ankor. Me nou’n koz lo 
la dan Bills Committee. I ti ava 

byen, sirtou atraver sa National 
AMLCFT Committee. Ki nou 
etablir en rapor travay ki 
omwen nou ganny en heads-up 
what’s coming. 
  E ki koumsa nou ava 
kapab fer bann background 
preparation avan.  E ki alor nou 
ava azour e anliny. Me solman 
pa bezwen trakase Minis ou 
annan nou sipor lo la.   

Akoz nou konnen poudir 
pei e lemonn i bezwen sa bann 
Lalwa Modern koumsa.  Mersi.  
 
MR SPEAKER 
Mersi Onorab. Bon avek sa mon 
kapab envit Minis pou fer son 
konklizyon, son reply lo deba.  
Minis.  
 
MINISTER ERROL FONSEKA  
Mersi Mr Speaker. Premyerman 
les mwan remersi Onorab 
Andre, Onorab Aglae and 
Onorab   Henrie pour zot 
kontribisyon lo la. Mon a 

reponn enn de sa bann pwen ki 
zot in fer resorti. 
 Lo kestyon, pwen sorti kot 
Onorab Andre. Nou ti a pe koz 
lo pou siport sa amannman 
akoz ou konpran lenpak, 
lenportans sa.  

Me an menm tan ou pe dir 
nou, nou bezwen ganny bann 
letan rezonnab pour nou kapab 
anmenn sa bann Bill devan zot.  
E pou sey konplet, tou nou 
bann lamannman ki nou 
anmennen, ki nou pa pe vin isi 
plizyer fwa.  

Onorab zis mon le dir ou 
ki ek sa bann louvraz, e pour sa 
rezon ki nou'n donn en latas 
FCIU pou fer. I pou fer en total 
review lo zot bann Lalwa.  

Me an menm tan mon pou 
bezwen onnet ek ou, poudir sak 
fwa nou fer bann review. Nou 
anvoy-e i enn pti pe parey en 
pingpong, i retourn back at you. 
So as much ki nou kapab 
prevwar keksoz, nou seye. Me 
selman tou sa ki nou anvoy kot 
forward i ganny scrutinized, i 
ganny revwar e tanzantan pou 
annan bann pti feedback. 

  Me selman mon pran ou 
note lo sa bann zafer ki nou 
bezwen anmenn sa vit devan 
Lasanble.  

Onorab Aglae ou'n koz lo 
enn pti gin, lenportans pour 
nou strengthen nou law 
enforcement lo sa bann areas. E 

osi sa kordinasyon ki ou'n koz 
lo la.  E sa i en pwen enportan 
osi Onorab akoz dan tou bann 
areas law enforcement, 
coordination is the key. Me an 
menm tan pa neseserman ki 
nou kapab tro vin ansanm, 
akoz nou bann mandate i enn 
pti pe diferans.  

Parey  FCIU, son 
mandate i prosecution ki FIU i 
pa prosecute.  

So i annan bann diferan 
bout, ki nou tou nou fer. Me 
selman, menm ek sa bann 
diferan bout, serten 
kordinasyon i enportan. E an 
plis ki sa information sharing. 
Tousala i ede pou strengthen 
nou bann Lalwa, pou 
strengthen nou rezilyans.  

An se ki konsern, parey 
Onorab Andre in dir, lo ki nou 
pa pe vin isi toultan pou fer 
amannman, Nou bezwen osi 
konpran, ozordi zour ki krim i 
fluid li, ok?  Nou pe vwar lo 
bann krim nouvo konmela, ek 
teknolozi. Menm financial 
crime, bitcoins pe vin en zouti 
favorite pou sa bann 
lenstitisyon servi.  

Trafik lo dark web, tou sa 
bann zafer. So i annan en 
kantite keksoz ki toultan pe vin 
nouvo. E pour sa rezon osi, nou 
pa pou kapab konplet sa 
louvraz, sa louvraz will be 
toultan ongoing. E akoz nou 

bezwen met nou lekor an fas ek 
sa bann devlopman ki pe arive. 
So –  

Me byensir nou konpran 
osi sa rezonnman ki zot pe fer 
resorti.  

Onorab Henrie 
premyerman mersi bokou pou 
ou konpliman lo bann 
manrmay SFRSA. Mon le asir 
ou ki zot pe vreman zot leker i 
la. Zot pe travay serye, e zot pe 
kontrol sityasyon. Napa 
nanryen alarman. Pli gran 
keksoz alarman ti plis sa 
lafimen.  

Sa bann evaporasyon 
lafimen, me selman lo 
containment menm, zot in 
kapab contained sa sityasyon 
from this start. So mersi pour 
rekonnet sa.  

Mon kontan Onorab 
Henrie ki ou'n fer resorti, sa 
areas of terrorism ki vreman 
problenm ek terrorism i pa en 
keksoz ki normalman i set 
patterns.  Terrorism i annan en 
labitid, creep on, creep deryer 
ou. E zis i ouver son laport i la 
devan ou.  

So i pa en keksoz ki ou 
kapab, par ler swiv trend. Akoz 
i pa mars koumsa li. I mars 
really under - anba  karpet si ou 
le, anba  karpet. E zis en zour i 
pet devan ou.  So the 
preparation i enportan.  E mon 
bezwen dir ou ki nou annan en 

kantite travay, lo nou kote pour 
fer, lo sa bout - en kantite. 

 Akoz petet nou pa'n vwar 
li ase byen. Me lenportans sa 
mon sezi ou tre klerman. E 
spesyalman sa bann legzanp ki 
ou'n montre, ki dousman, 
dousman ou vwar keksoz 
toultour ou. E i pou en move 
keksoz si ou pa, ou pa enn pti 
pe alert lo sa. So en pwen 
enportan.  

Mon osi kontan ou pe 
mansyonn nou financial 
institution, ki nou bezwen met 
sa vreman solid. Akoz tou 
keksoz i mars ek larzan.  Menm 
terrorism i mars ek larzan 
bokou - terrorism financing.  So 
if you follow the money, ou 
normalman ou vwar the threat. 
So selman ou bann lenstitisyon 
i bezwen…  

E again mon a retourn 
back to Onorab Aglae, pe koz lo 
sa coordination, i enportan pour 
nou travay ansanm lo la.  

Avek sa Mr Speaker, taler 
osi nou pou koz enn pti gin lo 
enn pti lamannman lo Bill ki 
nou osi nou anvi get ladan. 
Avek sa, mersi Mr Speaker.  
 
MR SPEAKER     
Mersi Minis. Byen avek sa mon 
ava apel bann Manm, pour vot 
lo general merit sa Bill. Manm ki 
an faver lev lanmen silvouple? 

Mersi. Tou Manm in vote mon 
krwar napa Manm ki kont? 
 Vote lo general merit 
Prevention of Terrorism 
(Amendment) Bill, 2022 - 29 
Manm in vot pour 0 kont, 0 
abstansyon. Bill in aprouve lo 
general merit. Madanm Clerk, a 
fer Second Reading. 
 
MADAM CLERK 
Mersi Mr Speaker. A Bill for an 
Act to amend the Prevention of 
Terrorism Act, cap. 179, to make 
provision for the need for 
communications made to 
financial institutions and 
designated non-financial 
businesses or professions, to be 
done so without delay; to ensure 
orders made by Minister to 
prohibit funds being made 
available to persons living in 
foreign states to commit crimes 
under this Act, are done so 
immediately upon designation 
by the relevant UN Sanctions 
Committee. Mersi Mr Speaker.  

   
MR SPEAKER     
Mersi Madanm Clerk. Mon pa 
vwar bokou amannman, me 
selman i kapab annan enn de.  
E sirman kekfwa i ava annan 
enn de pti pwen klarifikasyon. 
Nou a pas dan Staz Komite, 
Sergeant? Lo kote Bills 
Committee parey labitid, 
Onorab Andre. 

HON CLIFFORD ANDRE  
Mersi Mr Chair. Mr Chair nou, 
napa bokou lamannman, me 
selman. I will, if I may go in 
English, so that because of the 
draftsperson ...   
 
MR SPEAKER     
Yes.  
 
HON CLIFFORD ANDRE  
… speak English. So we have 
some amendments in terms of 
the, where it says the Bill, the 
long tittle.  

The Bill on line number 
four, where it says “or 
professions to be done” delete 
“so” - “done without delay”.  

In line number five before 
“Minister” put “the” - “by the 
Minister”. 

And in line seven delete 
“done so” and insert “are carried 
out.”  
 
MR SPEAKER     
Oule poz enn pti… 
 
HON CLIFFORD ANDRE  
“… are carried out immediately 
upon designation by the 
relevant UN Sanction 
Committee.”   
 
MR SPEAKER     
Panel especially draftsperson, 
any objection? 

  
ASSISTANT LEGAL 
DRAFTSPERSON DONNA 
MUGANHIRI 
Thank you, Mr Speaker, no 
objection.  
 
MR SPEAKER     
Thank you. Accepted. Lo kote 
Manm?  Onorab William. 
 
HON WAVEN WILLIAM  
Thank you, Mr Chair. Mr Chair I 
just wanted clarification with 
regards to the amendments 2A. 
Because since this Bill is the 
amendments is a very serious 
piece of legislation. I want to 
know why you have used the 
word “without delay” in terms of 
the passing on information?  
 Why do we not specifically 
give a time frame? Because this 
is a very serious Bill. Why use 
the word “without delay,” but 
not give a specific time frame of 
passing on the information?  
 
MR SPEAKER     
Onorab Andre ou pou adres sa 
avan panel?   
 
HON CLIFFORD ANDRE  
Non, Mr Chair. Ler nou'n 
komans lo long title nou ti pou 
bouz lo la. Kekfwa Onorab 
William in sote. Akoz i annan en 
bout kot nou pe koz lo sa 
amendment avan, so ... 

If we, like we were 
discussing with the legal 
draftsperson, from the AG’s 
Office. You know in the previous 
Bill it says “amendment of 
section 26 of Act 34 of 2021”.  

Mr Chair I wanted to point 
this out, so that we can get an 
explanation because in this one 
it says “amendment of section 
20E Cap.179.”  

However, however 20E 
was inserted by Act 8 of 2021. 
What I’m saying is that if we are 
to make the law user friendly. 
Can we also mention, even if it 
is in bracket, that this 20E 
comes from Act 8 of 2021, but it 
is in Cap.179.  

So is there a modality, 
where we can insert just to 
make it user friendly, so that 
people who are looking at it, can 
understand properly or go 
directly to the relevant Acts, that 
we have passed.   

And this Act was assented 
to, by the President on the 5th of 
March 2021. Thank you.  
   
MR SPEAKER     
Madam draftsperson would you 
like to address that? 
 
ASSISTANT LEGAL 
DRAFTSPERSON DONNA 
MUGANHIRI 
Thank you, Mr Speaker sir. Yes 
I would like to address it. 

Unfortunately, from a drafting 
point of view, we are bound by 
the rule of drafting that foresees 
us to only refer to the principal 
Act which would have been the 
first Act that is being 
promulgated. 
 And every other 
amendment that is made, after 
the principal Act is construed to 
be read together with that 
principal Act. So the minute we 
refer to the principal Act being 
the first Act, it is construed that 
it includes every other 
amendments, that is being 
made after the promulgation of 
the original Act.  
 That is why we didn’t put 
that first time, introductory 
amendment section to say that 
hereinafter refer to as the 
principal Act. Because every 
amendment should then 
eventually be subsumed into the   
principal Act.  
 
MR SPEAKER     
Are you satisfied with that 
Onorab Andre?  Yes Hon’ble? 
 
HON CLIFFORD ANDRE  
I completely understand and I 
subscribe to this. But what I am 
saying is that, you are not 
removing Cap.179. I’m not 
saying remove Cap.179. It’s just 
to have an indication, like if  I 
don’t know that Act 8 of 2021, 

created 20E, ok, I would go 
directly, because it says 
amendment of section 20E 
Cap.179.  
 I would go to Cap.179 and 
the principal Act, doesn’t have 
20E. Unless its reprinted, let’s 
say next year or when. So since 
it doesn’t have this, I’m just 
trying to say if we can have a 
reference guide type of thing, 
that would help the person 
whose reading that law, to know 
where he is to look.  
 Because as you say, 
rightly so 179. but it doesn’t 
know the creation of 20E, which 
was by Act 8 of 2021.  
 I am not saying you should 
remove 179 or you keep 179, but 
just help the person who is 
reading it. Thank you.  
 
MR SPEAKER     
Thank you.  Madam do you have 
a response? 
 
ASSISTANT LEGAL 
DRAFTSPERSON DONNA 
MUGANHIRI 
Thank you, Mr Speaker. Thank 
you for your comments Hon’ble. 
Unfortunately, if we make 
reference to the amendments, it 
would then seem as if we are 
addressing them as separate 
laws to the principal. 

 So perhaps there can be a 
solution outside of - in the 

legislative text, perhaps? Thank 
you.  
 
MR SPEAKER     
Onorab Pillay.    
 
HON SEBASTIEN PILLAY  
Now look I think basically what 
Onorab Andre is asking for is 
that, recently in several different 
laws what you’ve done you’ve 
actually in the long title what 
you said was Anti-Corruption 
Commission Act amended by 
Act bla...bla…bla of that, further 
amended by bla…bla…bla that, 
and then referring to this 
particular Bill.   
 So what it is saying is then 
you have one style for certain 
Acts, whereby you mentioned 
the different amendments, 
which was agreed as a drafting 
styles with the AG’s office - 
that’s the point it’s getting at.  

And in this case I 
understand your point, because 
your problem will then be to try 
and list down all the subsequent 
amendments, when in fact 
you’re absolutely right, the 
principal Act is the most 
important one.  
 So I think to him it’s more a 
question, not only on style but of 
benefit to members of the 
National Assembly, so that 
members can actually situate 
themselves. So that they know 

exactly where the amendment is 
supposed to be coming from and 
how it relates to it.  
 So there’s been instances 
where the AG’s Office has done 
that. And I think that what he is 
getting at. 
 It’s just a point for you to 
consider, I think. Thank you.   
 
MR SPEAKER     
Yes I will let you address. Yes 
Madam? 
 
ASSISTANT LEGAL 
DRAFTSPERSON DONNA 
MUGANHIRI 
Thank you, Mr Speaker. Thank 
you Hon’ble. If that is the agreed 
position, then I stand guided. 
Thank you. 
 
MR SPEAKER     
Yes, ok.  In that case, can we 
proceed to suggest how it can 
read? Onorab Andre do you 
have a suggestion? 
 
HON CLIFFORD ANDRE  
Mr Chair, if i just suggest that 
amendment of section 20E 
Cap.179 or we can put 20E 
bracket Act 8 of 2021 Cap.179.  
 
MR SPEAKER     
So will that be in order Madam 
Draftsperson?  
 

ASSISTANT LEGAL 
DRAFTSPERSON DONNA 
MUGANHIRI 
Thank you.  Mr Speaker. Yes Mr 
Speaker.  
 
MR SPEAKER     
Thank you.  Good we have done 
that. Ok we haven’t done the 
point raised by Onorab William 
yet. Which is in the subsection 
just below right, 2A.  

Panel, I think the question 
was simply a matter of 
clarification. Why do we have 
“without delay” instead of a 
specific period? Panel, yes 
Minister? 
 
MINISTER ERROL FONSEKA  
Mr Speaker.  
 
MR SPEAKER     
Yes Minister.   
 
MINISTER ERROL FONSEKA  
Mon krwar mon a reponn a 
Kreol sa enn, ouswa …? 
 
MR SPEAKER     
Ale. 
 
MINISTER ERROL FONSEKA  
Sa enn zafer “without delay” la. 
That is your question. “Without 
delay” aligns I supposed, also 
with the conditions of the 
working days and calendar 
days, ki calendar days i 

demonstre ki toulezour napa 
neseserman Sanmdi ek Dimans 
ladan.  
 So o moman ou ganny sa 
lenformasyon ki Nasyon-z-Ini in 
fini designate en dimoun, nou, 
nou bezwen pran nou aksyon 
baze lo sa, kantmenm i en 
Sanmdi kantmenm i en 
Dimans. So sa rezon. Konmsi 
pa donn okenn public holidays 
ki- 

 Akoz terrorism parey 
Onorab Henrie, i dir i very fluid. 
Nou bezwen azir vitman, e si 
nou ganny sa lenformasyon, e 
si ou perdi detrwa erdtan, ou 
kapab pe vwar gran, gran 
transfer pe arive.  
 So pour sa rezon ki nou'n 
tir sa - pa nou - zot in 
rekomande ki nou tir sa 
‘’working days’’, nou met 
‘’calendar days.’’ Mersi Mr 
Speaker.     
 
MR SPEAKER     
Ok Thank you.  Onorab Andre 
ou annan ankor pwen pou leve? 
 
HON CLIFFORD ANDRE  
Yes Mr Chair. Lo amendment of 
section 20H second line, there’s 
a space between the clause 
inverted commas. And ‘is 
amended by’, and the following 
line to read and “substituted by” 
and delete “as follows.” And 
there’s just one last one, a 

comma in 20H on the third line 
after “Gazette,” - that will be it  
Mr Chair.  
 
MR SPEAKER     
Thank you. Panel I hope you 
have noted that. Yes madam.  
 
ASSISTANT LEGAL 
DRAFTSPERSON DONNA 
MUGANHIRI 
Thank you.  Mr Speaker, Thank 
you.  Hon’ble. We are in 
agreement with proposed 
amendments. Thank you.  
 
MR SPEAKER     
Right. That’s it. Ok. Did the 
Minister say that he had an 
amendment to propose? If you 
would propose it we will see if 
the members can bring it 
forward.  
 
 
ASSISTANT LEGAL 
DRAFTSPERSON DONNA 
MUGANHIRI 
Thank you Honorable. Thank 
you.  Mr Speaker, the proposed 
amendment from the Minister 
relates to the marginal notes 
that were highlighted in the 
chapeau, to the amendments in 
clause 2 and 3.  

Those have been 
erroneously placed there. That’s 
the words in bracket reflecting 
the marginal notes.  

 In clause 2 it’s the words in 
the first line saying, “Power to 
prohibit making funds available 
to proliferation financing.” And 
in Clause 3 is the word in 
brackets “Power to prohibit 
making funds available to 
persons in foreign states, to 
commit proliferation financing.” 
Thank you.  
 So the proposal is to just 
delete them.  
 
MR SPEAKER  
Can I asked Onorab Andre to 
respond, if or any member? 
Agreed?  
 
HON CLIFFORD ANDRE  
Mr Chair. May Madam read 
what it would look like, because 
I was not following. 
 
MR SPEAKER  
Yes Madam would you just read 
over?  
 
ASSISTANT LEGAL 
DRAFTSPERSON DONNA 
MUGANHIRI 
Thank you, Mr Speaker, Thank 
you Hon’ble. As the clause is 
reading now, it states that 
section 20E and then it is open 
brackets – it is supposed to 
highlight the title of the section 
that we are referring to, in which 
for example under clause 3 
section 20H the tittle says  

“Power to prohibit making funds 
available to persons in foreign 
states to commit proliferation 
financing.”   
 So this is not supposed to 
be there, it was just supposed to 
be guiding during the drafting 
process. But the final … that is 
presented before you, should 
just reads “section 20E of the 
Prevention of Terrorism Act is 
hereby amended in …” 
 And then it should read 
“under clause 3 section 28H, is 
amended by the repeal of 
subsection 1 and substitute by –
‘ dash.’ Thank you. 
 
MR SPEAKER     
In order. Thank you. Bon nou'n 
pran tou bann amannman. 
Mon krwar tou in ganny 
aksepte koman minor 
amendments. Nou a kapab 
repas dan Staz Lasanble pou fer 
Third Reading.  Onorab 
Esparon ou ava anmenn 
Mosyon pou Third Reading. 
 
HON REGINA ESPARON  
Mersi Mr Speaker. Mr Speaker 
anba Order 76(1) mon le move ki 
the Prevention of Terrorism 
(Amendment) Bill, (No. 24 of 
2022) as amended i ganny lir en 
Trwazyenm Fwa.  
 
MR SPEAKER     

Mersi, mon a ganny 
segonnman? Onorab Hoareau.  
 
HON JOHN HOAREAU  
The Motion is seconded as 
amended.  
 
MR SPEAKER     
Mersi. Thank you. Nou a vote, 
bann Manm ki an faver, lev 
lanmen silvouple? Lo formal 
Third Reading Prevention of 
Terrorism (Amendment) Bill, 
2022, as amended - 30 Manm 
in vot pour 0 kont e 0 
abstansyon.  
 Mon annan plezir montre 
ki Bill in ganny an inanimite e 
mon remersye tou Manm pou 
zot sipor. E Minis i a rekonnet 
lakantite sipor ki son travay i 
annan dan Lasanble. Mersi. 
Madanm Clerk i a fer Formal 
Third   Reading. 
 
MADAM CLERK  
Mersi Mr Speaker. This Act may 
be cited as the Prevention of 
Terrorism (Amendment) Act, 
2022. Mersi Mr Speaker. 
 
MR SPEAKER     
Mersi.  Donk Bill in pase par 
Lasanble. Mersi Minis ek ou 
delegasyon pou zot 
partisipasyon. Mersi bann 
Manm. Nou pou aret travay la 
pou ozordi vi ki ler ki'n arive.  

Mon swet bann 
delegasyon bonn kontinyasyon 
lasemenn e osi bann Manm dan 
zot travay ki reste.  
 An rapor avek sesyon avek 
Public Service Bureau lo 
posibilite pou rearanz ler, 
Madanm Clerk i dir mwan i ava 
kominik avek zot lo WhatsApp 
pou demen.  
 So zis tyek zot WhatsApp e 
i a donn zot leksplikasyon, 
mersi. Lasanble a repran Mardi 
prosen 9er. Adjourn.  
 

(ADJOURNMENT) 

